
14	 �ᓄᓇᖑᐊᒥᑦ 
ᓄᓇᕗᑦ 25ᕝᕈᖅᑎᓪᓗᒍ ᐊᒻᒪ ᑐᑯᓐᓇᖅᑐᓂ ᓯᕗᓂᔅᓴᒧᑦ, 
ᑐᔅᓯᕋᖅᑐᑦ ᐊᖏᓪᓕᒋᐊᖅᑕᐅᓗᑎ ᐱᓯᒪᑦᑎᔨᐅᓂᕐᒧᑦ ᓄᓇᒥᑦ

42	� ᓄᓇᓕᕐᔪᐊᕗᑦ 
ᐳᔾᔫᑦ ᑯᓱᒐᖅ ᐊᖑᓇᓱᓐᓂᕐᒧᑦ, ᐃᖃᓗᒐᓱᐊᓂᕐᒧᑦ ᐊᒻᒪ 
ᐃᓪᓗᕋᓛᖓᓃᑦᑐᓂ ᖃᓂᒋᔭᖓᓂ ᑲᖏᖠᓂᖅ — 
ᖁᑯᐊᒋᔭᖓ ᓄᓇᖓ ᐊᒻᒪ ᐃᓚᖏᓐᓄᑦ

43	� ᓄᓇᕗᑦ 25 
ᐊᔾᔨᓕᐅᕆᔨ ᑳᑐᕆᓐ ᑕᒃᐹᓂ ᐊᔾᔨᓕᐅᕆᓯᒪᔪᖅ 
ᐱᐅᔪᒻᕆᒻᒥᑦ ᓄᓇᖓᓂ ᐅᑭᐅᑕᖅᑐᒥ ᐳᔪᕐᓂᑦ ᓂᐊᖁᓐᖒᑦ 
ᖃᖅᑲᖓᓂ

ᐃᓗᓕᖏᓐᓄᑦ ᒪᑉᐱᒐᖅ

ᓯᓚᐱᐊᖓᓃᑦᑐᖅ

 Canadian Geographic ᐊᔾᔨᓕᐅᕆᔨ 
ᓄᓇᓕᒻᒨᖅᑎᑕᐅᓯᒪᔪᖅ ᒥᓯᐅᓪ 
ᕚᐴᒡ ᐊᔾᔨᓕᐅᓚᐅᖅᑕᖓ 
ᐊᔾᔨᓐᖑᐊᖅ ᒪᓕᒐᓕᕆᔨ, ᐃᑲᔪᖅᑎ 
ᐊᒻᒪ ᓴᓇᓯᒪᔪᓕᐅᖅᑎ ᐋᔪ ᐲᑕ

32

26

 6	� ᐊᖏᔪᖅ ᐊᔾᔨᓐᖑᐊᖅ 
ᑳᑐᕆᓐ ᑕᒃᐹᓂ ᐋᖅᑭᔅᓯᔪᖅ ᓄᓇᖓ ᓴᓐᖏᔪᒥᑦ 
ᐃᑉᐱᓐᓂᐊᓇᖅᑐᒥ ᐃᓅᓯᕐᒥᑦ.

 8	� ᐃᓱᒪᒋᔭᐅᓂᖏᑦ 
ᓄᓇᕗᑦ ᖁᕕᐊᓱᒍᑎᖃᖅᑎᓐᓄᒍ 25−ᖓᓂ, 
ᑎᑎᕋᖅᑎ ᐊᒻᒪ ᐅᓂᒃᑳᓕᐅᖅᑎ ᕗᐃᑦ ᕗᖃᐃᓱ 
ᐅᖃᐅᓯᖃᖅᑐᖅ ᐅᐊᑦᑐᐊᕈᒥ, ᒫᓐᓇᐅᔪᒥᑦ ᐊᒻᒪ 
ᓯᕗᓂᔅᓴᖓᓂ ᐃᓄᐃᑦ ᓄᓇᖓᓂᑦ

10	� ᓇᒦᓐᓂᖓ 
ᑕᑯᔅᓴᐅᑎᑕᐅᔪᖅ ᐊᖅᑲᐅᒪᓂᕐᒧᑦ ᑕᑯᔅᓴᐅᓂᖏᑦ 
ᑲᓇᑕᒥ ᖁᑦᑎᑦᑐᒥ ᐅᑭᐅᑕᖅᑐᒥ ᖃᐅᔨᓴᕐᕕᒃ 

12	� ᐆᒪᔪᐃᑦ 
ᑑᒑᓕᒻᒥ ᑲᔪᓯᑦᑎᐊᓂᕐᒧᑦ ᐅᓂᒃᑳᖅ, 
ᐊᑐᖅᑕᐅᓚᐅᖅᓯᒪᖏᑦᑐᓂ ᐊᑐᖅᑕᐅᓯᒪᔪᑦ 
ᐅᑭᐅᑕᖅᑐᒥ ᐅᑲᓖᑦ ᐊᒻᒪᒪ ᐃᓚᖏᑦ ᑎᖓᐅᔭᐃᑦ 

ᑕᑯᔭᐅᕕᖓ

 16 ᓴᐳᒻᒥᑦᑎᔩᑦ  
ᐊᕕᖅᑑᖅ 

ᐅᐊᓐᓇᖓᓂ ᖁᓛᓂ ᓄᓇᖓᓂ ᑲᓇᑕᒥ ᓄᓇᑦᑎᐊᕙᐅᔪᖅ 
ᐸᕕᓴᑦᑕᐅᓚᐅᖅᓯᒪᖏᑦᑐᖅ ᐅᔭᕋᓐᓂᐊᓂᕐᒧᑦ. ᓄᓇᓕᒻᒥᐅᑕᐃᑦ 
ᑕᓗᕐᔪᐊᒥ ᑕᐃᒪᐃᖏᓐᓇᑎᑦᑎᒐᓱᐊᖅᑐᑦᕝ 
ᑎᑎᕋᖅᑐᖅ: ᑖᒪᔅ ᓚᓐᑎ; ᐊᔾᔨᐅᕆᔪᖅ: ᐃᒥᓇ ᐊᐃᑕ

 26 ᐅᖓᑖᓄᑦ  
ᑕᑯᔅᓴᐅᓂᖏᓐᓄᑦ 

ᐊᕐᓇᓄᑦ ᑐᑭᒧᐊᖅᑎᑕᐅᔪᖅ ᐊᐅᓪᓚᕐᓂᐅᔪᖅ ᖁᑦᑎᑐᒃᑯᑦ 
ᐃᑳᕐᕕᖓᒍᑦ ᑎᑎᕋᕋᓱᐊᖅᑐᑦ ᐃᓄᐃᑦ ᐊᕐᓇᐃᑦ ᕿᓂᓂᕐᒧᑦ 
ᐱᖅᑯᓯᑐᖃᕐᓄᑦ ᐅᑭᐅᑕᖅᑐᒥ 
ᐅᖃᐅᓯᕆᓯᒪᔭᖏᑦ ᔨᐊᓯᑲ ᓇᐃᐅᔅᑕᓐ; ᑲᑎᖅᓱᖅᓯᒪᔭᖏᑦ ᒫᓂᑲ ᑭᑦ

 32  ᕿᒧᒃᓯᖅ 
500-ᑭᓚᒦᑕᓂᑦ ᕿᒧᔅᓯᕐᓂᑭᓴᐅᑎᔪᑦ ᖁᑦᑎᑐᒃᑯᑦ ᐅᑭᐅᑕᖅᑐᒥ 
ᐊᒻᒪ ᐆᒻᒪᖅᑎᑕᐅᒃᑲᓂᕐᓂᖓᓄᑦ ᐊᑦᑕᓇᖅᑐᒦᓕᓚᐅᖅᑐᖅ 
ᐱᖅᑯᓯᐅᔪᖅ ᕿᑎᓪᓗᐊᑕᖓᓃᑦᑐᖅ ᐃᓄᐃᑦ ᐱᖅᑯᓯᖏᓐᓄᑦ
ᐅᓂᒃᑳᓕᐅᖅᑐᖅ ᐊᔾᔨᓕᐅᕆᓯᒪᓪᓗᓂᓗ ᑕᔅᑎᓐ ᐸᑖᕐ

Nunavut25-IN_Contents+Digital+Notebook - IV.indd   3Nunavut25-IN_Contents+Digital+Notebook - IV.indd   3 2025-02-06   12:03 PM2025-02-06   12:03 PM



4 ᓄᓇᕗᑦ25

ᐅ
ᓇ
 ᒪ

ᑉᐱ
ᒐᖅ

, 
ᓴᐅ

ᒥᒻ
ᒥᑦ
 ᐱ

ᒋᐊ
ᖅ
ᑐ
ᓂ
 ᖁ

ᓛ
ᓂ
: 
ᐹ
ᑦ 
ᑲᐃ

ᓐ,
 ᒫ

ᑎ
ᒐᓐ

 ᑳ
ᑦᑐ

ᕆ
ᐅ
ᓪ,
 ᑳ

ᓐ 
ᔨᐅ

 ᑐ
ᖅ
ᑯᖅ

ᑕ
ᐅ
ᓯᒪ

ᔪᑦ
, 
ᑖ
ᓂ
 ᓅ

ᕗ
ᓵᑦ
; 
ᐊ
ᑭᖓ

ᓂ
: 
ᐃ
ᒦᓇ

 ᐊ
ᐃ
ᑕ

ᓯᓚᐱᐊᖓᓂ ᐅᓂᒃᑳᑦ
ᖁᕕᐊᓱᒍᑎᖃᕐᓂᐅᔪᑦ 
ᑕᑯᔅᓴᐅᑎᑦᑎᓂᖃᖅᑐᖅ Canadian 
Geographic ᐃᖅᑲᐅᒪᓂᖃᖅᑐᑦ, 
ᑕᑯᓐᓇᓕᖅᑐᒋᑦ ᐃᖅᑲᐅᒪᓪᓗᓂ 
ᐊᔾᔨᓐᖑᐊᓂᑦ ᐊᒻᒪ ᓄᓇᖑᐊᓂᑦ 
ᓂᕈᐊᓚᐅᖅᑕᑎᓐᓂ ᐊᓐᒪ ᐅᓂᒃᑳᑦ 
ᐅᖃᐅᓯᕆᓚᐅᖅᑕᕗᑦ ᐅᕙᓂ 1999-ᒥ 
ᓴᖅᑭᖅᑎᑕᐅᓯᒪᔪᑦ ᓇᓗᓇᐃᖅᓯᓪᓗᑎ 
ᑲᓇᑕᒥ ᓄᑖᖑᓛᖑᔪᖅ ᓄᓇᖓ. 2019 
ᓴᖅᑭᖅᑎᑕᐅᓯᒪᔪᑦ ᐱᕙᓪᓕᐊᔪᓅᓚᐅᖅᑐᑦ 
ᓇᓗᓇᐃᖅᓯᒍᑕᐅᓪᓗᓂ ᓄᓇᕗᑦ 
20−ᖓᓐᓂ ᓇᓪᓕᐊᓂᖅᓯᐅᕐᓂᖓᓄᑦ. 
cangeo.ca/nunavutmemories

ᐃᓱᒪᒋᔭᐅᓂᖏᑦ ᓂᖀᑦ
ᐅᑭᐅᑕᖅᑐᒥ ᓂᖀᑦ ᐊᑐᑭᔪᒻᒪᕆᐅᔪᑦ ᐊᒻᒪ ᓂᕿᓄᑦ 
ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑕᐅᓛᖑᔪᖅ ᓄᓇᕗᒻᒥ, 
ᓇᑉᐸᒋᓗᐊᖅᑕᖏᑦ ᓄᓇᕗᒻᒥᐅᑕᑕᐃᑦ ᐱᖃᖏᑦᑐᑦ 
ᓈᒻᒪᑦᑐᓂᑦ ᐱᔭᔅᓴᐅᓂᖏᓐᓄᑦ ᑮᓇᐅᔭᖅᑐᓗᐊᖏᑦᑐᑦ ᐊᒻᒪ 
ᓂᕿᑦᑎᐊᕙᓂᑦ ᒥᕿᓂᑦ. ᐊᔾᔨᓕᐅᕆᔨ ᐹᑦ ᑲᐃᓐ 
ᑕᑯᔅᓴᐅᑎᑦᑎᔪᖅ ᐃᓱᒫᓘᑕᐅᔪᒥᑦ, ᐱᓕᕆᓂᖃᕐᓂᓴᐅᓪᓗᓂ 
ᖃᓄᖅ ᐅᑭᐅᑕᖅᑐᒥ ᓄᓇᓖᑦ ᒪᑭᒋᐊᕐᓂᖏᓐᓄᑦ ᓇᒻᒥᓂᖅ 
ᓂᕆᑦᑎᐊᖃᑦᑕᕐᓗᑎ ᐱᖅᑯᓯᑎᒍᑦ ᐊᖑᓇᓱᓐᓂᕐᒧᑦ, 
ᐊᒻᒪᓗᑦᑕᐅᖅ ᐃᓱᒪᒋᔭᐅᕈᓘᔭᖅᓯᒪᔪᓂᑦ ᐱᓕᕆᐊᑎᒍᑦ 
ᑐᕌᕐᓂᖃᖅᑐᑦ ᐱᐅᓯᑎᒋᐊᖅᑕᐅᓗᑎ ᐱᔭᔅᓴᐅᓂᖏᓐᓄᑦ 
ᐱᖅᑯᓯᓄᑦ ᓈᒻᒪᑦᑐᓂ ᓂᕿᓂᑦ. 
cangeo.ca/foodsecurity

ᒥᑭᔪᑦ ᓇᓂᔭᐅᔪᑦ
ᐊᕐᕕᓂᓖᑦ ᐊᕐᕌᒍᐃᑦ. ᐱᖓᓲᔪᖅᑐᑦ 
ᕼᐊᓐᓇᓚᐃᑦ ᖃᐅᔨᓴᕋᔅᓴᐃᑦ. ᐅᖓᑖᓂ 
ᑎᓴᒪᑦ ᑐᕆᓕᐊᓐ ᖁᐱᕐᕈᕋᓛᑦ ᐊᒻᒪ 
ᒥᑭᔫᑎᕋᓛᑦ ᐆᒪᔪᐃᑦ ᑎᑎᕋᖅᑕᐅᓯᒪᔪᑦ. 
ᖃᐅᔨᓴᖅᑏᑦ ᓄᓇᖑᐊᓕᐅᖅᑐᑦ ᐅᑭᐅᑕᖅᑐᒥ 
ᐃᒪᖓᓂ ᐊᑐᖅᑐᑎ ᐊᕙᑎᖓᓂ DNA. 
ᖃᓄᖅ ᑕᒪᓐᓇ ᖃᐅᔨᒋᐊᖅᑕᐅᓪᓚᕆᓐᖓ 
ᑐᑭᓯᒋᐊᕈᑏᑦ ᖃᓄᐃᓘᕐᓂᕆᔭᖓᓄ 
ᓯᓚᕐᔪᐊᒥ ᒥᑭᓛᖑᔪᖅ ᐃᒪᖓ 
ᐱᔪᓐᓇᐅᑎᑖᖅᑎᑦᑎᓂᐊᕐᒪᖔᑕ ᐃᓄᐃᑦ 
ᓄᓇᓕᖏᓐᓂ ᐃᓱᒪᓕᐅᕐᓗᑎ 
ᐱᔾᔪᑎᖃᖅᑐᓂᑦ ᓄᓇᓂᑦ ᐊᒻᒪ ᐃᒪᕐᓂᑦ 
ᓄᓇᖁᑎᖓᓂᑦ. 
cangeo.ca/arcticdna

ᖃᐅᔨᓴᖅᑕᐅᓂᐅᔪᖅ
ᐃᓄᐃᑦ ᖃᐅᔨᒪᔭᑐᖃᖏᑦ, ᐅᕝᕙᓘᓐᓃᑦ IQ, 
ᑐᑭᓯᔾᔪᑎᐅᔪᑦ ᓯᓚᕐᔪᐊᒥᑦ, ᓴᓇᔭᐅᓯᒪᔪᑦ ᐊᒻᒪ 
ᑐᓂᔭᐅᓯᒪᓪᓗᑎ ᑭᖑᕚᓄᑦ ᓯᕗᓕᒥᓂᖏᓐᓂ 
ᓇᓗᓇᐃᖅᓯᒪᔪᓄᑦ ᐊᕕᑦᑐᖅᓯᒪᔪᒧᑦ 
ᐃᓱᒪᒋᔭᐅᔪᓂᑦ. ᐊᔾᔨᖏᑎᑐᑦ ᖃᓪᓗᓈᓄᑦ 
ᖃᐅᔨᓴᓂᕐᒧᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᒻᒪᕆᒋᔭᖃᖅᑐᑦ ᖃᐅᔨᔭᐅᓯᒪᔪᓂᑦ, 
ᖃᐅᔨᓴᖅᑕᐅᓯᒪᓂᖃᖅᑐᓂᑦ, 
ᖃᐅᔨᔭᐅᔪᒪᓂᖃᖅᑐᓂᑦ, ᑐᕌᒐᒐᕆᔭᖏᓐᓂ, 
ᑕᐃᒪᐃᒃᑲᓐᓂᖃᑦᑕᕐᓂᖏᓐᓄᑦ, 
ᖃᐅᔨᒪᓂᐅᔪᑦ ᐃᖏᕋᓯᑎᑕᐅᓂᖏᑦ ᐊᒻᒪ 
ᑕᐃᒪᐃᓪᓗᐊᖃᑎᖏᓐᓄᑦ ᕿᒥᕐᕈᓂᐅᔪᒥᑦ. 
ᑕᑯᓂᐊᖅᑕ ᑲᑎᑦᑎᑕᐅᓂᖏᑦ ᖃᐅᔨᓴᖅᑎᓄᑦ 
ᐊᑐᖅᑕᐅᔪᑦ ᓴᖅᑭᑎᑦᑎᓗᑎ ᐃᓄᓐᓄᑦ 
ᓈᒻᒪᒋᔭᐅᓂᖅᓴᓂᑦ ᖃᐅᔨᓴᕐᓂᖃᕐᓗᑎ 
ᐅᑭᐅᑕᖅᑐᒥ. 
cangeo.ca/scienceiq

ᐅᓂᒃᑳᑲᓐᓂᕐᓄᑦ ᑕᑯᔅᓴᐅᑎᑦᑎᔪᓂᑦ ᓄᓇᕗᒻᒥ ᐅᓪᓗᒥᐅᔪᑦ ᐊᒻᒪ 
ᓯᕗᓂᔅᓴᒥ ᖃᐅᔨᒋᐊᕐᕕᒋᓗᒍ cangeo.ca/nunavut25

ᖃᕋᓴᐅᔭᒃᑯᑦ

ᐊᐊᕙᑎᑦ ᑕᓪᓕᒪᓪᓗ ᐊᕐᕌᒍᐃᑦ ᐊᓂᒍᖅᑑᔮᖅᑐᑦ ᓯᑯᖏᓴᐃᓐᓇᖅᑐᓂ. ᐃᓄᐃᑦ 
ᑕᒫᓂ ᓄᓇᒦᔅᓯᒪᓕᖅᑐᑦ ᑕᐅᓴᖏᓐᓃᑦᑐᓂᑦ ᐊᕐᕌᒍᓂᑦ ᐊᒻᒪ ᑕᐃᒪᐃᓐᓂᖓᓄᑦ, 
ᖁᕕᐊᓱᒍᑎᖃᕋᓗᐊᖅᑎᓪᓗᑕ ᐅᕙᒍᑦ ᐱᔭᕇᖅᓯᒪᔭᖏᓐᓂ ᐅᑯᓂᖓᐅᓕᖅᑐᖅ 25 
ᐊᕐᕌᒍᐃᑦ ᓄᓇᕗᑦ ᓄᓇᕗᕈᖅᑎᑕᐅᓚᐅᖅᑐᖅ, ᕿᓃᓐᓂᖃᑦᑕᖅᑐᒍᑦ 
ᓯᓚᑐᓂᕆᓯᒪᔭᖏᓐᓄᑦ ᐅᐊᑦᑎᐊᕈᓂᑦ ᑐᑭᒧᐊᖅᑎᑎᓪᓗᑎ ᓯᕗᒧᐊᖅᐸᓪᓕᐊᑎᓪᓗᑕ.

ᓄᓇᕗᑦ ᐅᓪᓗᒥ ᓵᖓᑦᑎᔪᖅ ᐊᒥᓱᓂᑦ ᐊᑲᐅᖏᓕᐅᕈᑎᓂᑦ ᐃᓱᒫᓘᑕᐅᔪᓂᑦ — 
ᐱᒋᐊᖅᑐᓂ ᓯᓚᖓ ᐊᓯᔾᔨᕐᓂᖓᓄᑦ ᑎᑭᑦᑐᒍᐳ ᐃᓪᓗᑭᔅᓴᓂᕐᒧᑦ ᐊᑭᑐᓛᖑᖃᑕᐅᔪᓂᑦ 
ᐃᓅᓇᓱᐊᓂᕐᒧᑦ ᓯᓚᕐᔪᐊᒥ. ᖃᐅᔨᒪᔪᒍᒍᑦ ᐊᖏᔪᒥ ᐊᓯᔾᔨᕆᐊᖃᖅᑐᑦ ᑕᑯᔅᓴᐅᔪᑦ. 
ᑭᓯᐊᓂᓕ ᐃᖏᕋᓂᖃᖅᑎᓪᓗᑕ ᑮᓇᐅᔭᓕᐅᕋᓱᐊᕐᓗᑕ ᓯᕗᓂᔅᓴᒥ, ᓄᓇᕗᒻᒥᐅᑦ 
ᖃᐅᔨᒪᑦᑎᐊᖅᑐᑦ ᓄᓇᒋᔭᕗᑦ ᓴᓐᖏᓂᕆᔭᕗᑦ.

ᐅᑯᐊ ᐅᖃᓕᒫᒐᐃᑦ, ᑐᑭᓯᓇᖅᓯᑎᑕᐅᓯᒪᔪᑦ ᐱᖓᓱᓄᑦ ᐅᖃᐅᓯᕐᓄᑦ 
ᑐᓂᓯᒍᓐᓇᕐᓂᐊᕋᑦᑕ ᐅᕙᒍᑦ ᐅᓂᒃᑳᖏᓐᓂ ᑲᓇᑕᓕᒫᒥ, ᑕᑯᔅᓴᐅᓂᖏᑦ 
ᐃᓚᐃᓐᓇᖏᑦ ᐊᒥᓱᓂᑦ ᐅᓂᒃᑳᓂᑦ ᐱᔾᔪᑎᖃᖅᑐᓂ ᐱᐅᔪᒻᒪᕆᒻᒥ ᓄᓇᖓᓂ. 
ᐊᔾᔨᖑᑦᑎᐊᕙᒻᒥ ᑕᑯᔅᓴᐅᑎᑕᐅᔪᖅᑕᖃᖅᑐᖅ ᓄᓇᕗᒻᒥ ᕿᒧᒃᓯᕐᔪᐊᕐᓂᖓ, 500 
ᑭᓚᒦᑕᓂᑦ ᕿᒧᔅᖅᑐᑎ ᓱᑲᓐᓂᑭᓴᐅᑎᔪᑦ ᐆᒻᒪᑎᑦᑎᕙᓪᓕᐊᓂᖃᖅᑐᖅ 
ᐊᑦᑕᑕᓇᖅᑐᒦᓕᓚᐅᖅᑐᒥᑦ ᐱᖅᑯᓯᒥᑦ ᐃᓗᓕᓪᓗᐊᑕᖏᓐᓂ ᐃᓄᐃᑦ ᐱᖅᑯᓯᖏᓐᓂ. 
ᐊᒻᒪᓗᑦᑕᐅᖅ ᑲᔪᖏᖑᖅᓴᖅᑕᐅᓂᖃᓂᕐᒧᑦ ᓇᓗᓇᐃᔭᖅᓯᒪᓂᖏᑦ ᓄᓇᓕᖓᓄ 
ᑕᓗᕐᔪᐊᖅ ᐊᒻᒪ ᓄᓇᓕᒻᒥᐅᑕᖏᑦ ᐊᕐᕌᒍᓂ ᐊᒥᓱᓂᑦ ᓴᐳᒻᒥᑦᑎᒍᒪᓯᒪᓂᖏᓐᓄᑦ 
ᓄᓇᖓᓂ — ᐊᒻᒪ ᐃᓅᓯᕆᔭᐅᔪᒥᑦ — ᓱᓕᔪᖅ ᐆᑦᑐᕋᐅᑎᐅᔪᖅ ᐱᓪᓚᕆᐅᔪᑦ 
ᓄᓇᕗᒻᒥ ᓄᓇᓖᑦ ᓵᓐᖓᔭᖏᑦ.

ᑲᔪᖏᖅᓴᐃᒐᔭᖅᑐᖓ ᐅᖃᓕᒫᖅᑐᓂᑦ ᖃᐅᔨᒋᐊᕐᕕᖃᕐᓗᑎ ᑲᓇᑕᒥ ᓄᓇᖏᑦ 
ᖃᕋᓴᐅᔭᒃᑯᑦ ᑐᑭᑭᓯᒋᐊᕐᕕᖓᓂ, ᑐᕌᖓᓂᖃᖅᑐᖅ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃ 
ᑕᑯᔅᓴᐅᑎᑦᑎᔪᓂᑦ ᐊᒥᓲᓂᖅᓴᓂᑦ ᐅᓂᒃᑳᓂᑦ ᑕᑯᔅᓴᐅᑎᑦᑎᓂᖃᖅᑐᓂ 
ᐅᐱᒍᓱᓐᓂᕐᒥᑦ ᐊᒻᒪ ᓯᓚᑐᔫᓂᕐᒥᑦ ᐃᓄᖏᑦ ᓄᓇᕗᒻᒥ. ᖃᐅᔨᒋᐊᕐᓗᒋᑦ 
ᑕᑯᔅᓴᐅᑎᑕᐅᔪᑦ ᐱᔾᔪᑎᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ — 
ᑐᑭᓯᓇᖅᓯᑎᑕᐅᓯᒪᔪᑦ ᐱᖅᑯᓯᓄᑦ ᖃᐅᔨᒪᔭᐅᔪᑦ — ᖃᐅᔨᑎᑦᑎᓂᖃᖅᑐᑐᑦ 
ᖃᐅᔨᓴᓂᕐᒥᑦ ᐅᑭᐅᑕᖅᑐᒥ; ᐱᐅᒋᔭᖃᕐᓗᑎ ᑕᑯᒥᓇᖅᑐᒥᑦ ᓴᓇᓯᒪᓂᖓ 
ᓴᖅᑭᓛᖅᑐᖅ ᓄᓇᕗᒻᒥ ᐃᓄᐃᑦ ᐱᖅᑯᓯᓕᕆᕕᖓ; ᐊᒻᒪ ᖃᐅᓗᑎᑦ ᖃᓄᖅ 
ᐅᑭᐅᑕᖅᑐᒥ ᓄᓇᓖᑦ ᓯᕗᒧᐊᖅᑎᑎᒻᒪᖔᑕ ᐃᓱᒪᒋᔭᖃᑦᑎᐊᖅᓯᒪᔪᓂᑦ ᐱᓕᕆᐊᓂᑦ 
ᐱᐅᓯᑎᒋᐊᕐᓗᒍ ᐱᔭᔅᓴᐅᓂᖏᑦ ᐱᖅᑯᓯᓄᑦ ᓈᒻᒪᑦᑐᓂᑦ ᓂᕿᓂᑦ.

ᑖᒃᑯᐊ ᐅᓂᒃᑳᑦ ᖃᐅᔨᑎᑦᑎᖁᔭᕗᑦ ᐅᐱᒍᓱᓐᓂᕆᔭᑦᑎᓐᓂ ᓄᓇᕗᒻᒧᑦ, ᓄᓇᕗᑦ. 
— ᓂᐊᓕ ᑯᓱᒐᖅ, O.Nu.

ᓂᐊᓕ ᑯᓱᒐᖅ ᑲᒥᓴᓇᐅᓚᐅᖅᓯᒪᔪᖅ ᓄᓇᕗᒻᒧᑦ (ᔫᓂ 2015 ᑎᑭᑦᑐᒍ ᔫᓂ 2020). 
ᐊᐅᓚᑦᑎᔨᐅᔪᖅ ᑲᓇᑕᒥ ᓄᓇᓕᕆᓂᕐᒧᑦ ᑎᒥᖓᑦ.

ᐋᖅᑭᑦᑎᕆᔨᐅᑉ ᑐᓴᕋᔅᓴᖏᑦ

ᓇᓂᔭᐅᓯᒪᔪᖅ 1929, ᑎᒥᐊᔪᖅ ᑮᓇᐅᔭᓕᐅᕋᓱᐊᖏᑦᑐᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑐᔾᔨᖃᑎᒌᖑᔪᖅ. ᑐᕌᒐᕆᔭᖏᑦ 

ᓯᕗᒧᑦᑎᒋᐊᕐᓗᒋᑦ ᓄᓇᓂ ᖃᓄᐃᓕᖓᓂᖏᓐᓄᑦ ᖃᐅᔨᒪᔭᐅᔪᑦ ᐊᒻᒪ, 
ᐱᓗᐊᖅᑐᒥᑦ, ᐅᔾᔨᓱᖅᑎᑦᑎᒋᐊᕐᓗᑎ ᐱᒻᒪᕆᐅᓂᖓᓂ ᓄᓴᖓᓂ 

ᖃᐅᔨᓴᓂᕐᒧᑦ ᑲᓇᑕ ᐱᕙᓪᓕᐊᑎᑕᐅᓂᖓ, ᖃᓄᐃᖏᑎᐊᕐᓂᖓ ᐊᒻᒪ 
ᐱᖅᑯᓯᓄᑦ. ᓇᐃᑦᑑᓗᒍ, ᑐᕌᒐᕆᔭᖓ ᑲᓇᑕ ᖃᐅᔨᒪᔭᐅᓂᖅᓴᐅᓗᓂ 

ᑲᓇᑕᒥᐅᑕᓄᑦ ᐊᒻᒪ ᓯᓚᕐᔪᐊᒧᑦ.

ᑲᒪᒋᔭᖃᖅᑐᖅ 
ᐊᐅᓚᑦᑎᔨ ᐱᒧᓐᓇᐅᑎᓕ ᐅᐱᓐᓇᖅᑐᖅ ᒥᐅᕆ ᓴᐃᒪᓐ,  

C.C., C.M.M., C.O.M., O.Q., C.D., ᐊᐅᓚᑦᑎᔨ ᐊᒻᒪ ᐊᖏᔪᖅᑳᖅ ᑲᓇᑕ

ᑐᖏᓕᖏᑦ ᑲᒪᒋᔭᖃᖅᑐᑦ  
ᑯᕆᔅᑕᐳ ᐅᑖᑦᔨ, O.C., C.B.E., ᓗᐊᕐᑦ ᒫᕐᑎᓐ ᕇᔅ, O.M.  

ᐅᐱᓐᓇᖅᑐᖅ ᒫᒍᓚ M, ᑖᒻ, O.N.W.T.

ᐃᓕᓴᕆᔭᐅᓯᒪᔪᖅ ᐊᖏᔪᖅᑳᖅ  
ᐊᖏᔪᖅᑳᖅ ᐱᐅᕆ ᐱᐊᓕᒑᑦ, S.O.M.

ᐃᓕᓴᕆᔭᐅᓯᒪᔪᑦ ᑐᖏᓕᖏᑦ ᐊᖏᔪᖅᑳᑦ  
ᕋᐳᑕ ᐸᓐᑖ, O.C., O. Ont.  

ᐋᕐᑐ E. ᑳᓕᓐ  
ᕙᐃᑦ ᑕᐃᕕᔅ, C.M.  

ᔨᔅᐊᓪ ᔭᐃᑲᑉ  
ᑎᐊᓃᔅ A. ᓴᐃᓐᑦ−ᐋᓐᖕ, O.C.  

ᔫᓴᑉ ᒪᑭᓂᔅ, C.M., O. ᐋᓐᑎᐅᕆᔪ

ᕿᓂᖅᑏᑦ ᐱᓕᕆᐊᓕᐅᓂᕐᒧᑦ  
ᐃᐊᒪᓕ ᓱᐃ, ᔨᐅᓪ ᕼᐊᐃᓐᓅᕐᑦ, ᔪᐊᔾ ᑯᕈᓂᔅ,  

ᒪᐃᓚᐃᓂ ᐸᑯᐊᑦ, ᒥᐅᕆᔪ ᕆᒡᐱ,  
ᐋᑕᒻ ᓲᑦᔅ (ᕕᐊᔅᑦᐊᕙᐃ ᕿᓂᖅᑏᑦ ᐱᓕᕆᐊᓕᐅᓂᕐᒧᑦ), ᕋᐃ ᔭᕼᐊᑉ

ᐊᖏᔪᖅᑳᖅ  
Hᐅᐱᓐᓴᖅᑐᖅ ᓗᐃ ᒥᑦᓯᐅᓪ, C.M., A.O.E., ᑭᐅᓪᒍᕆ 

ᑐᖏᓕᖏᑦ ᐊᖏᔪᖅᑳᑦ  
ᔫᓴᕝ ᕗᕋᐃ, C.D., ᑐᕌᓐᑐ 

ᑳᓂ ᕙᐃᔭᑦ ᐋᓐᑐᓴᓐ, The Pas, ᒫᓂᑑᐸ

ᑎᑎᕋᖅᑎ  
ᑲᐅᕈ ᒑᑎᐊᐃ, M.M.M., C.D., ᐋᑐᕚ

ᑮᓇᐅᔭᓕᕆᔨ  
ᔨᒻ ᑳᑐ, CPA, C.D.  
ᓕᐊᑦᐳᕆᑦᔅ, ᐃᐅᐴᑕ

ᖁᕕᐊᓱᒍᑎᖃᕐᓂᖅ ᐊᑐᖅᑕᐅᓚᐅᖅᓯᒪᖏᑦᑐᒥ ᐊᑐᖅᑕᐅᔪᒥᑦ

ᐊᖏᔪᖅᑳᖅ ᐊᒻᒪ ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖅ  ᔮᓐ G. ᒌᒍ

ᐋᖅᑭᔅᓱᐃᔨ ᐊᖏᔪᖅᑳᖅ ᐋᓕᒃᓵᓐᑐᕋ ᐴᑉ  
ᐊᐅᓚᑦᑎᔨ ᐋᖅᑭᒋᐊᖅᓯᔨ  ᒥᓯᓚ ᕈᓵᓇ  
ᐊᖏᔪᖅᑳᖅ ᐋᖅᑭᒋᐊᖅᓯᔨ  ᐋᐱ ᕼᐊᐃᕗᑦ  
ᐃᑲᔪᖅᑎ ᐋᖅᑭᒋᐊᖅᓯᔨ  ᑖᒪᔅ ᓚᓐᑎ 
ᖃᕋᓴᐅᔭᒃᑯᑦ ᐃᓗᓕᖏᓐᓂ ᐋᖅᑭᒋᐊᖅᓯᔨ  ᒫᑎᒐᓐ ᑳᑦᑐᕆᐅᓪ 
ᐊᔾᔨᐅᖏᑦᑐᓄᑦ ᐱᐱᓕᕆᐊᑦ  ᓯᐅᕋ ᐳᕋᐅᓐ 
ᑐᑭᓯᓇᖅᓯᑎᑦᑎᔪᑦ  ᐃᓐᓂᕐᕕᒃ

ᑐᑭᒧᐊᖅᑎᑦᑎᔨ ᖃᓄᐃᑦᑑᓂᖏᓐᓄᑦ ᐊᒻᒪ ᐃᓱᒪᒋᔭᖃᕈᓘᔭᓂᕐᒧᑦ  
ᔮᕕᖃᐃ ᕗᕉᑕᔅ 
ᐊᔾᔨᓐᖑᐊᓂᑦ ᓴᓇᓯᒪᔪᓕᐅᖅᑏᑦ   
ᑭᐊᓐᑐᕋ ᓯᑕᐃᓗ, ᐃᔭ ᔮᓕ, ᓲᕕᐊ ᕙᓚᒪᐃᔪ 
ᑎᑎᖅᑐᒐᖅᑎ  ᑯᕆᔅ ᐳᕌᒃᓕ

ᓯᕗᓕᑦᑎ ᑐᖏᓕᖓ ᐊᖕᔪᖅᑳᖅ  ᔮᓐ ᕼᐊᕝᓚᓐ 
ᑐᖏᓕᖓ ᐊᖕᔪᖅᑳᖅ, ᐊᐅᓚᓂᖏᓐᓄᑦ ᐊᒻᒪ ᐃᑲᔪᖅᑎ ᓴᖅᑭᑎᑦᑎᔨ   
ᓈᑕᓕ ᑭᐅᕆᐊᐃ

ᑐᖏᓕᖓ ᐊᖕᔪᖅᑳᖅ, ᐊᑯᓂᐅᔪᒧᑦ ᐱᓕᕆᖃᑎᒌᖃᑎᖃᓂᕐᒥᑦ   
ᑎᒻ ᔪᐃᔅ 
ᑐᖏᓕᖓ ᐊᖕᔪᖅᑳᖅ, ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᓂᐅᕐᕈᑎᖃᓂᕐᒧᑦ   
ᕉᔅᒥᐅᕆ ᑖᒻᓴᓐ 
ᑐᖏᓕᖓ ᐊᖕᔪᖅᑳᖅ, ᐃᓕᓐᓂᐊᓂᕐᒧᑦ ᐊᒻᒪ ᐋᖅᑭᒍᑎᖃᓂᕐᒧᑦ   
ᓵᓖᑦ ᐱᐅᕐᕼᐃᐊᑦ

6 ᓄᓇᕗᑦ25

ᖁᕕᐊᓱᒍᑕᐅᓂᖓ ᓄᓇᕗᑦ

ᐊᖏᔪᖅ ᐊᔾᔨᓐᖑᐊᖅ

ᐊᔾᔨᓕᐅᕆᔪᖅ ᑳᑐᕋᓐ ᑕᒃᐹᓂ  
ᐃᓄᒋᐊᑦᑐᓂᑦ ᐃᓄᒃ ᐊᔾᔨᓕᐅᕆᔨ ᐊᑐᖃᑦᑕᖅᑕᖓ 
ᐊᔾᔨᓕᐅᕈᑎ ᐊᔾᔨᓕᐅᕆᓪᓗᓂ ᐊᐅᓪᓚᕐᓂᖓᓄᑦ 
ᐅᖃᖃᑎᒌᑎᑦᑎᒋᐊᕐᓂᖃᖅᑐᓂ ᐅᓪᓗᒥᐅᓕᖅᑐᒥ 
ᐃᓱᒫᓘᑕᐅᔪᓂᑦ ᓵᓐᖓᔭᐃᓐᓄᑦ ᐃᓄᐃᑦ ᑲᓇᑕᒥ. 
ᓂᕆᔪᖓ ᓈᓴᐅᑎᖓ 2 ᑕᑯᔅᓴᐅᔪᖅ ᐊᓈᓇᖓ ᑯᓄᒃ 
ᑕᕐᐹᓂ ᐊᑐᖅᑐᓂ ᐅᓗᒻᒥᑦ ᐊᒡᒍᐃᓪᓗᓂ ᑐᑦᑐᒥᓂᕐᒥᑦ 
ᑐᑦᑐᑦᑕᒥᓂᖓ ᐃᕐᓂᖓᑕ ᔮᑭ ᑕᒃᐹᓂ. ᐊᔾᔨᓐᖑᐊᑦ 
ᓇᓗᓇᐃᔭᖅᓯᒪᓂᖏᑦ ᐱᖅᑯᓯᓄᑦ ᐃᓄᓐᓄᑦ ᓂᖀᑦ 
— ᐱᖃᓯᐅᔾᔨᔪᑦ ᐊᒻᒨᒪᔪᐃᑦ, ᐸᐅᕐᖓᐃᑦ, ᐊᕿᒡᒌᑦ ᐊᒻᒪ 
ᐃᖃᓗᐃᑦ — ᑕᕝᕙᑦᑕᐅᑎᒋ ᓴᓐᖏᔪᒥᑦ ᐃᑉᐱᓐᓂᐊᓇᖅᑐᒥ 
ᐃᓅᓯᕐᒥᑦ ᐊᒻᒪ ᐃᓕᓴᕆᔭᐅᓂᖓ ᑖᒃᑯᐊ ᐃᓄᐃᑦ 
ᓂᕿᖏᑦ ᑕᒪᒃᑭᓐᓂ ᐃᓗᓕᓪᓗᐊᑕᕆᔭᖏᑦ ᐃᓄᐃᑦ 
ᓇᓗᓇᐃᒃᑯᑕᖏᓐᓄᑦ ᐊᒻᒪ ᐱᑕᖃᕆᐊᖃᖅᑐᑦ ᐃᒻᒥᓂ 
ᒪᑭᑕᔪᓐᓇᓂᕐᒧᑦ ᓄᓇᓕᓐᓂᑦ.

ᕿᒥᕐᕈᓗᒋᑦ ᑳᑐᕋᓐ ᑕᒃᐹᓂ ᐃᕐᖏᓐᓈᕈᑎᒃᑯᑦ 
ᑐᑭᓯᒋᐊᕐᕕᖓ ᐅᕙᓂ katherinetakpannie.ca. 
ᑭᒡᒐᑐᖅᑕᐅᔪᖅ ᐆᒐ ᑯᐊᕐᐳ ᑕᑯᔭᒐᖃᕐᕕᒃ.

8 ᓄᓇᕗᑦ25

ᓄᓄᓇᕗᑦ 25−ᓂ ᐊᕐᕌᒍᖃᓕᖅᑐᖅ. ᑲᒪᓇᖅᑐᖅ ᐃᓱᒪᒋᓪᓗᒍ ᐊᒥᓲᖏᑦᑐᓄᑦ 
25,000 ᐃᓄᓐᓄᑦ ᓴᓇᓚᐅᖅᑕᖓ ᑖᓐᓇ ᓄᓇᕗᑦ — ᐊᖏᓂᖃᖅᑐᖅ 
ᐊᑕᐅᓯᕐᖅ ᑕᓪᓕᒪᓂᑦ ᑲᓇᑕᓕᒫᒥ ᓄᓇᖓ ᐊᖏᓂᖓ. ᑭᓯᐊᓂ ᑕᒻᒪᖅᑕᐃᓕᒋᑦ; 
ᐃᓐᓴᔅᖑᖏᑦᑐᒥᓪᓘᓐᓃᑦ ᓄᓇᕗᑦ ᐱᒐᓇᖅᑑᓚᐅᖏᑦᑐᖅ. ᐋᔩᖃᑎᒌᓐᓂᐅᔪᑦ 
ᐊᑯᓂᐅᓚᐅᖅᑐᑦ ᐊᒻᒪ ᐱᐅᖏᑦᑑᖃᑦᑕᖅᑐᑎ. ᐃᓄᐃᑦ ᓄᓇᖓ ᑲᓇᑕᒥ 
ᐃᓱᒪᒋᔭᐅᓯᒪᓂᑐᐃᓐᓇᐅᓚᐅᖏᑦᑐᖅ ᖃᓄᐃᑦᑐᑐᐃᓐᓇᕐᓄ ᖃᓪᓗᓈᓂ 
ᓂᕈᐊᖅᑕᐅᖃᑦᑕᖅᑐᓂᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ, 
ᑕᐃᒪᓐᓇ ᐱᔾᔪᑎᒋᓪᓗᒍ, ᐱᓇᓱᐊᕐᓂᖃᖅᓯᒪᑦᑎᐊᖅᑐᑦ ᐱᕙᓪᓕᐊᔪᓕᕆᔩᑦ. ᑖᓐᓇ 
ᐃᓄᐃᑦ ᓯᓐᓇᑦᑐᐊᕆᓚᐅᖅᑕᖓ, ᐊᒻᒪ ᑭᒃᑯᓕᒫᑦ ᐅᑉᐱᕈᓱᖅᑎᑕᐅᒋᐊᖃᓚᐅᖅᑐᑦ. 

ᐅᓇᐅᑎᓪᓗᒍ ᐃᐳᕈ 1, 2024, ᓄᓕᐊᕋ, ᑯᐃᓐᓄᑦ ᑭᒡᒐᖅᑐᐃᔨ ᑲᓇᑕᒧᑦ 
ᒥᐅᕆ ᓴᐃᒪᓐ, ᐊᒻᒪ ᐅᕙᖓ ᓄᓇᕗᒻᒦᓚᐅᖅᑐᒍᑦ ᓇᓗᓇᐃᖅᑕᐅᑎᓪᓗᒍ 
ᓇᓪᓕᐅᓂᖅᓯᐅᕐᓂᖓᓄ. ᐅᕙᖓ ᓇᒻᒥᓂᖏᓐᓂ ᐃᖅᑲᐅᒪᔭᖃᖅᑐᖓ ᓴᖅᑭᖅᑎᑕᐅᓂᖓ 
ᓄᓇᕗᑦ ᐱᔾᔪᑎᒋᓪᓗᒍ ᑕᑯᔅᓴᐅᑎᔪᔭᒃᑲ ᖃᓄᐃᓘᕐᓂᐅᔪᑦ ᑕᑯᔅᓴᐅᑦᑕᐅᑎᒋᓪᓗᑎ 
ᓰᐱᓰᒃᑯᑦ ᐅᕙᖓ ᐃᖅᑲᓇᐃᔭᖃᑎᒃᑲᓗ ᐊᒻᒪ ᐱᖃᓐᓇᕆᔭᕋ, ᐃᓅᔪᓐᓃᖅᑐᖅ 
ᔪᓇ ᑭᐊᓕ.  ᖃᐅᔨᒪᓚᐅᖅᑐᑦ ᑕᑯᔅᓴᐅᑎᑦᑎᓚᐅᕋᑦᑕ ᐊᑐᖅᑕᐅᓚᐅᖅᓯᒪᖏᑦᑐᒥᑦ 
ᐅᓪᓗᖓᓂ. ᐃᓄᐃᑦ ᓄᓇᕗᑦ ᓵᓚᖃᖅᔪᑎᒋᓚᐅᖅᑕᖓ ᐊᕐᕌᒍᒐᓛᓗᓐᓂᑦ 
ᐊᑭᕋᑐᖅᑐᑎ ᖃᓪᓗᓈᓄᑦ ᐊᐅᓚᑕᐅᓂᖏᓐᓄᑦ, ᐊᔾᔨᒌᖏᑦᑐᓂ ᐱᖅᑯᓯᖃᕐᓂᖏᓐᓄᑦ, 
ᐃᓚᐃᓐᓈᖅᑕᐅᓯᒪᓂᖏᓐᓄᑦ ᐊᒻᒪ, ᐄ, ᐅᕕᓂᐅᖃᑎᒋᖏᑕᖏᓐᓂ ᐃᓚᐃᓐᓈᓂᕐᒧᑦ 
ᐊᑐᐊᒐᖏᓐᓂ ᐊᒻᒪ ᖃᓄᐃᓘᖅᑕᐅᖃᑦᑕᕐᓂᖏᓐᓄᑦ. 

ᐅᑭᐅᑕᖅᑐᖅ ᒥᐅᕆ ᐃᓅᕕᒋᓚᐅᖅᑕᖓ (ᑲᖏᕐᓱᐊᓗᒃᔪᐊᒥᑦ, ᓄᓇᕕᒃ), ᐅᕙᖓ 
ᐅᑭᐅᑕᖅᑐᒨᕆᐅᓚᐅᖅᑐᖓ 1967−ᒥᑦ ᐃᖅᑲᓇᐃᔭᖅᑎᑕᐅᓕᕋᒪ ᓰᐱᓰᑯᓐᓄᑦ 
ᑐᓴᖅᓴᐅᑎᑦᑎᓗᖓ ᒥᑭᔪᒥᑦ 40- ᕚᑦ ᓈᓚᐅᑎᖃᕐᕕᒃ ᐱᔨᑦᑎᓚᐅᑦᑐᑦ ᐊᔾᔨᐅᖏᑦᑐᓂᑦ 
ᓄᐊᑕᐅᓯᒪᔪᓂᑦ “ᐃᓚᒋᔭᖓ ᓄᓇᓕᕐᔪᐊᒧᑦ” ᐱᔪᒪᓂᕆᔭᐅᔪᑦ. ᑕᐃᔅᓱᒪᓂᓕ, 
ᐃᖃᓗᐃᑦ ᖃᐅᔨᒪᔭᐅᓚᐅᖅᑐᖅ ᕗᕈᐱᓱ ᐸᐃ, ᐊᖏᕋᕆᔭᐅᔪᖅ ᖃᓂᒋᔭᖏᓐᓂ 
300 ᖃᓪᓗᓈᓄᑦ (ᖃᓪᓗᓈᑦ) ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᐊᐅᓚᑦᑎᔨᐅᓪᓗᑎ, 
ᓘᑦᑖᑦ, ᐋᓐᓂᐊᓯᐅᖅᑏᑦ ᐊᒻᒪ ᐃᓕᓴᐃᔩᑦ, ᐅᕝᕙᓘᓐᓃᑦ ᐸᓖᓯᒃᑯᓐᓂ, ᓂᐅᕕᕐᕕᒃᑯᑦ 

ᐊᒻᒪᓗᑭᑖᖓ 
ᐊᓯᔾᔨᖅᑐᑦ

ᑎᑎᕋᖅᑐᖅ ᕗᐃᑦ ᕗᕋᐃᓱ

ᐃᖅᑲᐅᒪᔭᐅᓂᖏᑦ ᓄᓇᕗᑦ 
ᐅᐊᑦᑎᐊᕈᖓ, ᐅᓪᓗᒥᐊᔪᖅ  
ᐊᒻᒪ ᓯᕗᓂᔅᓴᒥ

ᑕᑯᔭᐅᕕᖓ ᐃᓱᒪᒋᔭᐅᓂᖏᑦ

ᒐᕙᓄ ᐊᐅᓚᑦᑎ ᒥᐊᓕ ᓴᐃᒪᓐ ᐊᒻᒪ ᕗᐃᑦ ᕗᕋᐃᓱ 
ᓇᓗᓴᐃᐃᖅᓯᔪᑦ ᓄᓇᕗᑦ ᓇᓪᓕᐊᓂᖅᓯᐅᕐᓂᖓᓄᑦ 
ᓄᓇᕗᒻᒥ ᒪᓕᒐᓕᐅᕐᕕᒻᒥ ᐃᖃᓗᓐᓂ.

ᐊᒻᒪ ᐃᖏᕋᔪᓕᕆᔨᒃᑯᑦ ᑲᓇᑕᒥ. “ᐃᐊᔅᑭᒨᔅ” (ᑕᐃᒪᓐᓇ 
ᑕᐃᔭᐅᕙᓚᐅᖅᑐᑦ) ᐊᒥᓲᓂᖃᓚᐅᖅᑐᑦ ᖃᓂᒋᔭᖏᓐᓂ 1,200, ᐊᒻᒪ 
ᐊᒥᓲᓛᖑᓚᐅᖅᑑᒐᓗᐊᑦ ᐃᓄᐃᑦ, ᐃᑉᐱᒋᔭᐅᖏᓂᖅᐹᖑᓚᐅᖅᑐᑦ. 
ᐊᒻᒪ ᑕᐃᒪᐃᒃᑲᓗᐊᖅᑎᓪᓗᒍ, ᐃᓗᐊᓂ 10 ᐊᕐᕌᒍᒍᓂᑦ ᐃᓄᐃᑦ 
— “ᐃᓄᐃᑦ” — ᐲᖅᓯᑦᑎᐊᓚᐅᖅᑐᑦ ᐅᖃᐅᓯᕐᒥ ᐃᐊᔅᑭᒧ ᑲᓇᑕᒥ 
ᐅᖃᐅᓯᓕᕆᓂᕐᒥᑦ ᐊᒻᒪ, ᑕᐃᒪᐃᓐᓂᖃᖅᑐᑎ, ᐱᒋᐊᓚᐅᖅᑐᖅ 
ᐊᑯᓂᐅᔪᒥᑦ ᐱᓕᕆᐊᖃᓂᕐᒥᑦ ᑐᕌᖅᑐᓂ ᐅᑎᖅᑎᑕᐅᓂᖏᓐᓄᑦ 
ᑭᓇᐅᓂᖏᓐᓄᑦ ᓇᓗᓇᐃᑯᑕᖏᑦ. 

ᐅᐸᔅᓯᒪᕋᑖᓚᐅᖅᑕᑎᓐᓂ, ᑭᒃᑯᑐᐃᓐᓇᐃᑦ ᐊᐱᕆᓚᐅᖅᑐᑦ 
ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᒥᑦ: “ᖁᓚᕐᓇᖏᑦᑐᖅ ᑕᑯᓯᒪᔪᑎᑦ ᐊᒥᓱᓂᑦ 
ᐊᓯᔾᔨᖅᑐᓂᑦ?” ᑕᐃᒪᐃᓪᓚᕆᑦᑐᖅ, ᐃᓄᒋᐊᓐᓂᖏᑦ ᐊᒥᓱᕈᖅᓯᒪᔪᑦ  
— ᐅᕙᓐᖓᑦ 1,500 ᑎᑭᑦᑐᒍ ᖃᓂᒋᔭᕋᐸᓗᐊᓄᑦ 10,000. 
ᐃᖃᓗᓐᓂ, ᖃᖅᑲᖏᑦ ᐊᒻᒪ ᖃᖅᑲᐃᑦ ᑭᓪᓕᖏᑦ ᓄᐊᓐᓇᖓᓄᑦ 
ᐊᒻᒪ ᑲᓇᓐᓇᖓᓄᑦ ᐅᖅᑯᐊᕐᓂᓕᒻᒦᑎᑦᑎᓚᐅᖅᑐᑦ ᒥᑭᔫᒥᑦ 
“ᐊᑦᑎᓐᓂᖓ” ᓄᓇᓕᐅᔪᖅ ᖃᐅᔨᒪᓚᐅᖅᑐᖓ ᐃᓂᒋᔭᐅᓕᖅᑐᑦ 
ᐊᒥᓱᑦ ᓇᑎᖏᑦ ᐊᖏᕋᕆᔭᐅᔪᓂᑦ, ᐊᒥᓱᓂᑦ ᓇᑎᓖᑦ ᐊᓪᓚᕕᓄᑦ 
ᐃᓪᓗᐃᑦ ᐊᒻᒪ ᑐᔪᕐᒥᕕᑦ. ᐃᒪᐅᑉ ᑭᓪᓕᖓᓂ, ᐃᓚᒌᓄᑦ ᐊᖏᕋᕆᔭᐅᔪᑦ 
ᖃᓂᒌᑦᑑᓕᖅᑐᑦ ᐱᕕᑭᑦᑐᒥᑦ, ᑲᖏᖅᑐᖓᓂ 
ᐊᒻᒪ ᐅᔭᖅᑲᓂᑦ, ᐊᑐᓂ ᑕᑯᔅᓴᐅᑎᑦᑎᔪᑦ 
ᐱᐅᔪᒻᒪᕆᒻᒥ ᑕᓯᐅᔭᖅᔪᐊᒥᑦ ᐊᒻᒪ ᐅᖓᑖᓄᓄ, 
ᓇᐹᖅᑐᖃᖏᑦᑐᓂᑦ ᖃᖅᑲᖏᑦ.

ᓂᕈᐊᖅᑕᐅᖃᑦᑕᖅᑐᑦ ᐊᓯᔾᔨᖅᑐᑦ 
ᑕᐃᒫᔅᓴᐃᓐᓇᖅ ᑕᑯᔅᓴᐅᓂᖃᖅᑐᑦ. 
ᑐᓐᖓᓱᑦᑎᑕᐅᓚᐅᖅᑐᒍᑦ ᐱᐅᔪᒻᒪᕆᒻᒧᑦ 
ᐃᔾᓗᕕᒐᐅᔭᒧᑦ ᐃᓪᓗᒧᑦ ᒪᓕᒐᓕᐅᕐᕕᒻᒧᑦ 
ᓯᕗᓕᖅᑎ P.J. ᐊᕿᐊᕈᖅ, ᓱᓪᓕᑦ 
ᒪᒃᑯᑦᑑᓚᐅᖅᑐᖅ 199−ᒥᑦ, ᐊᒻᒪ ᐄᕙ 
ᐋᕆᐊᒃ, ᓯᕗᓕᖅᑎᐅᓚᐅᖅᓯᒪᔪᖅ (ᐊᒻᒪᓗ 
ᐃᓴᐃᔨᐅᓚᐅᖅᓯᒪᔪᖅ, ᓄᓇᓕᒻᒥ ᓯᕗᓕᖅᑎ ᐊᒻᒪ 
ᓇᒻᒥᓂᖃᖅᑎᐅᓪᓗᓂ) ᒫᓐᓇ ᑲᒥᓴᓇᐅᓕᖅᑐᖅ ᓄᓇᕗᒻᒥ — 
ᓄᓇᕗᒻᒥ ᐊᔾᔨᐸᓗᖓ ᐊᐅᓚᑦᑎᔨ.

ᓱᖅᑯᐃᓱᑦᑐᖓ ᒪᓕᒐᓕᐅᕐᕕᒻᒥ ᐃᓚᒋᔭᐅᔪᑦ ᑎᒃᑯᐊᖅᑕᐅᓚᐅᖅᑐᑦ 
ᒐᕙᒪᑐᖃᒃᑯᓐᓄᑦ ᒥᓂᔅᑕᒧᑦ ᐋᑐᕚᒥ. ᒫᓐᓇ ᓂᕈᐊᖅᑕᐅᓯᒪᔪᐃᑦᓇᐃᑦ 
ᒪᓕᒐᓕᐅᕐᕕᒻᒦᓕᖅᑐᑦ ᑲᑎᒪᕕᖓᓃᖃᑦᑕᖅᑐᑦ ᕿᓯᓐᓂᑦ 
ᓴᓇᓯᒪᓂᖃᖅᑐᑦ ᐃᔅᓯᕙᐅᑕᑕᖏᑦ ᐊᒻᒪ ᓵᖏᑦ. 25 ᐊᕐᕌᒍᓂᑦ, 
ᑖᒃᑯᐊ ᒪᓕᒐᓕᐅᖅᑏᑦ ᐊᓂᖅᓵᑐᖅᓯᒪᔪᑦ ᐃᓅᓯᕐᒥᑦ ᓄᓇᕗᑦ 
ᑕᑯᓐᓇᖅᑕᖓᓄᑦ ᐃᓱᒪᒋᔭᐅᓚᐅᖅᓯᒪᔪᑦ ᐅᐊᑦᑎᐊᕈᐊᓗᒃ 
ᐱᔪᒪᓂᖃᑦᑎᐊᖅᑐᓄᑦ ᐊᒻᒪ ᑲᔪᖏᖅᓯᒪᔪᓄᑦ ᓯᕗᓕᖅᑎᓄᑦ 
ᓲᕐᓗ ᑕᒑᖅ ᑰᓕ ᐊᒻᒪ ᔮᓐ ᐊᒪᕈᐊᓕᒃ. ᑭᓯᐊᓂᓕ ᐆᒻᒪᑎᖏᑦ 
ᐊᒻᒪ ᑕᕐᓂᖏᑦ ᓄᓇᕗᑦ ᑕᑯᓐᓇᖅᑕᖓ ᐃᓱᒪᒋᔭᐅᓚᐅᖅᓯᒪᔪᑦ 
ᐅᐊᑦᑎᐊᕈᐊᓗᒃ ᑕᐃᒪᐃᑉᐸᓪᓕᐊᓕᖅᑐᖅ ᐊᔾᔨᖏᑎᑐᑦ ᓯᓚᑖᓂ 
ᒐᕙᒪᐃᑦ ᐃᓗᐊᓃᑦᑐᑎᑐᑦ. 

ᐅᖓᓯᓗᐊᖏᑦᑐᒥᑦ, ᑲᔪᖏᖅᑕᐅᓯᒪᔪᑦ ᐊᒻᒪ ᑐᕌᒐᖏᑦ ᐅᖃᐅᓯᕐᒧᑦ 
ᐊᒻᒪ ᐱᖅᑯᓯᓄᑦ ᓴᐳᒻᒥᔭᐅᓂᖏᓐᓄᑦ ᑕᑯᔅᓴᐅᑎᑕᐅᔪᑦ ᐱᕈᕐᕕᒃᒥ, 
ᐊᖏᕋᒥ ᓴᓇᔭᐅᓯᒪᔪᖅ ᐃᓄᓐᓄᑦ ᐃᓕᓐᓂᐊᕐᕕᒃ, ᕿᑎᓪᓗᐊᑕᕆᔭᖓ 

ᐊᑕᖐᔪᓂᑦ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᖅ. ᓄᓇᕗᑦ ᓴᖅᑭᑎᑦᑎᓯᒪᒻᒥᔪᑦ ᑎᑎᕈᕐᓂᑦ ᓴᓇᔭᐅᔪᔅᓴᒫᓂ 
ᓄᓇᕗᒻᒥ ᐃᓄᐃᑦ ᐱᖅᑯᓯᓕᕆᕕᖓᓄᑦ, ᐱᖅᑯᓯᓄᑦ ᐊᒻᒪ 
ᐱᖅᑯᓯᑐᖃᕐᓄᑦ ᐃᓪᓗᖅ ᐃᓚᒋᓂᐊᖅᑕᖓ ᑕᑯᔭᒐᖃᕐᕕᒃ, ᐃᓚᖏᑦ 
ᑐᖅᑯᖅᑕᐅᓯᒪᔪᑦ ᐊᒻᒪ ᐱᖅᑯᓯᓄᑦ ᑕᑯᔅᓴᐅᑎᑕᐅᔪᑦ. ᐃᓪᓗᖅ 
ᓴᓇᓯᒪᓂᖃᖅᑐᖅ ᐊᓄᕆᓄᑦ ᐊᐳᑎᓕᐅᖅᑕᐅᓲᓂᑦ.

 ᐱᖓᔪᖓᑦ ᐱᓕᕆᐊᖑᓕᖅᑐᖅ ᐱᓕᕆᔭᐅᔪᖅ ᓄᓇᐃᑦ ᐊᑎᖏᑦ 
ᐱᓕᕆᐊᖅ. ᐃᓱᒪᒋᓗᒍ ᑖᓐᓇ ᓄᓇᕗᑦ ᐅᖓᑖᓃᑦᑐᑦ 100,000 
ᑭᓚᒦᑕᐃᑦ ᐃᒪᐅᑉ ᑭᓪᓕᖏᑦ. ᐊᒻᒪ ᐃᓱᒪᒋᓕᕐᓗᒍ ᑲᖏᖅᑐᓕᒫᑦ 
ᐊᒻᒪ ᐃᑭᕋᓴᐃᑦ ᐃᒪᐅᑉ ᑭᓪᓕᖏᓐᓂ. ᖃᔭᐃᑦ ᐊᒻᒪ ᖃᒧᑏᑦ 
ᐃᖏᕋᖃᑦᑕᖅᓯᒪᔪᑦ ᑖᒃᑯᐊ ᐃᒪᖓᒍᒍᑦ, ᓄᓇᖓᒍᑦ ᐊᒻᒪ ᓯᑯᒃᑯᑦ 
ᑕᐃᓴᖏᓐᓃᑦᑐᓂ ᐊᕐᕌᒍᓂᑦ, ᐊᒻᒪ ᐃᓄᖏᑦ ᑕᒫᓂ ᓄᓇᖓᓂ 
ᐊᑦᑏᖃᑦᑕᖅᓯᒪᔪᑦ ᓄᓇᓂᑦ ᐅᐸᖃᑦᑕᖅᑕᖏᓐᓂ. ᓄᓇᕗᒻᒥ ᐃᓄᐃᑦ 
ᐱᖁᑎᖏᓐᓂ ᓇᐅᔅᓯᑐᖅᑏᑦ ᐃᖅᑲᓇᐃᔭᖅᑐᑦ ᐅᑎᖅᑎᑕᐅᓗᑎ 
ᖁᓕᖏᓐᓂ ᐊᒻᒪ ᖁᓕᒃᑲᓐᓂᖏᓐᓂ ᑕᐅᓴᖏᓐᓂ ᐃᓄᒃᑎᑐᑦ 
ᐊᑎᖏᓐᓂ ᓄᓇᕗᑦ ᓄᓇᖑᐊᖓᓄᑦ. ᓄᓇᖑᐊᓕᐅᖅᑎᒧᑦ 
ᓯᓐᓇᑦᑑᒪᐱᕆᔭᐅᔪᖅ ᐅᕝᕙᓘᓐᓃᑦ ᓯᓐᓇᑦᑐᐊᑲᒻᒪᓐᓂᐅᔪᖅ?

ᐊᑕᐅᓯᖅ ᑲᑉᐱᐊᓇᖅᑐᖅ ᐊᓯᔾᔨᕐᓂᐅᔪᖅ 
ᑖᔅᓱᒧᖓ ᓄᓇᕗᒻᒧᑦ ᑕᑯᔅᓴᐅᑎᑕᐅᓯᒪᔪᓂᑦ 
ᐊ ᒥ ᓱ ᒐ ᓚ ᓐ ᓄ  ᐊ ᔾ ᔨ ᓐ ᖑ ᐊᓄ ᑦ 
ᐊᔾᔨᓕᐅᕆᓚᐅᖅᑕᑎᓐᓂ ᕿᑭᕐᑕᖅᔪᐊᒥ, 
ᓄᓇᓕᐅᔪᖅ 600−ᓂ ᐃᓄᓕᒃ ᑲᓇᓐᓇᖓᓂ 
ᕿᑭᖅᑖᓗᒃ, ᖁᕕᐊᓱᒍᑎᖃᖅᑎᓪᓗᒋᑦ ᐃᐳᕈᒥ 
ᐳᓛᕆᐊᖅᓯᒪᓂᕐᒧᑦ. 

ᐅᓪᓗᑦᑎᐊᕙᐅᓚᐅᖅᑐᖅ. ᓯᕿᓐᓂᖅᑐᓂ, 
ᐆᓇᕈᔪᑦᑐᓂ. ᓅᒍᓐᓇᖏᑦᑐᖅ ᐃᒪᕐᒥ, ᐊᖏᔪᖅ 
ᐱᖃᓗᔭᖅ ᓅᒍᓐᓇᖏᑦᑐᖅ ᐊᐅᔅᓯᖅᑐᓂ. 
72−ᓂ ᐊᕐᕌᒍᓕᒃ ᐊᖑᓇᓱᑦᑎ ᐊᒻᒪ ᐊᒻᒪ 

ᑲᓇᑕᒥ ᐅᓇᓕᔅᓴᐅᖃᑕᐅᔪᖅ ᓯᑎᕕ ᐊᐅᓚᕿᐊᖅ ᓇᓗᓇᐃᔭᖅᑕᖓ 
ᖃᓄᐃᓕᖓᓂᖓ: “ᑕᒪᓐᓇ ᔫᓂ ᓯᓚᖓ. ᖃᐅᔨᒪᒍᓐᓃᖅᑐᒍᑦ 
ᖃᓄᐃᓘᓕᕐᒪᖔᖅ ᐊᒻᒪ ᑐᓐᖓᕕᒋᔪᓐᓃᖅᑕᕗᑦ ᐅᕙᒍᑦ ᐱᖅᑯᓯᓄᑦ 
ᖃᐅᔨᒪᔭᕗᑦ ᐊᐅᓪᓚᕕᒋᓗᒍ ᑎᑯᒃᑯᑦ.” 

ᑕᑯᔪᖓ ᓯᓚᖓᓂ ᓱᓕᔫᔮᖏᑦᑐᖅ ᓱᓕᓪᓗᓂ. ᑖᒃᑯᐊ 
ᐅᑭᐅᑕᖅᑐᒥᐅᑕᐃᑦ ᐃᓄᖏᑦ ᐊᒥᓲᓂᕆᔭᖏᑦ 0.1 ᐳᓴᓐᑎ 
ᑲᓇᑕᐅᑉ ᐊᒥᓲᓂᖏᓐᓄ ᐃᓄᒋᐊᓐᓂᖏᓐᓄᑦ. ᕿᒪᐃᕙᖏᑦᑐᑦ 
ᑳᐸᓐᓂᑦ ᓴᓂᐊᓂ ᐊᖑᓇᓱᑦᑎᐅᑉ ᖃᔭᖓᓂ ᐃᒪᒃᑰᑎᓪᓗᒍ. ᐊᒻᒪ 
ᑕᐃᒪᐃᒃᑲᓗᐊᖅᑎᓪᓗᒍ ᐊᑐᕐᓂᖃᖅᑐᑦ ᐃᓚᖏᓐᓂ ᓯᕗᓪᓕᖅᐹᖏᓐᓂ, 
ᐊᒻᒪ ᐃᒻᒪᖃᐊᖏᓛᖑᔪᒥᑦ, ᖃᓄᐃᓐᓂᕆᔭᖏᓐᓂ ᓯᓚᖓᓄ 
ᐊᓯᔾᔨᕐᓂᖓᓄᑦ. 

ᑕᐃᒫᔅᓱᓕ, ᓄᓇᕗᒻᒥ ᓵᓐᖓᑦᑎᔪᑦ ᓯᓚᑖᓃᖔᖅᑐᓂ 
ᐊᔅᓱᕈᕈᑕᐅᔪᓂᑦ, ᑲᔪᖏᖅᓯᒪᔪᑦ ᓇᓂᓯᓗᑎ ᐋᖅᑭᒍᑎᓂᑦ ᐊᒻᒪ 
ᐊᑐᐃᓐᓇᐅᔪᑦ, ᓱᓕ ᑕᐃᒪᐃᒃᑲᓗᐊᖅᑎᓪᓗᒍ, ᐊᑭᕋᑐᕐᓗᒋᑦ ᐊᖏᔪᑦ 
ᒐᕙᒪᐃᑦ ᐊᒻᒪ ᐊᖏᔪᑦ ᐱᓕᕆᓂᖃᖃᑦᑕᖅᑐᑦ ᓴᐳᒻᒥᑦᑎᓗᑎ 
ᐱᖅᑯᓯᖏᓐᓂ ᐊᒻᒪ ᐊᕙᑎᖓᓂ. ᑕᑯᓯᒪᕗᖔ ᐊᑕᖐᔪᒥ 
ᐊᒻᒪᓗᑭᑕᐅᓕᔪᒥᑦ, ᐅᕝᕙᓘᓐᓃᑦ ᑖᓐᓇ ᑲᔪᓰᓐᓇᕐᓂᖃᖅᑲ?  

ᖃᔭᐃᑦ ᐊᒻᒪ ᖃᒧᑏᑦ 
ᐃᖏᕋᖃᑦᑕᖅᓯᒪᔪᑦ 
ᑖᒃᑯᐊ ᐃᒪᖓᒍᒍᑦ, 

ᓄᓇᖓᒍᑦ ᐊᒻᒪ ᓯᑯᒃᑯᑦ 
ᑕᐃᓴᖏᓐᓃᑦᑐᓂ 

ᐊᕐᕌᒍᓂᑦ.

10 ᓄᓇᕗᑦ25

ᐊ

ᑎᐊᒃ ᑎᐊᒃ ᑎᐊᒃ ᑕᑯᔅᓴᐅᑎᑕᐅᓂᖓ ᑲᓇᑕᒥ ᖁᑦᑎᑦᑐᒥ ᐅᕿᐅᑕᖅᑐᒥ  
ᖃᐅᔨᓴᕐᕕᒃ — ᐊᒻᒪ ᐊᖅᑲᐅᒪᔩᑦ ᑭᓱᓂᑦ ᑕᑯᖃᑦᑕᕐᒪᖔᑕ ᐊᑖᓂ ᐃᒪᐅᑉ ᖄᖓᓂ

ᑎᑎᕋᖅᑐᖅ ᑕᐃᕙᑦ ᒪᒃᒍᕕᓐ

 ᕼᐃᐊᑦ ᕼᐃᐊᑦ ᕼᐃᐊᑦ ᐃᖃᓗᑦᑑᑦᑎᐊᖅ 
ᐃᑎᔪᒧᑦ ᐊᖅᑲᐅᒪᓂᖅ

ᐊᒫᓐᓇ ᓴᐅᕗᐃ ᑕᑯᔅᓴᐅᑎᑦᑎᖃᑦᑕᖅᑐᖅ ᐃᓄᓐᓄᑦ 
ᐊᔾᔨᓐᖑᐊᓂᑦ ᐊᒻᒪ ᑕᕐᕆᔭᓂᑦ ᐊᖅᑲᐅᓂᖃᖅᑎᓪᓗᒍ ᐅᑭᐅᑕᖅᑐᒥ 
ᐃᒪᖓᓂ ᖃᓂᒋᔭᖓᓂ ᐃᖃᓗᑦᑑᑦᑎᐊᖅ, ᓄᓇᕗᑦ, 
ᑕᐸᐃᖏᓐᓇᖃᑦᑕᖅᑐᑦ ᑭᓱᓂᑦ ᑕᑯᔭᖏᓐᓂ. 

“ᐃᒪᖓ ᐃᖃᓗᑦᑑᑦᑎᐊᒥ ᑕᑯᕕᔅᓴᐅᑎᐊᖅᑐᖅ, ᓲᕐᓗ 
ᐅᖅᑰᔪᓂᑦ ᑭᐅᕆᐱᐊᓐ ᐊᒥᐊᖏᑦ,” ᐅᖃᖅᑐᖅ. ᓯᐅᕋᖅᑕᖃᖅᑐᑦ 
ᐃᒪᐅᑉ ᑭᓪᓕᖏᓐᓂ, ᑕᑯᕕᔅᓴᐅᑎᐊᑦᑐᖅ ᐃᒪᖓ, ᑭᓯᐊᓂᓕ 
ᖁᐊᕐᓇᕈᔪᑦᑐᖅ.” ᐊᒻᒪ ᐊᒥᐊᑐᐊᕆᖏᑕ ᐃᒪᖓ 
ᖃᐅᔨᔭᐅᒋᐊᖃᑦᑕᖅᑐᑦ — ᐊᑖᓃᑦᑐᑦ ᖄᖓᓂ ᐊᔾᔨᒌᓂ 
ᑕᐸᐃᕐᓇᖅᑐᑦ. ᓴᐅᕗᐃ ᑕᑯᔅᓴᐅᑎᑦᑎᒻᒪᑦ ᐃᓚᖏᓐᓂ ᐃᒪᐅᑉ 
ᐊᑖᓂ ᑕᕐᕆᔭᓂᑦ ᐃᓄᓐᓄᑦ ᐃᓐᓇᑐᖃᕐᓄᑦ ᐃᖃᓗᑦᑑᑦᑎᐊᒥ, 
ᖁᐊᖅᓵᕐᓂᖃᓚᐅᖅᑐᖅ, ᐊᕐᕌᒍᓕᒫᐸᓗᒻᒧᑦ, ᖄᖏᑦ ᓄᓇᐅᑉ 
ᐊᒻᒪ ᐃᒪᖅ ᖃᑯᖅᑕᖃᐅᖅᑐᑦ ᐊᒻᒪ ᐃᓱᖅᑕᓂᑦ, ᑭᓯᐊᓂ 
ᐊᖅᑲᐅᒪᓪᓗᓂ ᐃᒪᕐᒥ, ᐊᒻᒪ ᐱᑕᖃᖅᑐᑦ “ᐱᕈᖅᑐᓂᑦ ᐊᒻᒪ 
ᐃᖂᑎᓂᑦ ᐊᒻᒪ ᑖᒃᑯᐊᓕᒫᒪᑦ ᐆᒪᔪᑦ. ᐊᒥᐊᑦᑎᕆᑦᑐᑯᓗᐃᑦ 
— ᐊᐅᐸᖅᑐᖅ, ᖁᓱᖅᑐᖅ, ᑐᖑᔪᖅᑐᖅ.” 	

ᐊᓯᖏᑦ ᐊᖅᑲᐅᒪᔩᑦ ᑖᒃᑯᓇᓂ ᐃᒪᖏᓐᓂ ᓇᓗᓇᐃᔭᐃᔪᑦ 
ᐊᕿᑦᑑᓪᓗᑎ ᐃᖅᑲᒥᐅᑕᐃᑦ, ᐆᒪᓂᖃᖅᑐᑦ ᑭᓪᓕᖓᓂ ᐃᐅᑉ 
ᖁᓪᓕᖅᐸᓯᐊᓃᑦᑐᑦ — ᖁᓪᓕᖅ ᐃᒪᖓᓂ ᓯᕿᓐᓂᕐᕕᐅᕙᑦᑐᖅ 
— ᑕᑯᔅᓴᐅᑎᑦᑎᔪᑦ ᐊᐅᐸᖅᑐᒥ, ᖁᓱᖅᑐᖅ ᐊᒻᒪ ᑐᐅᔪᐊᖓᔪᖅ 
ᖃᐅᒻᒪᖅᑎᑕᐅᒐᐃᒻᒪᑕ ᐊᖅᑲᐅᒪᔩᑦ ᖃᐅᒪᖏᓐᓄᑦ. ᐊᒻᒪ 
ᐱᑕᖃᑦᑎᐊᖅᑐᓂᑦ ᐆᒪᔪᓂᑦ ᐃᒪᕐᒥ ᐃᖏᕋᖃᑦᑐᑕᖅᑐᑦ, 

ᐱᖃᓯᐅᑎᓪᓗᑎ ᐊᒥᓲᑦᑎᐊᖅᑐᑦ ᐃᖃᓗᐃᑦ ᓲᕐᓗ, ᐆᒐᐃᑦ, 
ᐃᖃᓗᒃ ᐊᒻᒪ ᑲᓇᔪᐃᑦ ᐊᒻᒪᓗᑦᑕᐅᖅ ᐃᒪᕐᒥᐅᑕᐃᑦ ᐆᒪᔪᐃᑦ 
ᓲᕐᓗ ᓇᑦᑏᑦ ᐊᒻᒪ ᕿᓚᓗᒐᐃᑦ.

ᖃᐅᔨᓴᕐᓂᖅ ᐊᒻᒪ ᕿᓂᕐᓂᖅ ᑖᒃᑯᓂᖓ ᓂᓚᕈᔪᓐᓂ 
ᐃᒪᖏᓐᓂ ᐱᔾᔪᑎᒋᓪᓗᒍ ᐱᑕᖃᕐᓂᖓᓄᑦ ᑲᓇᑕᒥ ᖁᑦᑎᑦᑐᒥ 
ᐅᕿᐅᑕᖅᑐᒥ ᖃᐅᔨᓴᕐᕕᒃ, $250-ᒥᓕᐊᓐ ᕌᑐᖅ ᖃᐅᔨᓴᕐᕕᒃ 
ᒪᑐᐃᓚᐅᖅᑐᖅ ᐃᖃᓗᑦᑑᑦᑎᐊᒥ 2019-ᒥᑦ. ᐊᐅᓚᑕᐅᔪᖅ 
ᐅᑭᐅᑕᖅᑐᒥ ᖃᐅᔨᒪᔭᐅᔪᑦ ᑲᓇᑕ, ᕿᓪᓕᖅᑐᖅ, 
ᐊᑕᐅᐅᓗᐊᖅᑐᒥ ᓇᑎᖃᖅᑐᓂ ᓴᕕᕋᔭᒃ ᐊᒻᒪ ᐊᓕᒍᐃᑦ ᐃᓪᓗᖅ 
ᑭᓪᓕᖓᓂ 2,000-ᐃᓄᐃᑦ ᓄᓇᓕᖓ ᐃᖃᑦᑑᑦᑎᐊᖅ. 2022−ᒥᓂᑦ, 
ᐊᒫᓐᓇ ᓴᐅᕗᐊ ᑐᑭᒧᐊᖅᑎᑦᑎᓯᒪᔪᖅ ᐊᖅᑲᐅᒪᔨᓂᑦ 
ᐊᑐᖃᑦᑕᖅᑐᑦ CHARS, ᐱᖃᓯᐅᔾᔨᔪᑦ ᐊᐅᓚᓂᖃᖅᑐᖅ 
ᐊᖅᑲᐅᒪᕕᒃ, ᑐᓐᖓᕕᒋᔭᐅᓪᓗᓂ ᕿᒥᕐᕈᓗᑎ ᐃᒪᖏᓐᓂ 
ᖃᓂᒋᔭᖓᓂ ᑮᓕᓂᖅ. 

ᓴᐃᕗᐊ ᐅᖃᐅᓯᖃᖅᑐᖅ ᓇᓗᓇᖏᑦᑐᒥ ᖁᕕᐊᒋᓪᓗᓂᐅ 
ᓇᒦᓐᓂᖓ ᐱᓕᕆᐊᕆᖃᑦᑕᖅᑕᖏᑦ ᐊᐅᔭᒃᑯᑦ 
ᐃᖅᑲᓇᐃᔭᕐᕕᖓᓂ ᖃᐅᔨᓴᖅᑐᓂ ᐃᒪᕐᒥ ᐱᕈᖅᑐᓂᑦ, 
ᖃᐅᔨᒪᔭᐅᔪᑦ ᕿᖅᑯᐊᑦ ᐊᒻᒪ ᑯᐊᓐᓃᑦ, ᑲᓇᑕᒥ ᑕᑯᔭᒐᖃᕐᕕᒻᒧᑦ 
ᓄᓇᒥ ᐊᒻᒪ ᐅᑭᐅᑲᖅᑐᒥ ᖃᐅᔨᒪᓂᐅᔪᓂᑦ ᑲᓇᑕᒥ. 
ᓯᕗᓪᓕᖅᐹᖑᖃᑕᐅᔪᖅ ᖃᐅᔨᓴᓂᕐᒧᕿᖅᑯᐊᓂ ᑕᒫ 
ᐅᑭᐅᑕᖅᑐᒥ ᐃᒪᖓᓂ. ᐃᓚᖓᒍᑦ, ᐃᖅᑲᓇᐃᔮᖓ 
ᑐᕌᓂᖃᖅᑐᖅ ᓴᖅᑭᑎᑦᑎᓂᕐᒥᑦ ᑐᓐᖓᕕᖏᓐᓄᑦ ᖃᐅᔨᓴᓂᒥᑦ 

ᑕᑯᔭᐅᕕᖓ �ᓇᒦᓐᓂᖓ

ᕌᔪ ᐴᓪ, ᑲᒥᐊᓕ ᓚᕗᐃ, ᑭᐅᕋᓐ 
ᕕᐅᐱ−ᑎᐊᒃᑐ ᐊᒻᒪ ᐊᒫᓐᑕ 
ᓵᕗᐃᑦ ᐃᖃᓗᑦᑑᑦᑎᐊᒥ; ᓵᕗᐃᑦ 
(ᑕᓕᖅᐱᐊᓂ) ᑕᑯᔅᓴᐅᑎᑦᑎᔪᖅ 
ᓛᒥᓈᕆᐊ ᓱᓕᑕᓐᒍᓚ, ᕿᖅᑯᐊᖅ 
ᐳᕈᖅᑐᑐᐊᖑᕙᑦᑐᑦ ᐅᑭᐅᑕᖅᑐᒥ.

ᑖᒃᑯᓂᖓ ᕿᖅᑯᐊᓂᑦ ᑐᑭᓯᑦᑎᐊᓂᖅᓴᕆᓗᒋᑦ ᐊᑦᑐᖅᑕᐅᔪᑦ 
ᓯᓚᖓᓄ ᐊᓯᔾᔨᕐᓂᖓᓄᑦ ᑕᒪᑐᒥᖓ ᐱᒻᒪᕆᐅᔪᒥ ᐊᕙᑎᖓᓂ.

ᕿᖅᑯᐊᑦ ᐊᑐᖅᑕᐅᕙᑦᑐᑦ ᑕᒃᑭᓐᓄ ᐃᖃᓗᓐᓄᑦ ᓇᔪᕐᕕᐅᓪᓗᑎ 
ᐊᒻᒪ ᑳᐸᓐᓄ ᑭᕕᔪᓄᑦ, ᐱᓪᓗᑎ ᐊᒻᒪ ᑐᖅᑯᐃᓪᓗᑎ ᐊᖏᔪᓂᑦ 
ᐳᔪᕐᓗᓐᓂ ᑳᐸᓐ ᓯᓚᖓᓂ ᐱᕈᖅᐸᓪᓕᐊᑎᓪᓗᒋᑦ. ᑭᓯᐊᓂᓕ 
ᖃᐅᔨᓴᖅᑏᑦ ᒫᓐᓇᐅᔪᒥᑐᐊᖅ ᐊᑕᖐᔪᓂᑦ ᖃᐅᔨᓴᕐᓂᖃᖅᑐᑦ 
ᖃᐅᔨᓗᒋᑦ ᓇᒻᒥ ᐅᑭᐅᑕᖅᑐᒥ ᕿᖅᑯᐊᑦ ᐱᕈᕐᒪᖔᑕ ᐊᒻᒪ 
ᖃᓄᑎᒋ ᕿᖅᑯᐊᖅᑕᖃᕐᒪᖔᖅ.  CHARS−ᑕᖃᖅᑐᓂ ᐊᒥᓱᓂᑦ 
ᐃᑲᓇᐃᔭᐅᑎᖃᕆᐊᓕᒃ ᑕᕝᕙᓂ ᖃᐅᔨᓴᓂᕐᒥᑦ. 

“ᐃᒪᓐᓇᐃᑦᑑᔮᖅᑐᖅ ᐊᖅᑲᐅᒪᕕᑦᑕᖃᖅᑐᓂ ᐅᑭᐅᑕᖅᑐᒥ,” 
ᐅᖃᖅᑐᖅ ᓴᐃᕗᐃ. ᐊᒻᒪ ᐊᖏᔪᒥᑦ ᐱᒻᒪᕆᐅᔪᖅ ᐱᔾᔪᑎᒋᓪᓗᒍ 
ᐊᓯᖏᓐᓂ ᐅᑭᐅᑕᖅᑐᒥ, ᖃᐅᔨᓴᖅᑏᑦ ᖃᐅᔨᓴᖅᑏᑦ 
ᐊᐅᓪᓚᑎᑦᑎᔭᕆᐊᓖᑦ ᐳᓪᓚᖏᓐᓄ 

ᐊᖅᑲᐅᒪᔪᖅᓯᐅᑎᑦ ᐊᒻᒪ ᐳᓚᓂᑦ ᐅᒥᐊᕐᔪᐊᒃᑯᑦ ᐊᐅᔭᒃᑯᑦ 
ᐅᑭᐅᑕᖅᑐᒧᑦ ᐊᖅᑲᐅᒪᒋᐊᓚᐅᖅᑎᓐᓇᒋᑦ. ᐱᓕᕆᔨᖃᖅᑐᓂ 
ᐅᕙᓂ CHARS ᐱᓕᕆᐊᖃᕆᐊᖃᕐᓗᓂ ᐊᐅᓪᓚᑎᑦᑎᓂᕐᒥᑦ ᐊᒻᒪ 
ᖃᐅᔨᓴᓂᕐᒥᑦ ᓱᓇᒃᑯᑖᓂᑦ ᐊᖏᔪᒥᑦ ᐲᖅᓯᔪᑦ ᐳᓛᕆᐊᖅᓯᒪᔪᓄᑦ 
ᐊᖅᑲᐅᒪᔨᓄᑦ — ᑕᐃᒪᓕ, ᐊᖅᑲᐅᒪᓂᖅ ᓂᓪᓕᓇᖅᑐᒥ 
ᐅᑭᐅᑕᖅᑐᒥ ᐃᒪᖏᓐᓂ ᐊᔅᓱᕈᕐᓇᕇᖅᑐᖅ ᐃᖅᑲᓇᐃᔭᖅᑐᓂ.

ᑯᕆᔅ ᐋᕐᑯ ᐊᖏᔪᖅᑳᖑᓚᐅᖅᑐᖅ ᐊᖅᑲᐅᒪᔨ ᖃᐅᔨᓴᕐᕕᒻᒥ 
ᐃᑲᔪᓚᐅᖅᑐᖅ ᐊᐅᓚᓪᓗᒍ ᐊᖅᑲᐅᒪᒋᐊᑐᕐᕕᒃ ᒪᑐᐃᕐᓂᖓᓂ 
2019 ᑎᑭᑦᑐᒍ ᓄᓐᖑᖏᓐᓄ 2023. ᐊᑯᓂᐅᔪᖅ 
ᐃᖃᓗᑦᑑᑦᑎᐊᒥᐊᑕᐅᔪᖅ, ᐅᑭᐅᑕᖅᑐᒥ ᐃᒪᖓᓂ 
ᖁᕕᐊᓱᒍᑎᖃᑐᐃᓐᓇᓂᕐᒧᑦ. ᓇᓗᓇᐃᖅᓯᔪᖅ, ᐱᔾᔪᑎᒋᓪᓗᒍ 
ᑕᕆᐅᖃᕐᓂᖓᓄᑦ, ᐆᓇᕐᓂᖓ ᐃᒪᖓ ᐊᑖᓅᕌᔾᔪᖃᑦᑕᖅᑐᑦ 
ᓂᓪᓕᓇᕐᓂᖓ ᐃᒪᐅᖏᓐᓇᕋᓗᐊᖅᑐᓂ. “ᖃᐅᔨᔪᒥᓇᖅᑐᑦ 
ᖃᓄᐃᓐᓂᓂᖃᖃᑦᑕᖅᑐᖅ ᓂᓪᓕᓇᖅᑐᒦᓕᕋᐃᒻᒪᑦ ᐆᓇᕐᓂᖓ,” 
ᐅᖃᖅᑐᖅ. “ᐃᒥᖅ ᓂᓪᓕᑎᑦᑎᓇᓱᐊᑐᐃᓐᓇᕈᓐᓃᖅᑐᓂ ᐃᕝᕕᑦ 
ᑎᒥᖓᓂᑦ; ᐊᓯᔾᔩᓇᓱᐊᖅᑐᖅ ᖃᓄᐃᓕᖓᓂᕆᔭᖓᓂ ᑎᒥᕕᑦ 
ᐃᒥᐅᓂᖓ ᑎᓯᔪᕈᖅᑎᑕᐅᓇᓱᐊᖅᑐᖅ.” 

ᑕᒪᓐᓇ ᑐᑭᖃᖅᑐᖅ ᐊᓯᖏᓐᓂ ᐱᔭᕆᐊᖃᖅᑐᑎ 
ᐊᖅᑲᐅᒪᔪᖅᓯᐅᑎᑐᐃᓐᓇᐅᖏᑦᑐᓂ ᐊᒻᒪ ᐆᒪᓗᑎᑦ. ᐊᖅᑲᐅᒪᔩᑦ 
ᐊᑐᖅᑕᖏᓐᓂ ᖁᓕᕇᑎᑦᑎᖃᑦᑕᖅᑐᑦ, ᐊᑐᕋᔪᑦᑐᑎ ᐃᓗᐊᒍᑦ 
ᔭᐃᑲᒥᑦ ᐊᑖᒍᑦ ᐊᖅᑲᐅᒪᔪᖅᓯᐅᑎᖏᓐᓂ, ᓯᒥᔅᓯᒪᔪᖅ ᖁᖓᓯᒃᑯᑦ 
ᐊᒻᒪ ᐊᒡᒐᐅᑎᒃᑯᑦ ᐃᒻᒪᑎᑕᐃᓕᒪᓪᓗᒍ. “ᐊᑐᓕᕆᓪᓗᑎ ᓇᓴᓕᒻᒥ 
ᐊᒻᒪ ᐊᒡᒑᓐᓂᒃ — ᐊᒡᒐᑎᑦ ᐊᒻᒪ ᓂᐊᖁᐃᑦ ᖃᐅᓯᓕᕐᓂᐊᒥᒻᒪᑦ.” 
ᑭᓯᐊᓂ ᑕᐃᒪᐃᑦᑐᒥ ᓂᓪᓇᖅᑐᒥ, ᖁᓕᕇᑦᑎᑦᑎᒐᓗᐊᖅᑐᓂ 
ᐊᖅᑲᐅᒪᔩᑦ 45 ᒥᓂᑦᓂ ᐊᖅᑲᐅᒪᖃᑐᐃᓐᓇᕈᓐᓇᖅᑐᑦ 

ᖃᓄᐃᓘᕆᐊᖃᖅᑕᖏᓐᓂ ᖃᓄᐃᓘᖅᑐᑎ. ᑕᒪᓐᓇ 
ᐊᔾᔨᒋᓂᐅᓴᖏᑕᖓ ᑭᐅᕆᐱᐊᓐ!

ᐊᒥᓲᓂᖅᓴᐃᑦ ᑖᒃᑯᐊ ᐊᖅᑲᐅᒪᓂᐅᔪᑦ CHARS−ᒥ 
ᖃᐅᔨᓴᖅᑎᐅᔪᑦ ᑎᑭᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ. 
ᐱᔾᔪᑎᒋᓪᓗᒍ ᐊᔾᔨᐅᖏᑦᑐᓂ ᐊᖅᑲᐅᒪᔾᔪᑎᓂᑦ, ᐊᑭᑐᔪᖅ 
ᐊᖅᑲᐅᒪᖃᑦᑕᖅᑐᓂ, ᐃᓚᒋᓕᐅᔾᔨᒍᓐᓇᖏᑦᑐᑦ ᐃᓚᒋᔭᐅᖃᑕᐅᓗᑎ 
ᐃᓚᒋᔭᐅᔪᓂᑦ ᓄᓇᓕᒻᒥ. ᐋᕐᑯᔅ ᐃᖅᑲᓇᐃᔭᖃᑎᖃᖅᓯᒪᔪᖅ 
ᒪᕐᕉᓐᓂᒃ ᐃᓅᓐᓂ ᐊᖅᑲᐅᒪᔩᓐᓂ CHARS−ᒥ ᑭᓯᐊᓂ ᒫᓐᓇᐅᔪᒥᑦ 
ᓄᓇᓕᒻᒥᐅᑕᓂᑦ ᐊᖅᑲᐅᒪᔪᖃᖅᐸᖏᑦᑐᖅ ᐃᖃᓗᑦᑑᑦᑎᐊᒥ, 
ᑭᓯᐊᓂ ᖃᐅᔨᒪᔫᒐᓗᐊᖅ ᐃᓄᓐᓂᑦ ᐊᖅᑲᐅᒪᔨᓂᑦ ᒥᑦᑎᒪᑕᓕᒻᒥ 
ᐊᒻᒪ ᐸᓐᓂᖅᑑᒥ.

ᓱᓕ, ᖃᐅᔨᓴᕐᕕᐅᔪᖅ ᐆᒻᒪᑎᑦᑎᑲᓐᓂᖁᔭᖓ, ᐊᒻᒪ 
ᐱᑕᖃᒻᒪᕆᓪᓗᓂ ᓯᕗᓂᔅᓴᒥ, ᓄᓇᓕᒻᒥ ᐊᖅᑲᐅᒪᓂᐅᔪᑦ. 
“ᐊᒥᓱᒐᓚᐃᑦ ᓄᓇᓕᒻᒥᐅᑕᐃᑦ ᐊᖅᑲᐅᒪᖃᑦᑕᖅᓯᒪᔪᑦ 
ᐅᐊᑦᑎᐊᕈ,” ᐅᖃᖅᑐᖅ. ᐊᑖᑕᖓ ᐃᓚᖓ ᐃᖅᑲᓇᐃᔭᖃᑎᖓ, 
ᐆᑦᑑᑎᒋᓗᒍ, ᐊᖅᑲᐅᒪᖃᑦᑕᓚᐅᖅᑐᖅ ᐊᒥᓱᓂᑦ ᐊᕐᕌᒍᓂᑦ. 
“ᖃᓄᐃᓘᖃᑦᑕᖅᓯᒪᔪᑦ ᐱᐅᔪᓂᑦ ᓲᕐᓗ ᐃᒋᑕᐅᓯᒪᔪᓂᑦ 
ᓴᓗᒻᒪᖅᓴᐃᓂᖅ (ᑲᖏᖅᑐᖓᓂ), ᐊᖅᑲᐅᒪᖃᑦᑕᖅᑐᑦ ᐊᒻᒪ 
ᐊᑦᑐᓈᓕᖅᓯᓪᓗᑎ ᐊᑦᑕᑯᓄᑦ ᐊᒻᒪ ᐃᓄᓐᓄᑦ 
ᐊᒧᐊᖅᑕᐅᓪᓗᑎ.” 

CHARS ᐱᐅᔫᒐᓗᐊᖅᑎᓪᓗᒍ 
ᐱᓕᕆᕕᐅᓪᓗᓂ, ᐱᐅᓂᖓ 
ᐊᑖᓃᑦᑐᑦ ᐃᒪᖏᓐᓂ ᐅᑭᐅᑕᖅᑐᒥ 
ᐃᒪᖓᓂ ᐊᖅᑲᐅᒪᔨᓂᑦ ᓲᕐᓗ 
ᓴᐃᕗᐊ ᐊᒻᒪ ᐋᕐᑯᔅ ᐅᑎᖃᑦᑕᖅᑐᑦ 
ᐃᖃᓗᑦᑑᑦᑎᐊᒧᑦ. “ᐊᖏᔪᒥᑦ 
ᐱᔪᓐᓇᐅᑎᖃᖅᓯᒪᔪᖓ 
ᐊᖅᑲᐅᒪᖃᑎᒋᓪᓗᒋᑦ ᑑᒑᓖᑦ 
ᐅᕙᓂ,” ᐋᖁᔅ ᐅᖃᖅᑐᖅ 
“ᐃᒪᕐᒦᖃᑎᒋᓪᓗᒋᑦ ᑑᒑᓖᑦ 
ᖃᓂᓪᓕᓛᕆᔪᓐᓇᖅᑕᑎᑦ 
ᐊᖅᑲᐅᒪᖃᑎᒋᓪᓗᒋᑦ 
ᑑᒑᓖᑦ.” 

ᐊᖅᑲᐅᒪᔩᑦ ᐊᔾᔨᓕᐅᕆᔪᑦ ᐊᒥᐊᖃᑦᑎᐊᖅᑐᓂ 
ᑎᓂ−ᔭᐅᕙᑦᑐᑦ ᐃᖂᑏᑦ ᖃᓂᒋᔭᖓᓂ ᑭᓐᖔᕐᔪᒃ, 
ᓄᐊᑦᑎᓚᐅᖅᑐᑦ ᖃᐅᔨᓴᕋᔅᓴᓂᑦ ᐊᐅᐸᖅᑐᓂ 
ᐃᒪᕐᒥ ᐱᕈᖅᑐᓂᑦ (ᐊᑖᓂ) ᓇᕿᑕᐅᓗᑎ ᐊᒻᒪ 
ᐱᐅᖅᓱᐊᖅᑕᐅᓗᑎ.

ᑐᑦᑐᐃᑦ ᐊᒥᓲᓂᖏᑦ ᖁᕝᕙᐸᓪᓕᐊᓕᖅᑐᑦ ᕿᑭᖅᑖᓗᒻᒥ!  
2014 ᖃᐅᔨᓴᕐᓂᐅᔪᖅ ᑎᑎᕋᖅᓯᓯᒪᓚᐅᖅᑐᑦ ᐊᖏᔪᒥᑦ 
ᐊᑦᑎᓪᓕᒋᐊᕐᓂᖏᓐᓄᑦ ᑐᑦᑐᐃᑦ, ᑭᓯᐊᓂ ᑕᒪᑐᒪᓂ 
ᐊᕐᕌᒍᒥᓈᓴᐃᓂᐅᔪᖅ ᖃᐅᔨᔭᐅᔪᑦ ᐅᑎᖅᐸᓪᓕᐊᓕᕐᓂᖏᓐᓄᑦ 
ᓂᒋᖓᓂ ᕿᑭᖅᑖᓗᒃ. ᖃᐅᔨᓴᕐᓂᐅᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᐱᓕᕆᐊᖃᓂᖅᓴᐅᓚᐅᖅᑐᑦ ᑐᑦᑐᐃᑦ 
ᐊᒥᓲᓂᖏᓐᓂ ᓄᓇᓕᓐᓂᑦ ᐃᖃᓗᐃᑦ, ᑭᒻᒥᕈᑦ, ᑭᓐᖓᐃᑦ, 
ᐸᕐᓂᖅᑑᖅ ᐊᒻᒪ ᕿᑭᕐᑕᖅᔪᐊᖅ, ᐃᓚᓕᒫᖓ ᕿᑭᖅᑖᓗᒃ 
ᖃᐅᔨᓴᖅᑕᐅᓛᖅᑐᑦ ᐊᒡᒋᖅᑐᓂᑦ ᐊᕐᕌᒍᓂᑦ. 

2014−ᒥ ᖃᐅᔨᓴᕐᓂᐅᔪᑦ ᓴᖅᑭᑎᑦᑎᓚᐅᕋᓗᐊᖅᑎᓪᓗᒋᑦ 
ᑐᑦᑐᐃᑦ ᐊᒥᓲᓂᖏᑦ ᑲᑕᔅᓯᒪᔪᑦ ᖃᓂᒋᔭᖏᓐᓂ 150,000 
1980−ᖏᓐᓂ ᐅᕗᖓ ᐊᒥᓲᓂᖃᓕᑐᐃᓐᓇᖅᑐᑎᑦ 4,600, 
ᓄᓇᓕᒻᒥ ᐊᖑᓇᓱᑦᑏᑦ ᑐᓴᖅᑎᑦᑎᓯᒪᔪᑦ ᑕᑯᖃᑦᑕᕐᓂᕋᖅᑐᑎᑦ 
ᖁᕝᕙᐸᓪᓕᐊᔪᓂᑦ ᐊᒥᓲᓂᖏᓐᓄᑦ ᖃᓄᐃᖏᑎᐊᖅᑐᑦ 
ᓄᕐᕋᐃᑦ ᐊᒻᒪ ᐊᕐᓇᓪᓗᐃᑦ. ᑕᑯᓐᓇᕆᔭᖏᑦ, ᖃᖓᑕᓲᒃᑯᑦ 
ᖃᐅᔨᓴᕐᕕᐅᔪᒃᑯᑦ, ᓇᓗᓇᐃᖅᓯᔪᑦ ᐅᑎᓕᖅᑐᑎᑦ. 

ᐅᑎᕐᓂᖏᑦ 
ᑐᑦᑐᐃᑦ

ᑕᑯᔭᐅᕕᖓ ᐆᒪᔪᐃᑦ

12 ᓄᓇᕗᑦ25

ᑑᒑᓖᑦ ᐃᒪᕐᒥ 
ᐅᑎᖅᐸᓪᓕᐊᓕᖅᑐᑦ

ᑕᑯᔅᓴᐅᖏᑦᑐᑦ ᑕᑯᕕᔅᓴᐅᔪᒥᑦ

ᐊᖏᔪᒥᑦ ᐊᒥᓱᕈᕐᓂᖃᓚᐅᖅᑎᓪᓗᒋᑦ ᑑᒑᓖᑦ ᐊᒥᓲᓂᖏᑦ ᑭᖑᓪᓕᖅᐹᒥ 
ᖃᐅᔨᓴᕐᓂᖃᖅᑎᓪᓗᒋᑦ, ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒥᑦᑐᑦ 
ᐆᒪᔪᐃᑦ ᑲᓇᑕᒥ ᐅᖃᖅᑐᑦ ᑑᒑᓖᑦ ᐊᑦᑕᓇᖅᑐᒦᒍᓐᓃᖅᑐᑦ. ᖃᐅᔨᓴᕐᓂᐅᔪᖅ 
2004−ᒥ ᒥᔅᓴᐅᓴᐅᖅᑐᑦ ᖃᓂᒋᔭᖓᓂ 40,000, ᒐᕙᒪᑐᖃᖅᑯᑦ ᐅᖃᐅᔾᔨᒋᐊᖅᑎᖏᑦ 
ᑎᑎᕋᖅᑕᐅᖁᔨᓚᐅᖅᑐᑦ ᐅᕙᓃᑦᑐᑎ “ᐊᔾᔨᐅᖏᑦᑐᒥᑦ ᐃᓱᒫᓘᑕᐅᔪᑦ.” 
ᑭᓯᐊᓂᒫᓐᓇᕋᑖᖑᓛᖑᔪᑦ ᖃᐅᔨᓴᕐᓂᐅᔪᑦ ᖃᓂᒋᔭᖏᓐᓃᓕᖅᑐᑎᑦ 160,000 
ᑑᒑᓖᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᓂᐊᖅᑐᑦ ᐃᑲᔪᖅᓯᒪᔪᑦ ᖃᐅᔨᒪᔭᐅᒻᒪᕆᑦᑐᓂ 
ᕿᓚᓗᒐᕐᓂᑦ ᐅᑎᖅᑐᑎᑦ ᐊᒥᓲᓂᖏᑦ ᓱᕐᕋᓗᐊᖏᓂᖅᓴᐅᓪᓗᑎ ᐊᒥᓲᓂᖏᑦ. 
ᑑᒑᓖᑦ ᐊᒥᓱᓂᑦ ᐊᔅᓱᕈᕈᑎᖃᕋᓗᐊᖅᑎᓪᓗᒋᑦ ᐅᒪᓇᓱᐊᕐᓂᖏᓐᓄᑦ, 
ᐱᖃᓯᐅᑎᓪᓗᓂ ᓯᑯᖓ ᐊᐅᑉᐸᓪᓕᐊᓂᖓ ᐊᒻᒪ ᐅᒥᐊᑦ 
ᐃᖏᕋᖃᑦᑕᖅᑐᑦ ᐊᒥᓱᕈᕐᓂᖏᓐᓄᑦ, ᐊᒥᓲᓂᖏᑦ 
ᑕᑯᔅᓴᐅᑎᑦᑎᔪᑦ ᐊᑐᓕᕈᓐᓇᓂᕐᒧᑦ. 

ᓄᓇᕗᒻᒦᖔᖅᑐᖅ ᐅᑲᓕᖅ 
ᐊᑦᑎᖅᑕᐅᓯᒪᔪᖅ BBYY ᓯᓚᕐᔪᐊᒥ 
ᐊᑐᖅᑕᐅᓚᐅᖅᓯᒪᖏᑦᑐᒥ 
ᑎᒍᒥᐊᖅᑎᐅᔪᖅ ᐅᖓᓯᓛᒧᑦ 
ᐃᖏᕋᓂᖃᖅᑐᓂ ᐅᑲᓕᕐᒧᑦ, 
ᐅᑲᓕᖅ ᐅᕝᕙᓘᓐᓃᑦ ᐊᔾᔨᐸᓗᖏᑦ. 
ᓇᓗᓇᐃᒃᑯᓯᖅᓯᒪᔪᖅ 
ᖁᒻᒧᐊᑦᑎᑕᐅᓯᒪᔪᒃᑰᖅᑐᒥᑦ, ᐊᕐᓇᖅ 
ᖃᐅᔨᔭᐅᓚᐅᖅᑐᖅ ᐃᑳᕐᓂᖃᖅᑐᓂᑦ 
ᐅᖓᑖᓂ 388 ᑭᓚᒦᑕᐃᑦ ᐅᓪᓗᓂ 
49−ᓂᑦ, ᖁᐊᖅᓵᕈᑎᒋᓚᐅᖅᑕᖓ 
ᖃᐅᔨᓴᖅᑎᓄᑦ. ᐊᕙᑎᒥ 
ᖃᐅᔨᓴᖅᑎ ᓯᓚᑦᑐᓴᕐᕕᒃᔪᐊᒥ 
ᑯᐸᐃᒃUniversité du Québec 
à Rimouski ᐋᖅᑭᔅᓯᓚᐅᖅᑐᖅ 
ᖁᒻᐊᑦᑎᑕᐅᓯᒪᔪᒃᑰᖅᑐᒥ ᖁᖓᓯᕈᕐᒥ 
25 ᐅᑲᓕᕐᓂᑦ ᐃᓱᐊᓂ ᐅᒥᖕᒪᐃᑦ 
ᓄᓈ (ᐅᒥᖕᒪᐃᑦ ᓄᓈᑦ) 2019-ᒥ 
ᓇᓗᓇᐃᕐᓗᒋᑦ ᓅᖃᑦᑕᕐᓂᖏᑦ. 
ᐊᒥᓱᑦ ᐅᑲᓖᑦ ᐊᑯᓂᐅᔪᒥᑦ 
ᐊᖏᕋᓂᖃᓚᐅᕋᓗᐊᖅᑎᓪᓗᒋᑦ, 
ᐊᓯᓕᒫᒪᖏᑦ ᖃᓂᒋᔭᖃᓚᐅᖏᑦᑐᑦ 
BBYY ᐃᖏᕋᓂᕆᓯᒪᔭᖓᓂ. BBYY 
ᑐᖁᒐᓗᐊᖅᑎᓪᓗᒍ ᑭᓱᒨᒻᒪᖔᖅ 
ᖃᐅᔨᒪᔭᐅᖏᑦᑐᖅ ᑕᖅᑭᐅᔪᒥᑦ 
ᐱᔭᕇᖅᓯᑎᓪᓗᒍ ᐃᖏᕋᓂᖓᓄᑦ, 
ᑐᑭᓯᒋᐊᕈᑏᑦ ᐱᑕᖃᖅᑎᓚᐅᖅᑕᖏᑦ 
ᐃᑲᔪᕐᓂᐊᖅᑐᑦ ᓴᐳᒻᒥᑦᑎᓇᓱᐊᓂᕐᒧᑦ 
ᐅᑭᐅᑕᖅᑐᒥ. 

ᓄᓇᕗᒻᒥ ᓄᑖᖑᓛᖅ ᐊᒻᒪ ᐊᖏᓛᖑᓪᓗᓂ ᓄᓇᕗᒻᒥ ᒥᕐᖑᐃᓯᕐᕕᒃ 
ᐃᓗᓕᖃᖅᑐᖅ ᐊᔾᔨᐅᖏᑦᑐᓂᑦ ᐱᕈᖅᑐᓂᑦ ᐊᒻᒪ ᐃᖓᐅᔭᓂᑦ 
ᓇᓂᔭᐅᖃᑦᑕᓚᐅᖅᑐᑦ ᓂᒋᒃᑲᓐᓂᖓᓂ. ᐊᒡᒍᑎᓐᓂ, ᐅᐊᓐᓇᖓᓂ ᕿᑭᖅᑖᓗᒃ, 
ᐊᖏᕋᕆᔭᐅᒻᒥᔪᖅ ᐱᒻᒪᕆᐅᔪᓄ ᐱᖅᑯᓯᓄᑦ ᓇᔪᖅᑕᐅᔪᑦ — ᑑᓕ ᖃᒻᒪᒥᓃᑦ 
ᑕᐅᓴᖏᓐᓂ ᐊᕐᕌᒎᓯᒪᓕᖅᑐᓂᑦ, ᐊᒻᒪᓗᑦᑕᐅᖅ ᐅᔭᖅᑲᐃᑦ ᑐᐱᖅᕕᒥᓃᑦ 
ᐊᒻᒪᓗᑦᑕᐅᖅ ᐅᐱᕐᖏᕕᐅᖃᑦᑕᖅᑐᑦ — ᐊᒻᒪ ᐊᑦᑕᓇᐃᖅᓯᒪᕕᐅᓪᓗᓂ 
ᐊᒥᓱᓄᑦ ᑎᒻᒥᐊᓄᑦ ᐆᒪᔪᓄᑦ, ᐊᔾᔨᒌᖏᑦᑐᑦ ᕿᓚᓚᓗᒐᐃᑦ ᐊᒻᒪ ᐊᔾᔨᒌᖏᑦᑐᑦ 
ᓄᓇᒥᐅᑕᐃᑦ ᐆᒪᔪᐃᑦ, ᐅᑲᓕᕐᓂᑦ ᑎᑭᑦᑐᒍ ᓇᓄᕐᓄᑦ. 

ᖃᐅᔨᓴᕐᓂᖃᖅᑎᓪᓗᒋᑦ ᒥᕐᖑᐃᓯᕐᕕᐅᑉ ᑭᓪᓕᖓᓂ ᐊᒥᓱᑦ ᐆᒪᔪᑦ ᐊᔾᔨᒌᖏᑦᑐᑦ, 
ᖃᐅᔨᓴᖅᑏᑦ ᑎᑎᕋᖅᓯᓚᐅᖅᑐᑦ 141 ᐱᕈᖅᑐᓂ ᐊᔾᔨᒌᖏᑦᑐᑦ, 69 ᐃᔾᔪᐃᑦ, ᐊᒻᒪ 
93 ᑎᖓᐅᔭᐃᑦ. ᓇᓂᓯᓚᐅᖅᑐᑦ ᐅᐊᓐᓇᓃᓐᓂᖅᐹᓂ ᑲᓇᑕᒥ ᐆᑦᑐᕋᐅᑎᓂᑦ 
Lapland diapensia (Diapensia lapponica) ᐊᒻᒪᓗ flame-tipped lousewort 
(Pedicularis flammea) ᐊᒻᒪ ᓯᕗᓪᓕᖅᐹᒥ ᓇᓗᓇᐃᖅᑕᐅᔪᖅ ᓄᓇᕗᒻᒥ 
ᑎᑎᕋᖅᑕᐅᓯᒪᔪᓂᑦ ᐸᓚᐅᒐᐅᔭᐃᑦ ᑎᖓᐅᔭᐃᑦ (Pilophorus caerulus),  
Starke’s fork ᐃᔾᔪᐃᑦ (Kiaeria starkei) ᐊᒻᒪ sprig ᐃᔾᔪᐃᑦ (Aongstroemia 
longipes). ᓇᓂᔭᐅᔪᑦ ᓇᓗᓇᐃᖅᓯᔪᑦ ᐱᒻᒪᕆᐅᓂᖏᓐᓄᑦ ᐊᒥᓱᑦ ᐆᒪᔪᑦ 
ᐊᔾᔨᒌᖏᑦᑐᑦ ᓴᐳᒻᒥᔭᐅᓂᖏᓐᓄᑦ ᒥᕐᖑᐃᓯᕐᕕᒻᒥ. 

ᐅᑭᐅᑕᖅᑐᒧᑦ ᑭᓪᓕᓐᖑᐊᖓᓂ ᐅᖅᑰᓂᖅᓴᐅᖃᑦᑕᓕᕋᓗᐊᖅᑎᓪᓗᒍ ᐆᓇᕐᓂᖓ 
52 ᒥᓕᐊᓂ ᐊᕐᕌᒎᓯᒪᓕᖅᑐᓂᑦ, ᐅᑭᐅᒃᑯᑦ ᓱᓕ ᐊᑯᓂᐅᔪᑦ ᐊᒻᒪ ᑖᖅᑐᓂ. 
ᐃᑲᔪᕈᑎᒋᓂᐊᕐᓗᒍ, Ignacius, ᖃᓂᒌᑦᑐᑎ ᐊᑦᑐᐊᓂᖃᓚᐅᖅᑐᑦ ᐆᒪᔪᓄᑦ ᐊᒻᒪ 
ᐊᖏᓂᖃᐸᓗᑦᑐᑎ, ᐊᓯᔾᔨᖅᓯᒪᔪᑦ ᑭᒍᑎᖏᑦ ᐊᒻᒪ ᐊᓪᓕᕈᖏᑦ ᓯᖁᓪᓗᐃᓂᕐᒧᑦ 
ᑎᓯᔪᓂᑦ ᓂᕿᓂᑦ ᐅᑭᐅᖑᑎᓪᓗᒍ. Ignacius ᐆᒪᔪᒥᓃᑦ ᐅᔭᕋᕈᖅᓯᒪᔪᑦ ᐅᒥᖕᒪᐃᑦ 
ᓄᓈ (ᐅᒥᖕᒪᐃᑦ ᓄᓈᑦ) ᓇᓗᓇᐃᖅᑕᐅᕋᑖᓚᐅᖅᑐᑦ ᐊᒻᒪ ᐊᑦᑎᖅᑕᐅᓪᓗᑎ 
Ignacius mckennai ᐊᒻᒪ Ignacius dawsonae, ᒪᕐᕈᐃᑦ ᐆᒪᔪᐃᑦ ᓄᑖᑦ 
ᖃᓪᓗᓈᓄᑦ ᖃᐅᔨᓴᖅᑎᓄᑦ.  

ᖃᐅᔨᓴᕐᓂᐅᔪᑦ ᖃᓄᖅᑖᒃᑯᐊ ᐆᒪᔪᐃᑦ ᐊᑐᓕᕈᓐᓇᕐᓂᖏᓐᓄᑦ ᖁᑦᑎᑐᒦᑦᑐᑎ 
ᐅᑲᓕᕐᓂᑦ ᐊᑯᓂᐅᔪᑦ ᐱᔾᔪᑎᒋᓗᒋ ᑕᒪᓐᓇ ᖃᐅᔨᓴᖅᑎᓂᑦ ᑕᑯᑎᑦᑎᔪᓐᓇᖅᑐᑦ 
ᖃᓄᐃᑦᑐᒧ ᓯᕗᓂᔅᓴᒥ ᐅᑭᐅᑕᖅᑐᒥ ᐊᕙᑎᖏᓐᓂ ᖃᓄᐃᑦᑑᓂᐊᕐᒪᖔᑕ 
ᐊᕕᑦᑐᖅᓯᒪᓂᖓ ᐅᖅᑰᓯᑎᓪᓗᒍ ᐱᔾᔪᑎᒋᓗᒍ ᓯᓚᖓ ᐊᓯᔾᔨᕐᓂᖓᓄᑦ.

ᐅᑭᐅᑕᖅᑐᒥ ᐅᑲᓖᑦ, 
ᐊᑐᖅᑕᐅᓚᐅᖅᓯᒪᖏᑦᑐᒥ 
ᑎᒍᒥᐊᖅᑎᑦᐅᑭᐅᑕᖅᑐᒥ ᐆᒪᔪᐃᑦ 

ᓇᓗᓇᐃᖅᓯᔪᑦ ᓯᕗᓂᔅᓴᒥ

ᐅᑕᖅᑭᒍᓐᓇᑎᐊᖅᑐᒍᑦ. ᓇᓗᓇᐃᖅᓯᒍᑎᐅᔪᖅ ᖃᓄᐃᓕᖓᓂᖏᓐᓄᑦ ᐃᓄᐃᑦ. ᑖᓐᓇ ᐅᑕᖅᑭᒍᓐᓇᑎᐊᕐᓂᖅ 
ᐱᔨᑦᑎᖅᓯᒪᔪᑦ ᐅᕙᑦᑎᓐᓂ ᑕᐅᓴᖏᓐᓃᑦᑐᓂᑦ ᐊᕐᕌᒍᓂᑦ ᐆᒪᓯᒪᑐᐃᓐᓇᖏᓐᓇᖅᑕ ᐱᒡᒐᓇᖅᑐᒥᑦ ᓯᓚᖓᓂ 
ᐅᑭᐅᑕᖅᑐᒥ ᑭᓯᐊᓂ ᑲᔪᓯᓯᒪᑦᑎᐊᖅᑐᒍᑦ. ᐅᖓᑖᓂᐊᓚᐅᖅᑐᖅ ᐱᖓᓱᑦ ᖁᓕᑦ ᐊᕐᕌᒍᐃᑦ ᓇᓗᓇᐃᖅᑕᐅᒋᐊᓐᖓᕐᓂᖏᓐᓄᑦ 
ᑖᒃᑯᐊ ᐃᓄᐃᑦ ᐊᔾᔨᐅᖏᑦᑐᑦ ᓄᓇᖃᖅᑳᖅᓯᒪᔪᓂᑦ ᐃᓄᖏᓐᓂ ᑲᓇᑕᒥ ᓴᖅᑭᖅᑎᑕᐅᓂᖓᓄᑦ ᓄᓇᕗᑦ (ᓄᓇᕗᑦ) 
ᐃᐳᕈ 1, 1999−ᖑᑎᓪᓗᒍ. ᐅᑕᖅᑭᔪᓐᓇᑎᐊᕐᓂᕗᑦ ᖃᐅᒡᓴᖅᑕᐅᓚᐅᖅᑐᖅ. ᐱᔪᒥᓇᖅᑐᒥᓪᓕ, ᐊᑭᓖᑎᒃᑲᑦᑎᒍ 
ᓄᓇᖃᖅᑳᖅᓯᒪᔪᓂ ᐊᑎᖓ ᐅᕙᒍᑦ ᓄᓇᓕᒫᖏᓐᓄᑦ ᓄᓇᕗᒻᒥ ᓇᔪᖅᑕᖓᓂ ᐃᑲᔫᓯᐊᓂᐊᕐᓗᑎ ᐋᖅᑭᑦᑕᐅᓯᒪᔪᓂᑦ 
ᓄᓇᕗᒻᒧᑦ ᐊᖏᕈᑎᒥᑦ, ᐊᑦᑕᓇᐃᖅᓯᔪᓐᓇᓚᐅᖅᑐᒍᑦ ᓇᓗᓇᐃᖅᓯᒪᔪᓂᑦ ᐱᔪᓐᓇᐅᑎᓂᑦ ᓴᐳᒻᒥᓗᒍ ᐃᓅᓯᕆᕙᑦᑕᕗᑦ. 
ᕿᑎᐊᓄ ᐊᐅᕙᔾᔪᑎᑦᑎᓐᓄᑦ ᑕᒫᓃᖏᓐᓇᖅᓐᓯᒪᒐᑦᑕ, ᓯᕗᓂᐊᓗᐊᒍᑦ ᐊᑲᐅᓯᓯᒪᑎᓪᓗᒍ ᑲᓇᑕ.

ᒫᓐᓇ, ᓄᓇᕗᑦ ᐃᒻᒥᓂᖅᓱᓂᕐᒧᑦ ᐱᓪᓚᕆᐅᓕᖅᑐᓂ, ᐊᒻᒪ ᑲᓇᑕ ᑐᓂᓯᓪᓗᑎ ᓇᒻᒥᓂᖃᓂᕐᒥᑦ ᒐᕙᒪᑐᖃᒃᑯᑦ 
ᓄᓇᖏᓐᓂ ᐊᒻᒪ ᓄᓇᒦᖔᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᑦ ᖃᓄᐃᑦᑐᓂᑦ ᑕᑯᔅᓴᐅᓂᖃᓂᐊᖅᑲᑦ?

ᖃᓄᐃᓘᖃᑦᑕᐅᑎᓂᖏᑦ ᓄᓇ (ᓄᓇ) ᐊᒻᒪ ᐆᒪᔪᐃᑦ (ᐆᒪᔪᐃᑦ) ᐃᓗᓕᓪᓗᐊᑕᕆᔭᖓ ᐃᓄᐃᑦ 
ᖃᓄᐃᖏᑎᐊᕐᓂᖏᓐᓄᑦ. ᐅᐊᑦᑎᐊᕈᐊᓗᓐᓂᑦ, ᑲᒪᒋᔭᖃᖅᓯᒪᔪᒍᑦ ᓄᓇᖓᓂ ᐊᒻᒪ ᐃᒪᖏᓐᓂ ᐊᑐᖅᑐᑎ 
ᐅᒥᐊᕐᒥ ᐊᒻᒪ ᖃᔭᖅ. ᐱᕕᔅᓴᖃᕐᕕᒋᔭᕗᑦ

ᕿᓂᕐᓂᕐᒨᕙᑦᑐᑦ, ᐃᓕᓐᓂᐊᓂᕐᒧᑦ ᐊᒻᒪ ᐊᑐᓕᕈᓐᓇᓂᕐᒧᑦ ᖃᓂᒋᔭᑦᑎᓃᑦᑐᓂ. ᖃᐅᔨᒪᓪᓗᒍ ᓄᓇ ᑐᑭᖃᖅᑐᖅ 
ᐆᒪᒃᑲᓐᓂᕈᓐᓇᖅᑐᑎᑦ ᐅᓪᓗᑲᓐᓂᕐᒥᑦ. ᖃᐅᔨᒪᓪᓗᒍ ᓄᓇ ᐊᔾᔨᒋᔾᔮᖏᑕᖓ ᓯᕗᓂᔅᓴᒥ. ᐊᑐᓕᕈᓐᓇᐃᓇᕐᓂᐊᖅᑕᕗᑦ 
ᓄᑖᑦ ᓴᓇᕐᕈᑎᑦ ᐊᒻᒪ ᐃᖏᕋᔾᔪᑎᐅᕙᑦᑐᑦ, ᐊᑐᖅᑐᒋᑦ ᐊᑦᑕᓇᐃᖅᓯᓗᓂ ᐊᐅᓚᑦᑎᔨᐅᓗᓂ ᐅᑭᐅᑕᖅᑐᒥ ᐃᓄᓐᓄᑦ, 
ᓄᓇᕗᒻᒥᐅᑕᓄᑦ ᐊᒻᒪ ᑲᓇᑕᓕᒫᒧᑦ. ᑕᑯᓐᓇᖅᑕᕋ ᐃᓄᒃ ᑳᐱᑕᓐᖑᓪᓗᓂ ᓯᑯᓯᐅᑎᒃᑯᑦ ᐅᒥᐊᕐᔪᐊᖓᓂᖃᐅᔨᓴᖃᑦᑕᖅᑐᑦ 
ᐃᒪᑦᑎᓐᓂ ᑕᐃᒪᐃᔅᓯᒪᒐᑦᑕ ᐅᒥᐊᕐᓄᑦ ᐊᒥᓱᒻᒪᕆᓐᓄ ᐊᕐᕌᒍᓄᑦ. ᐃᓄᐃᑦ ᐱᓂᐊᖅᑐᑦ ᐊᖏᓪᓕᒋᐊᖅᓯᒪᔪᓂᑦ 
ᐱᓯᒪᑦᑎᔨᐅᓂᕐᒧᑦ ᐱᓕᕆᐊᓂᑦ ᖃᐅᔨᓴᕐᓗᒍ ᓄᓇ ᖃᓄᐃᖏᑎᐊᕐᓂᖓᓄᑦ ᐊᒻᒪ ᐊᑦᑕᓇᐃᖅᓯᒪᓂᖓᓄᑦ. ᐊᒻᒪ 
ᐃᓄᐃᑦ ᑭᖑᓪᓕᖅᐹᒥ ᐅᖃᕈᓐᓇᓂᐊᖅᑐᑦ ᓄᓇᒦᖔᖅᑐᓂᑦ ᐊᒻᒪ ᕿᓂᓂᕐᒧᑦ ᐱᓕᕆᐊᓂᑦ — ᖃᐅᔨᒪᓪᓗᒋᑦ 
ᖃᓂᒋᔭᑦᑎᓃᑦᑐᑦ ᓄᑖᒥᑦ ᑐᑭᖃᓕᕐᓂᐊᖅᑐᑦ ᖃᐅᔨᓴᕐᓂᖃᖅᑎᓪᓗᑕ ᓄᓇᒦᖔᖅᑐᑦ ᐃᓗᐊᓃᑦᑐᓂᑦ.

ᐃᓅᓪᓗᖓ, ᐅᐱᒍᓱᑦᑐᖓ ᐅᕙᒍᑦ ᓴᓐᖏᔫᓂᖏᓐᓄᑦ ᐊᑐᓕᕈᓐᓇᓂᕐᒧᑦ ᑲᓇᑕᒥ ᐊᐅᓚᑦᑎᓇᓱᐊᖅᓯᒪᔪᓂᑦ. 
ᐊᔅᓱᕈᑦᑎᐊᓚᐅᖅᑐᒍᑦ ᓴᖅᑭᑎᑦᑐᒍ ᑖᓐᓇ ᓄᓇᕗᑦ, ᓴᐳᒻᒥᓪᓗᒋᑦ  ᐃᓅᓯᕆᕙᑦᑕᕗᑦ — ᓄᓇᖓ, ᐃᒪᖓ ᐊᒻᒪ 
ᐆᒪᔪᐃᑦ: ᐅᖃᐅᓯᕗᑦ ᐊᒻᒪ ᐱᖅᑯᓯᕗᑦ; ᐊᒻᒪ ᐱᔪᓐᓇᐅᑎᕗᑦ ᐃᓄᓐᓄᑦ ᓇᒻᒥᓂᖅ ᒐᕙᒪᖓᑦ. 25−ᓂ 
ᐊᕐᕌᒎᓂᐊᖅᑐᓂᑦ, ᑖᓐᓇ ᓇᒻᒥᓂᖅ ᒐᕙᒪᖃᕐᓂᖅ ᑐᑭᒧᐊᖅᑎᑦᑎᓂᐊᖅᑐᑦ ᓯᕗᒧᒋᐊᕐᓗᑕ, ᖃᐅᔨᒪᓂᖏᓐᓂᑦ 
ᐃᓐᓇᑐᖃᖅᑎᓐᓂᑦ ᐊᒻᒪ ᐱᔪᒪᓂᕆᔭᖏᓐᓄᑦ ᒪᒃᑯᑦᑐᕗᑦ. ᐊᔅᓱᕈᓚᐅᕐᒥᔪᒍᑦ ᐃᒻᒥᓂᒃ ᐋᖅᑭᑦᑐᑕ ᐃᓚᒋᔭᐅᖃᑕᐅᓪᓗᑕ 
ᓯᓚᕐᔪᐊᒥ ᑮᓇᐅᔭᓕᕆᓂᕐᒥᑦ, ᐱᓗᐊᖅᑐᓂᑦ ᓴᓇᐅᒐᕐᓂᑦ ᐊᒻᒪ ᐱᖅᑯᓯᓂᑦ ᓴᓇᓯᒪᔭᑦᑎᓐᓂ, ᓴᓇᐅᒐᕐᓂᑦ ᐊᒻᒪ 
ᑕᕐᕆᔭᓕᐅᓂᕐᒥᑦ ᐃᓕᓴᕆᔭᐅᓯᒪᔪᑦ ᓯᓚᕐᔪᐊᒥᑦ, ᐊᒻᒪ ᓯᐊᒻᒪᐸᓪᓕᐊᖏᓐᓇᖅᑕᕗᑦ ᑮᓇᐅᔭᓕᐅᕋᓱᐊᓂᕐᒧᑦ 
ᐊᐅᓪᓚᖅᑎᑕᐅᔪᓂᑦ ᑲᓇᑕᒥ ᓂᕆᖃᑦᑕᒐᔪᑦᑕᑎᓐᓂ, ᓲᕐᓗ ᐃᖃᓗᐃᑦ ᐊᒻᒪ ᖃᓕᕋᓖᑦ.

ᑲᓇᑕ ᐱᓂᕋᓚᐅᖅᓯᒪᒻᒪᒍ ᐅᑭᐅᑕᖅᑐᖅ ᓇᒻᒥᓂᕆᓪᓗᓂᐅᒃ, ᑲᔪᓰᓐᓇᖅᓯᒪᔪ ᐊᔭᐅᖅᐅᓪᓗᓂ ᐊᐅᓪᓚᖅᑎᑕᐅᓗᓂ 
ᑮᓇᐅᔭᑐᕐᓂᖓ ᖃᓪᓗᓈᑦ ᓄᓇᖓᓐᓄᑦ. ᐃᓚᒋᓪᓗᓂᐅᒃ ᓄᓇᕗᒻᒧᑦ ᐊᖏᕈᑦ, ᐃᓄᐃᑦ ᓇᒻᒥᓂᖃᖅᑐᑦ 18 ᐳᓴᓐᑎᓂᑦ 
ᓄᓇᖓᓂ ᓄᓇᕗᑦ — ᒐᕙᒪᑐᖃᒃᑯᑦ ᓇᒻᒥᓂᖃᖅᑐᑦ 80 ᐳᓴᓐᑎᖓᓂ. ᑭᓯᐊᓂ ᓄᓇᓄᑦ ᐊᒻᒪ ᓄᓇᒦᖔᖅᑐᓄᑦ 
ᐱᔪᓐᓇᐅᑏᑦ ᐅᑎᖅᑎᑕᐅᓂᐊᖅᑐᑦ ᓄᓇᕗᒻᒧᑦ ᐊᒡᒋᖅᑐᓂᑦ ᐊᕐᕌᒍᓂᑦ, ᐃᓄᐃᑦ ᓯᐊᒻᒪᑎᓐᓂᐊᖅᑕᖏᑦ ᐅᕙᒍᑦ 
ᐱᓯᒪᑦᑎᔨᐅᓂᖏᓐᓄᑦ ᓄᓇᒥ, ᐃᓄᐃᑦ ᓇᒻᒥᓂᖅ ᐱᔪᒪᓂᖃᓂᕐᒧᑦ ᓯᕗᓂᔅᓴᖓᓂ ᑐᑭᖃᖅᑐᑦ ᐃᓱᒪᓕᐅᖅᑎᐅᓪᓗᑎ.

ᓅᓚᐅᖅᓯᒪᑎᓐᓇᑕ ᖁᓛᓂ ᓇᑦᑎᐅᑉ ᐊᓪᓗᖓᓂ , ᐃᓄᐃᑦ ᐅᑕᖅᑭᔪᓐᓇᑎᐊᕐᓂᖏᑦ ᐱᔾᔪᓯᐊᖅᑎᑕᐅᓂᐊᖅᑐᑦ. 
ᓇᑦᑎᕋᐃᒐᑦᑕᑎᑐᑦ, ᑕᐃᒫᔅᓴᓐᓇᖅ ᐱᔪᒪᓂᖃᖅᓯᒪᔪᑦ ᓯᕗᓂᕆᓚᐅᖅᑕᕗᑦ ᐊᑦᑕᓇᐃᖅᓯᓗᓂ ᐆᒪᓂᖏᓐᓄᑦ 
ᐃᓄᑦᑎᓐᓂ. ᐊᑕᐅᓯᐅᔪᖅ ᓇᓗᓇᐃᖅᓯᒪᔪᖅ: ᐃᓄᐃᑦ ᐃᒻᒥᒧᑦ ᒪᑭᑕᓂᐊᖅᑐᑦ ᐊᒻᒪ, ᐅᑕᖅᑭᔪᓐᓇᓂᖅᑎᓐᓄᑦ ᒻᒪ 
ᓴᓐᖏᔫᓂᑦᑎᓐᓄᑦ, ᐊᑐᓕᕈᓐᓇᕐᓗᒋᑦ ᓄᓇᒦᑦᑐᑦ ᖃᓂᒋᔭᕗᑦ. ᑭᓯᐊᓂ ᓯᕗᓂᔅᓴᒥ ᑕᑯᓐᓇᖅᑕᕋ, ᓄᓇᒋᔭᕗᑦ 
ᐊᑐᓕᕈᓐᓇᓂᐊᕐᓗᒋᑦ, ᖃᓂᒋᔭᑦᑎᓃᑦᑐᑦ ᐊᑐᓕᕈᓐᓇᓂᐊᕐᓗᑎ ᐅᕙᑦᑎᓐᓂ. ᐃᓄᐃᑦ ᐃᒪᐃᑦᑕᕆᐊᓖᑦ ᐊᒻᒪ 
ᐊᑦᑕᓇᐃᖅᓯᓂᐊᖅᑐᑦ ᓇᒻᒥᓂᖃᓂᕐᒧᑦ ᓄᓇᕗᒻᒥ. ᑕᐃᒪᐃᑦᑐᖅ, ᑐᑭᖑᒍᑦ, ᓄᓇᕗᑦ. 

ᑕᐃᕙᑦ ᖁᐊᕋᖅ ᐃᖃᓗᒻᒥᐅᖅ. ᐃᖅᑲᓇᐃᔭᕐᕕᒋᔭᖓ ᓄᓇᕗᑦ ᑐᓐᖓᕕᒃ ᑎᒥᖓᑦ. ᓯᕗᒧᑦᑎᒋᐊᕐᓗᒋᑦ 
ᐃᓄᐃᑦ ᐱᔪᓐᓇᐅᑎᖏᑦ, ᐱᖅᑯᓯᖏᑦ ᐊᒻᒪ ᖃᓄᐃᖏᑎᐊᕐᓂᖏᓐᓄᑦ.

ᓄᓇᖑᐊᒥᑦ
ᕿᒥᕐᕈᐊᕐᓂᖅ ᓄᓇᖑᐊᓕᐅᓂᕐᒥᑦ

ᖁᓛᓂ ᓄᓇᓪᓗᐊᑕᖓᓂ ᑲᓇᑕᒥ 
ᐱᐅᒋᔭᐅᒻᒪᕆᑦᑐᖅ ᓇᓄᕐᓄᑦ, ᑐᑦᑐᓄᑦ ᐊᒻᒪ 

ᐃᖃᓗᓐᓄᑦ ᓱᓕ ᐸᕕᓴᑦᑕᐅᓯᒪᖏᑦᑐᑦ 
ᐅᔭᕋᓐᓂᐊᓂᕐᒧᑦ. ᓄᓇᓕᒻᒥᐅᑕᐃᑦ ᑕᓗᕐᔪᐊᖅ, 

ᓄᓇᕗᑦ, ᑕᐃᒪᐃᖏᓐᓇᑎᑦᑎᒐᓱᐊᖅᑐᑦ.
ᑎᑎᕋᖅᑐᖅ: ᑖᒪᔅ ᓚᓐᑎ

ᐊᔾᔨᐅᕆᔪᖅ: ᐃᒥᓇ ᐊᐃᑕ

18 ᓄᓇᕗᑦ25

ᐊᐊᓂᓪᓗᓂ ᐊᓪᓚᕕᖓᓂ ᖁᖅᓱᕈᔪᑦᑐᑦ ᐅᓐᓄᓴᒃᑯᑦ 
ᓄᓇᓪᓗᐊᑕᖓᓂ ᑲᓇᑕᒥ ᐅᑭᐅᑕᖅᑐᒦᓐᓂᖅᐹᖅ 
ᓄᓇᓕᐅᔪᖅ, ᔨᒥ ᐅᓕᒃᑲᑖᖅ, ᐊᖑᑎᐅᔪᖅ ᐃᓄᒃ 
ᐃᓪᓚᐅᓯᖓ ᓈᒻᒪᑦᑐᓂ ᐅᖁᒪᐃᑦᑐᓂ ᕿᔪᓐᓂᑦ ᖄᖓᒍᑦ 
ᐊᒻᒪ ᖁᐊᕐᒧᑦ ᓄᓇᒧᑦ. ᓯᑭᑕᕐᓂᖃᖅᑐᑦ ᓵᓗᕿ 
ᐊᐳᑎᒻᒨᑎᓪᓗᒍ.

“ᖄᑕᔫᓄᑦ ᖁᑭᕆᐊᕈᑦ,” ᐅᖃᖅᑐᖅ ᐊᐅᓚᑦᑎᓕ 
ᑕᓗᕐᔪᐊᖅ ᐅᒪᕈᓕᕆᔨᑯᑦ ᑲᑐᔾᔨᖃᑎᒌᖏᑦ ᖁᖓᑦᑐᓂ 
(ᐅᒪᕈᓕᕆᔨᑯᑦ ᑐᑭᖃᖅᑐᖅ “ᐱᓕᕆᖃᑎᒌᑦᑐᑦ ᐊᕙᑎᒥᑦ 
ᐊᒻᒪ ᐆᒪᔪᓂᑦ”).

ᐱᑦᑎᐊᖅᓯᒪᓂᖅᓴᒥᑦ, ᖄᖅᑕᔫᓕ ᐃᓱᐊᓂ ᖁᑭᐅᑎ, 
ᔨᐊᓗᓇᐃᕝᒦᖔᖅᓯᔪᖅ ᐋᒡᒌᓯᒥᑦ ᐅᓕᑲᖅᑕᓕᒃ 
ᐱᓕᕆᖃᑎᖏᓐᓄᑦ ᒥᑭᔪᒥᑦ ᐃᓄᐃᑦ ᕼᐊᒻᒪᓚᖓᓐᓂ 
ᑕᓗᕐᔪᐊᖅ ᑐᓂᓯᔭᐅᓚᐅᖅᑐᑦ ᓂᕕᖓᑖᒥ ᕿᑎᕐᒥᐅᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕕᓂᐊᕐᓗᑎ (ᐊᕐᕕᒃ) 
— ᐊᑕᐅᓯᖅ ᑕᓪᓕᒪᑐᐃᓐᓇᕐᓂ ᐃᓕᐅᖅᑲᖅᑕᐅᓯᒪᔪᑦ 
ᓄᓇᕗᒻᒧᑦ ᐊᕐᕌᒍᑕᒫᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
ᑲᓇᑕᒥ. ᖁᑭᐅ ᐅᑎᓛᖅᑐᖅ ᔨᐊᓗᓇᐃᕝᒧᑦ 
ᖃᖓᑕᓲᖅᑕᖃᒃᑲᓐᓂᓕᖅᑲᑦ.

ᐊᖑᓇᓱᑦᑏᑦ ᐊᐅᓪᓚᓚᐅᖅᑦ ᐅᓪᓛᒃᑯᑦ ᕿᑎᐊᓂ 
ᐋᒡᒋᓯᒥ ᐅᒥᐊᒃᑯᑦ, ᐋᖅᑭᑦᑕᐅᓂᖏᑦ ᐊᔾᔨᒌᖏᑦᑐᓂᑦ 
ᓇᒦᓐᓂᖏᓐᓄᑦ ᐃᒪᖓᓂ James Ross Strait 
ᖃᐅᔨᓴᕐᓗᑎ ᕿᓚᓗᒐᓂ. ᐊᒻᒪ ᓴᓇᕐᕈᑏᑦ 
ᐊᖑᓇᓱᓐᓂᕐᒧᑦ ᐊᓯᔾᔨᖅᓯᒪᓕᕋᓗᐊᖅᑎᓪᓗᖏᑦ, 
ᖃᓄᐃᓐᓂᕆᔭᖏᑦ ᐊᔾᔨᒋᓚᐅᖅᑕᖏᑦ: ᐊᑕᐅᓯᖅ ᐊᕐᕕᒃ, 
ᖃᐅᔨᒪᓂᖃᖅᑐᓄ ᐊᒡᒍᖅᑕᐅᔪᖅ, ᐊᒻᒪ ᖃᓂᒋᔭᖓᓂ 
50,000 ᑭᓗᒍᕋᒻ ᓂᕿ, ᐅᖅᓱᐊᓗᒃ ᐊᒻᒪ ᓴᓇᕐᕈᑎᓄᑦ 
ᐃᑲᔪᕐᓗᑎ ᓂᕿᖃᖅᑎᓪᓗᒍ ᓄᓇᓕᓕᒫᖑᔪᖅ ᐊᕐᕌᒍᒧᑦ. 
ᐊᑕᖏᖅᑐᒍ ᐊᕐᕕᒃ ᐊᑐᖅᑕᐅᔪᖅ, ᐅᖃᖅᑐᖅ ᐅᓕᑲᑦᑕᖅ. 

ᑐᓴᖅᑎᑦᑎᓂᖃᓚᐅᖅᑐᑦ ᑭᖑᓂᐊᒍᑦ 

ᐊᕐᕕᓚᐅᖅᑎᓪᓗᒋᑦ ᑕᓗᕐᔪᐊᒥ ᐅᒪᕈᓕᕆᔨᑯᑦ 
ᑲᑐᔾᔨᖃᑎᒌᖓᑎᒍᑦᖃᕋᓴᐅᔭᒃᑯᑦ Facebook 
ᒪᑉᐱᒐᖓᓂ. ᓂᖀᑦ ᐊᒻᒪ ᐅᖅᓱᐃᑦ ᐊᑐᐃᓐᓇᐅᓕᖅᑐᑎ 
ᓄᓇᓕᒻᒥ ᖁᐊᒃᑯᕕᖓᓂ ᑭᓇᑐᐃᓐᓇᕐᒧᑦ ᐊᐱᕆᔪᓄᑦ 
— ᓯᕗᓪᓕᐅᔾᔭᐅᓪᓗᑎ ᐃᓐᓇᑐᖃᐃᑦ, ᐊᒻᒪᓗᑦᐅᖅ, 
ᑕᐃᒪᐃᖏᓐᓇᖅᑐᑦ ᑕᒫᓂ. 

ᐅᓕᖃᖅᑕᓕᒃ ᐅᓂᒃᑳᖅᑐᖅ ᑕᒪᑐᒪᓂ ᐊᕐᕌᒍᒥ 
ᐊᕐᕕᓐᓂᖏᓐᓄ, ᐊᖑᓇᓱᑦᑏᑦ ᐃᖏᕋᔪᑦ ᓴᓂᖅᑯᓯᓪᓗᑎ 
ᖃᒧᑕᐅᔭᒃᑯᑦ, ᖁᑭᐊᓯᔭᖅᑐᑎ ᑐᓄᐊᓂ. ᐅᑦᑑᐱᕆ 
ᐃᓱᐊᓂ ᐅᑭᐊᔅᓵᒃᑯᑦ ᑐᑦᑐᐃᑦ ᐅᑎᖅᑕᓕᖅᑎᓪᓗᒋᑦ, ᐊᒻᒪᒪ 
ᐊᖑᓇᓱᑦᑏᑦ ᑐᑦᑐᖃᑦᑕᖅᑐᑦ ᑭᖑᓪᓕᖅᐹᖏᓐᓃᑦᑐᓂᑦ 
ᐊᕼᐃᐊᒃ ᑐᑦᑐᖏᓐᓂ ᐆᒪᔪᐃᑦ ᐅᑎᓕᖅᑎᓪᓗᒋᑦ ᓄᓇᒧᑦ 
ᐊᒻᒪᐅᑭᐅᑕᖅᑐᒥ ᓇᐹᖅᑐᓕᓐᓄᑦ ᐅᐊᓐᓇᖓᓂ Great Slave 
Lake ᐊᐅᔭᓯᐅᕐᕕᖓᓂ ᓄᕐᕋᓕᐅᕐᕕᖏᓐᓂ ᖃᓂᒋᔭᖓᓂ 

ᑕᓗᕐᔪᐊᖅ. ᐅᓕᑲᖅᑕᓕᒃ ᐊᓯᐊᓂ ᐅᖃᐅᓯᖃᓕᖅᑐᖅ ᓴᓂᐊᓂ 
ᐊᕐᕕᓂᑦ ᐅᖃᖅᑐᓂ ᖃᓄᖅ ᐃᓄᐃᑦ ᕿᒪᐃᖃᑦᑕᕐᓂᖏᓐᓄᑦ 
ᑐᑦᑐᐃᑦ ᓇᔾᔪᖏᓐᓂ ᑲᑕᕝᕕᒋᕙᑦᑕᖏᓐᓂ, ᓇᓗᓇᐃᒃᑯᑕᖅ 
ᐃᑉᐱᒍᓱᑦᑎᐊᓂᕐᒥᑦ ᐊᒻᒪ ᖁᔭᓕᓂᕐᒧᑦ ᐆᒪᔪᒧᑦ 
ᒪᑭᒪᑎᔅᓯᒪᔭᖏᑦ ᑕᐅᓴᖏᓐᓃᑦᑐᓂ ᐊᕐᕌᒍᓂᑦ. 

ᕼᐊᒻᒪᓚᒋᔭᖓ ᓄᐊᑕᐅᓯᒪᔪᓂᑦ ᐊᒥᐊᖃᑦᑎᐊᖅᑐᖅ 
ᐊᑕᐅᓯᕐᒥ ᐊᒻᒪ ᒪᕐᕉᓐᓂ ᓇᑎᓕᓐᓂ ᐃᓪᓗᓂ ᓵᓐᖓᔪᑦ 
ᐃᒪᖓᓄᑦ ᕿᓂᕈᔪᑦᑎᒥ ᑐᖑᔪᖅᑕᒥᑦ. ᖃᓂᒋᔭᖓᓃᑦᑐᑦ 
1,000 ᐃᓄᐃᑦ ᒫᓐᓇᐅᔪᖅ ᐊᖏᕋᕆᓂᕋᖅᑕᖓ, 
ᐊᒻᒪᓗᑦᑕᐅᖅ ᖃᓂᒋᔭᖓᓃᑦᑐᑦ 2,000 ᓇᓄᐃᑦ 
ᐅᐊᑦᑎᖃᑦᑕᖅᑐᑦ ᐊᕕᑦᑐᖅᓯᔪᒥᑦ. ᐊᑐᕆᐊᖅᑕᖃᖏᑦᑐᖅ: 
ᐊᒥᓲᓂᖅᓴᓄᑦ ᐃᓄᓐᓄᑦ, ᓄᓇᓕᒻᒨᕕᔅᓴᑐᐊᖓ 
ᐊᒻᒪᐊᓪᓚᕐᕕᒋᓗᒍ ᖃᐅᑕᒫᑦ ᖃᖓᑕᓲᒃᑯᑦ ᑲᓇᐃᑎᐊᓐ 
ᓄᐊᑦ — “ᐃᒻᒧᓂᑦ ᐸᔪᑦᑎᕆᓂᕐᒧᑦ ᐃᖏᕋᖃᑦᑕᕐᓂᖅ” 
ᓄᖅᑲᖃᑦᑕᖅᑐᑎ ᖃᓂᒋᔭᖏᓐᓄ ᕼᐊᒻᒪᓚᐃᑦ 
ᐃᖃᓗᑦᑑᑦᑎᐊᖅ, ᑰᒑᕐᔪᒃ ᐊᒻᒪ ᐅᖅᓱᖅᑑᖅ — ᑭᓯᐊᓂ 
ᓯᓚᖓᓄ ᖃᖓᑕᓲᖅ ᒥᒍᓐᓇᖏᒃᑯᓂ. ᓄᓇᓕᒻᒥᐅᑕᓄᑦ  
ᐱᖅᓯᖅᓯᐅᕈᒪᔪᓄᑦ ᐊᒻᒪ ᓇᓄᓕᒻᒧᑦ, 150 ᑭᓚᒦᑕᐃᑦ 
ᖃᒧᑕᐅᔭᒃᑯᑦ ᐅᖅᓱᖅᑐᒧᑦ (ᖃᓂᓛᖑᔪᖅ ᐱᖓᓱᓂᑦ) 
ᐊᑐᕋᔅᓴᐅᔪᖅ ᓯᑯᓯᒪᓕᖅᑎᓪᓗᒍ.

ᓱᓕ ᓯᑯᓯᒪᔫᔮᖏᑦᑐᖅ, ᓯᑯᐊᓕᕋᓗᐊᖅᑐᓂ 
ᐃᒪᕐᒥᑦ ᑲᑎᑦᑎᓪᓗᒋᑦ ᓄᓇᖓᓄ ᐊᒻᒪ ᐅᓪᓗᖓ 
ᑭᓪᓕᖃᖅᑎᑕᐅᔪᖅ ᑎᓴᒪᐅᔪᖅᑐᓄᑦ ᐃᑲᕋᓄᑦ 

ᖃᐅᔨᒪᓂᖓ. ᒪᕐᕉᓐᓂ ᐱᓇᓱᐊᕈᓰᓐᓂ, 
ᐅᑭᐅᕈᑳᓪᓚᓂᐊᖅᑐᖅ ᒪᑐᓯᓂᐊᖅᑐᖅ ᐃᒪᕐᒥᑦ 
ᐊᒻᒪ ᓯᕿᓂᖅ ᓂᐱᓱᖓᐅᑎᓐᓂᐊᖅᑐᓂ, ᓯᓚᖓᓂᑦ 
ᑖᖏᓐᓇᕈᔪᓕᖅᑐᓂ ᐅᐱᕐᖔᕈᕋᓱᐊᕐᓂᖓᓄᑦ 
— ᑕᑯᔅᓴᐅᑎᑦᑎᓪᓗᑎ ᐊᖅᓴᕐᓂᓂᑦ ᐅᓐᓄᒃᑯᑦ. 
ᒥᐊᒡᒎᕐᓂᖏᑦ ᑐᖑᔪᖅᑐᓂ ᐃᔨᓖᑦ ᕿᒻᒥᓛᑦ ᓯᓚᒃᑯᑦ 
ᑐᓵᔭᔅᓴᐅᔪᑦ.

ᑕᓗᕐᔪᐊᖅ (ᑕᓗᕐᔪᐊᖅ, ᑐᑭᖃᖅᑐᖅ “ᐊᒥᓱᑦ 
ᑐᑦᑐᓄᑦ ᑕᓗᐊᑦ”) ᓂᕈᑭᑦᑐᒥ ᑲᖏᖅᓱᒦᑦᑐᑦ ᓂᒋᖓᑕ 
ᐱᖓᓐᓇᖓᓂ ᐃᒪᖓᓂ ᐊᖅᕕᖅᑑᖅ. ᓄᓇᖓ, 45,039 
ᑭᑉᐹᕆᑦᑐᑦ ᑭᓚᓚᒦᑕᐃᑦ ᐅᖃᐅᔾᔭᐅᔪᐃᓐᓇᐅᔪᑦ, 
ᐅᖓᑖᓄᑦ ᐅᐊᓐᓇᖓᓄ ᐊᖏᔫᔮᖅᑐᖅ ᕿᑎᖅᑎ. 
“ᐅᕙᓐᖓᑦ, ᕿᑭᖅᑕᑐᐃᓐᓇᐅᔪᑦ,” ᓇᓗᓇᐃᖅᓯᔪᖅ 
ᐅᓕᑲᖅᑕᓕᒃ, “ᐆᒪᔪᓕᒫᑦ ᐊᖅᑯᓵᕆᐊᖃᖅᑐᑦ, ᐃᒪᒃᑯᑦ 
ᐅᕝᕙᓘᓐᓃᑦ ᓄᓇᒃᑯᑦ, ᐅᑎᖅᑕᕐᓂᖃᓕᖅᑎᓪᓗᒋᑦ.”

ᐱᓱᑲᐃᓐᓇᖅᑐᓂ ᑲᖏᖅᑐᖓᓂ ᐱᑐᖃᐅᔪᑦ 
ᑭᓪᓕᖏᑦ ᐅᔭᖅᑲᐃᑦ ᑕᓗᕐᔪᐊᒥ ᐊᑎᖃᖅᑎᑕᖏ, 
ᐃᓕᔭᐅᓯᔪᑦ ᓇᑦᓯᓕᒃ ᐃᓄᖏᓐᓄᑦ ᓇᔪᖅᓯᓯᒪᔪᑦ ᐆᒪᔪᓂ 
ᒪᓕᖃᑦᑕᖅᑐᑎ ᐊᒥᓱᐊᓗᓐᓂ ᐊᕐᕌᒍᓂ. ᐊᖑᓇᓱᓐᓂᕐᒧᑦ 
ᑕᓗᐊᓕᐅᓚᐅᖅᓯᒪᔪᑦ ᐊᑐᖅᑕᐅᔪᑦ ᐃᑳᕐᕕᐅᓪᓗᓂ 
ᐅᑎᖅᑕᖅᑐᓄᑦ ᑐᑦᑐᓄᑦ ᐱᓯᔅᓯᕕᒋᔭᐅᓪᓗᓂ. 

ᓯᕿᓂᖅ ᓄᐃᔪᖅ ᖁᓛᒍᑦ ᐃᓪᓗᐃᑦ ᑕᓗᕐᔪᐊᒥ, ᓄᓇᕗᑦ 
(ᐊᑭᖓᓂ, ᖁᓛᓂ). ᔨᒥ ᐅᓕᖃᖅᑕᓕᒃ (ᐊᑭᖓᓂ), 
ᐊᐅᓚᑦᑎᔨ ᑕᓗᕐᔪᐊᖅ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ, 
ᓴᐳᒻᒥᔪᒪᔭᖓ ᐊᕕᑦᑐᖅᓯᒪᔪᒥ ᐅᓇᐅᓗᓂ ᐃᓄᐃᑦ 
ᓴᐳᒻᒥᔭᐅᔪᑦ ᐊᒻᒪ ᓴᐳᒻᒥᑦᑎᓂᕐᒧᑦ ᓇᒦᓐᓂᖓ. ᑐᑦᑐᐃᑦ 
(ᖁᓛᓂ) ᐃᓚᒋᔭᖓ ᐊᒥᓱᓂᑦ ᐆᒪᔪᓂᑦ ᐊᖅᑯᓵᖃᑦᑕᖅᑐᑦ 
ᓄᓇᓕᒻᒥ ᐅᑎᖅᑕᕐᓂᖃᖅᑎᓪᓗᒋᑦ.

ᐱᕙᓪᓕᐊᔪᓕᕆᔨ ᑖᒪᔅ ᓚᓐᑎ ( @tomlundy.bsky.social) 
ᐃᑲᔪᖅᑎ ᐋᖅᑭᔅᓱᐃᔨ Canadian Geographic. ᐃᐊᒥᓇ ᐊᐃᑕ 
( @eminaidaphotography) ᖃᐅᔨᒪᑎᑕᐅᔪᖅ ᐅᑭᐅᑕᖅᑐᒥ 
ᓴᓐᖏᔫᓂᕐᒧᑦ ᓇᔪᖅᑕᐅᕙᑦᑐᓂᑦ ᐅᑯᓄᖓ WWF-Canada.

ᓄᓇᓕᖓ ᑕᓗᕐᔪᐊᖅ, ᐊᓯᐊᒍᓪᓕ, ᓇᓂᔭᐅᕋᑖᖅᓯᒪᔪᖅ. 
ᐱᑕᖃᓕᓚᐅᖅᑐᖅ 1949−ᒥ ᑭᖑᓂᐊᒍᑦ ᒪᕐᕉᒃ 
ᐃᓅᒃ ᐊᖑᑏᒃ -- ᑕᒪᒃᑭ ᐅᓕᖃᖅᑕᓕᒃ ᓯᕗᕚᖏᑦ 
— ᐊᑐᓕᖁᔨᓚᐅᖅᑐᑦ ᓇᒦᓐᓂᖓ ᓂᐅᕕᕐᕕᒻᒧ 
ᓂᐅᕐᕈᑎᖃᕐᕕᐅᓗᓂ ᑐᓐᖓᕕᒋᓪᓗᒍ ᐱᑕᖃᕐᓂᖏᓐᓄᑦ 
ᑐᑦᑐᐃᑦ ᓇᒦᓐᓂᖓ. ᑲᑎᓐᖓᑦᑎᓂᖃᖅᑎᐊᖅᑐᑦ ᓄᓇᖓᓂ. 
“ᐅᕙᓂ ᐃᓅᓚᐅᖅᓯᒪᔪᖓ, ᐃᓕᓐᓂᐊᕆᐊᓚᐅᖅᑐᖓ 
ᐅᕙᓂ, ᐊᒻᒪ ᐅᕙᖓ ᐃᓅᓯᓕᒫᖓᓂ ᐅᕙᓂᒥᐅᑕᐅᓪᓗᖓ” 
ᐅᖃᖅᑐᖅ ᐅᓕᖃᖅᑕᓕᒃ. “ᐃᓅᓯᕆᔭᕗᑦ ᐱᒻᒪᕆᐅᔪᖅ 
ᐅᕙᑦᑎᓐᓄᑦ. ᓇᓗᓇᐃᒃᑯᑕᕆᔭᕗᑦ.” 

ᐅᓕᖃᖅᑕᓕᒃ ᐃᑉᐱᓐᓂᐊᔭᖏᑦ ᐊᖏᕋᖓᓄᑦ 
ᐊᑭᐊᑎᑕᐅᔪᑦ ᓄᓇᓕᒻᒥ, ᑐᓂᔭᐅᓯᒪᔪᑦ ᓯᕗᕌᖏᓐᓂ, 
ᑭᒃᑯᑦ, ᐅᖃᖅᑐᖅ, “ᑕᓗᕐᔪᐊᖅ ᓄᓇᖑᐊᒨᕐᓗᒍ 
ᓄᓇᒋᓂᐊᕋᒃᑯ.” ᑭᓯᐊᓂ ᑕᑯᓐᓇᖑᐊᕋᓱᐊᖅᑕᖏᑦ 
ᐃᓗᓕᖏᑦ ᖁᕕᐊᓱᒍᑎᖃᕐᓗᑎ ᓄᓇᒥᑦ ᑕᕿᒫᔅᓴᐃᓐᓇᖅ 
ᖁᕕᐊᒋᒻᒪᒍ, ᑕᐃᒪᐃᓐᓂᐊᕋᓱᒋᖏᑕᖏᑦ ᐃᓱᒪᔪᖅ. 
50−ᓂ ᐊᕐᕌᒎᓕᖅᑐᓂᑦ, ᑖᓐᓇ ᐱᐅᒋᔭᐅᒻᒪᕆᑦᑐᖅ 
ᐅᒥᖕᒪᓄᑦ, ᓇᓄᕐᓄᑦ, ᑎᕆᒐᓂᐊᓄ, ᓇᑦᑎᕐᓄᑦ, 
ᕿᓚᓗᒐᕐᓄᑦ ᐊᒻᒪ ᐃᖃᓗᓐᓄᑦ ᐊᖏᓪᓕᕙᓪᓕᐊᓯᒪᒪᔪᖅ 
ᐊᑦᑕᓇᖅᑎᑕᐅᓂᖓᓄᑦ. ᓯᑯᖓ ᓵᓪᓕᕙᓪᓕᐊᓂᖓ 
ᖃᓂᒋᔭᖓᓂ ᖁᑦᑎᑐᒃᑯᑦ ᐃᑳᕐᕕᒃᑯᑦ ᑐᑭᖃᖅᑐᖅ 
ᖁᕙᐊᕐᓗᑎ ᐅᒥᐊᕐᔪᐊᑕᖃᖃᑦᑕᕐᓂᖅ ᐊᒡᒋᓕᖅᑐᑦ, 
ᐊᒻᒪ ᐊᑦᑕᓇᕈᑎᖃᕐᓂᖓ ᐆᒪᔪᐃᑦ ᐸᕕᓴᑦᑕᐅᓂᖏᓐᓄᑦ 
ᐊᒻᒪ ᐅᖅᓱᐊᓗᐃᑦ ᑯᕕᔭᐅᔪᓄᑦ. ᐅᔭᕋᓐᓂᐊᕐᓂᖅ 

ᐱᔪᒪᓂᖃᖅᑐᑦ ᓄᓇᒥ ᐃᒪᕐᒦᑦᑐᒥ ᐊᒻᒪ ᓇᒻᒥᓂᖃᓕᕇᖅᑐᑦ 
19 ᐅᔭᕋᓐᓂᐊᓂᕐᒧᑦ ᐱᔭᐅᔪᑦ — ᐱᖃᓯᐅᑎᓪᓗᑎ ᑕᐃᒪᓐ. 
ᐅᔭᕋᓐᓂᐊᓂᕐᒧᑦ ᑎᒥᐅᔪᑦ ᓱᓕᓂᕋᖅᑐᑎ ᓄᓇᓕᒻᒥᐅᑕᓄᑦ 
ᕿᓚᒥᐅᔾᔪᑎᒋᓪᓗᓂᒋᑦ ᑲᔪᓯᓂᖃᑦᑎᐊᕈᓐᓇᓂᕐᒧᑦ, 
ᐅᓕᑲᖅᑕᓕᒃ ᐅᖃᖅᑐᖅ ᐱᖃᓯᐅᑎᓐᓇᓂᒋᑦ ᐃᑕᖃᕈᓐᓇᖅᑐᑦ 
ᐃᓅᖃᑎᒌᓐᓂᕐᒧᑦ, ᐱᖅᑯᓯᓄᑦ ᐊᒻᒪ ᐊᕙᑎᖓᓄᑦ ᐊᑭᖏᓐᓂ.

“ᑕᑯᔭᕋᐃᒐᒃᑯ ᑲᓇᑕ, ᐊᒻᒪ ᓯᓚᕐᔪᐊᓕᒫᖅ, ᐊᒻᒪ 
ᑕᑯᔾᓗᒋᑦ ᐅᔭᕋᓐᓂᐊᕐᓂᖅ ᖃᓄᐃᓕᓯᖃᑦᑕᕐᓂᖓᓄ 
ᐊᕙᑎᒥᑦ,” ᐅᖃᖅᑐᖅ ᐅᓕᖃᖅᑕᓕᒃ, “ᐊᒻᒪ ᑐᓴᖅᑐᒋᑦ 
ᐅᓂᒃᑳᑦ ᐅᕙᒍᑦ ᐃᓚᖏᓐᓂ ᖃᓪᓗᓈᑦ ᓄᓇᖓᓐᓂ 
ᐱᔾᔪᑎᖃᖅᑐᓂᑦ ᖃᓄᖅ ᐃᒥᕈᓐᓇᕐᒪᖔᑕ ᐃᒥᖏᓐᓂ 
ᐱᔾᔪᑎᒋᓪᓗᒍ ᓱᕈᓇᖅᑐᖃᕐᓂᖓᓄᑦ… ᑕᐃᒪᐃᖁᖏᑕᕗᑦ 
ᐅᕙᑦᑎᓐᓄᑦ ᐊᒻᒪ ᐅᕙᒍᑦ ᑐᑦᑐᖏᓐᓄᑦ.”

ᓴᓂᕌᒍᑦᑕᐅᖅ ᐃᓱᒫᓘᑕᐅᔪᖅ, ᐋᖅᑭᒍᑎᑕᖃᖅᑐᖅ. 
ᐅᓕᖃᖅᑕᓕᒃ ᐊᒻᒪ ᐃᖅᑲᓇᐃᔭᖃᑎᖏᑦ ᑕᓗᕐᔪᐊᖅ 
ᐆᒪᕈᓕᕆᔨᑯᑦ ᑲᑐᔾᔨᖃᑎᒌᖏᑦ ᐸᕐᓇᐅᑎᖃᖅᑐᑦ: 
ᐊᖅᕕᖅᑑᖅ ᐃᓄᐃᑦ ᓴᐳᒻᒥᔭᐅᓂᖏᑦ ᐊᒻᒪ 
ᐱᐅᖅᓱᐊᖅᑕᐅᔪᑦ ᓇᒦᓐᓂᖓ, ᓯᕗᓪᓕᖅᐹᖅ 
ᐃᓄᓐᓄᑦ ᑐᑭᒧᐊᖅᑎᑕᐅᔪᖅ ᓴᐳᒻᒥᑦᑎᓂᕐᒧᑦ 
ᐊᑐᖅᑕᐅᔪᓐᓇᓇᖅᑐᖅ ᖃᓄᐃᑦᑑᓂᖓ ᓯᓚᕐᔪᐊᒥ. ᑖᓐᓇ 
ᑐᔅᓯᕌᖑᔪᖅ ᓇᒦᓐᓂᖓ ᐱᖃᓯᐅᔾᔨᔪᖅ ᐃᒪᓕᒫᖓᓂ 
ᓄᓇᐅᑉ ᑭᓪᓕᖓᓂ ᐊᖅᕕᖅᑑᖅ, 90,000 ᑭᑉᐸᕆᑦᑐᑦ 
ᑭᓚᒦᑕᐃᑦ ᐃᒪᖓᓂ, ᓄᓇᖓᓂ ᐊᒻᒪ ᐃᒥᑦᑎᐊᕙᓐᓂᑦ 
ᐊᕙᑎᖏᓐᓂ ᐅᐊᑦᑎᔭᐅᖏᓐᓇᖃᑦᑕᕐᓗᑎ ᓴᐳᒻᒥᑦᑎᔨᓄᑦ 
(Hᐊᐳᒻᒥᔩᑦ ᐃᓄᒃᑎᑐᑦ) ᐃᖅᑲᓇᐃᔭᖅᑎᑕᐅᔪᑦ 
ᖃᐅᔨᓴᖃᑦᑕᕐᓗᑎ ᖃᓄᐃᓐᓂᕆᔭᖓᓂ ᓄᓇᖓ ᐊᒻᒪ 
ᐆᒪᔪᖏᑦ ᓄᓇᓕᒻᒥ ᖁᐊᒃᑯᕕᖓ ᐃᓗᓕᖃᖅᑏᓇᖅᑐᒍᓗ.

“ᓄᓇᕗᑦ ᐊᒻᒪ ᑐᑦᑐᕗᑦ ᖃᓄᐃᖏᑎᐊᖅᑐᑦ ᒫᓐᓇᐅᔪᒥᑦ,” 
ᐅᖃᖅᑐᖅ ᐅᓕᖃᖅᑕᓕᒃ, ᓂᐱᖅᑯᖅᑐᓯᕙᓪᓕᐊᓪᓗᓂ. 
“ᑕᐃᒪᓐᓇ ᑕᐃᒪᐃᑦᑑᖏᓐᓇᖁᔭᕗᑦ.”

ᐱᔪᒪᓂᕆᔭᖏᑦ ᐊᖅᕕᖅᑑᖅ ᐃᓄᐃᑦ ᓴᐳᒻᒥᔭᐅᔪᑦ 
ᓇᒦᓐᓂᖓ ᐅᐊᑦᑎᐊᕈᓂᕐᓴᖅ 1972−ᒥᑦ, ᐹᓐᐋᑦᑎᒃ 
ᐅᖅᓱᐊᓗᓕᕆᔩᑦ ᑎᒥᖓᑦ — ᑲᑐᑎᔭᐅᓪᓗᓂ 
ᑮᓇᐅᔭᓕᐅᕋᓱᓐᓂᐅᔪᖅ ᐅᖅᓱᐊᓗᓕᕆᔨᓂᑦ ᓲᕐᓗ 
Imperial Oil, Gulf Canada Resources.

ᐊᒻᒪ ᐊᓯᖏᑦ — ᓇᓂᓯᓚᐅᖅᑐᑦ ᒑᓯᓂᑦ ᑲᓇᑕᒥ 
ᐅᑭᐅᑕᖅᑐᒥ ᕿᑭᖅᑕᒐᓚᖏᓐᓂ. ᑕᐃᔅᓱᒪᓂᐅᑎᓪᓗᒍ 
ᒥᓂᔅᑕ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᒥ 
ᐱᕙᓪᓕᐊᑎᑦᑎᓂᕐᒧᑦ ᔮᓐ ᑯᕋᑦᓯᐊᓐ ᑐᔅᓯᕋᓚᓚᐅᖅᑐᖅ 
ᒑᓯᓄᑦ ᓱᓪᓗᓕᒥᑦ ᐊᖅᕕᖅᑐᒃᑰᕋᔭᖅᑐᖅ ᑎᑭᐸᓪᓕᐊᓗᓂ 
ᑯᐊᓐᕗᐊᓚᓚᔅ ᕿᑭᖅᑕᖓᓄ, 400 ᑭᓚᒦᑕᐃᑦ 
ᐅᐊᓐᓇᖓᓄᑦ, ᖃᓪᓗᓈᑦ ᓂᒋᖓᓄ ᐃᐅᐴᑕ. ᒐᕙᒪᒃᑯᑦ 
ᑲᑎᒪᖃᑎᖃᓚᐅᖅᓯᒪᖏᑦᑐᑦ, ᑕᐃᒪᐃᓐᓂᖓᓄᑦ 
ᐃᓐᓇᑐᖃᐃᑦ ᑕᓗᕐᔪᐊᒥ ᑲᑎᒪᖃᑦᑕᓕᓚᐅᖅᑐᑦ 
ᐊᖏᕋᖏᓐᓂ ᐅᓐᓄᑕᒫᑦ ᖃᐅᔨᓇᓱᐊᖅᑐᑎ ᖃᓄᖅ 
ᓄᖅᑲᖅᑎᒐᔅᓴᐅᒻᒪᖔᖅ ᓱᓪᓗᓕ. 

ᑕᐃᒃᑯᓄᖓ ᑐᔅᓯᐸᖅᑐᓄᑦ ᓱᓪᓗᓕᒻᒥᑦ, ᐊᖅᕕᖅᑑᖅ 
ᒫᒪᑦᒥᓂᐅᔮᓚᐅᖅᑐᑦ ᐊᖏᓂᖓ ᐊᑐᖅᑕᐅᓯᒪᖏᑦᑐᖅ 
ᓄᓇ. ᖃᓄᖅ ᐊᔾᔨᒌᖏᑎᑦᑎᓂᖃᕋᔭᖅᑲ ᐊᑕᐅᓯᖅ 
ᓱᓪᓗᓕ? ᐃᓐᓇᑐᖃᐃᑦ ᐊᓯᐊᒍᑦ ᖃᐅᔨᒪᓚᐅᖅᑐᑦ. 

ᐃᓱᒪᒋᔭᐅᓪᓗᑎ ᐱᖓᓲᔪᖅᑐᑦ ᐃᖃᓗᖃᖅᑐᑦ ᑰᖏᑦ 
ᐃᒪᖓᓂ ᐊᒻᒪ ᑐᑦᑐᐃᑦ, ᓇᓄᐃᑦ, ᐅᑎᖅᑕᖃᑦᑕᖅᑐᑦ 
ᑎᒻᒥᐊᑦ, ᐊᒪᕈᐃᑦ ᐊᒻᒪ ᐊᒥᓱᒃᑲᓐᓃᑦ ᐆᒪᔪᐃᑦ 
ᓇᔪᖅᓯᖃᑦᑕᖅᑐᑦ ᐅᕝᕙᓘᓐᓃᑦ ᐅᐸᔅᓯᖃᑦᑕᖅᑐᑦ 
ᑕᕝᕗᖓ, ᐊᒥᓱᑦ ᐃᕐᓂᐊᖑᓪᓗᑎ ᕿᑐᓐᖓᖅᑖᖑᔪᑦ, 
ᐊᖅᕕᖅᑑᖅ ᒥᑭᓂᖅᓴᐅᔮᓕᓚᐅᖅᑐᖅ. ᐱᔪᒥᓇᖅᑐᒥ 
ᐱᔾᔪᑎᖃᑦᑎᐊᖅᑐᑦ, ᐃᓐᓇᑐᖃᐃᑦ ᓚᓇᓗᓇᐃᖅᓯᓇᐅᖅᑐᑦ 
ᐅᑉᐱᕆᔭᖏᓐᓂ ᐃᓂᖃᖏᑦᑐᖅ ᐅᖅᓱᐊᓗᓕᕆᓂᕐᒧᑦ 
ᐱᓕᕆᔭᐅᔪᓂᑦ. ᓵᓚᖃᓂᐊᖅᑑᔮᖏᒃᑲᓗᐊᖅᑎᓪᓗᒋᑦ, 
ᓱᓪᓗᓕᓕᐅᕐᓂᖅ ᖁᔭᓈᖅᑕᐅᓚᐅᖅᑐᖅ 1980-ᖏᓐᓂ 
— ᐃᓚᖓᒍᑦ ᐱᔾᔪᑎᒋᓗᒍ ᓂᕈᐊᖅᑕᐅᓯᒪᔪᓄᑦ 
ᐊᔭᐅᖅᑕᐅᓂᖏᓐᓄᑦ ᓄᓇᓕᒻᒥ  ᐃᑲᔪᓚᐅᖅᑐᑦ, 
ᐊᒻᒪᓗᑦᑕᐅᖅ ᒪᓕᑦᑕᐅᔭᕆᐊᓕᓐᓄᑦ ᐱᔭᕆᐊᑐᖏᓐᓄᑦ ᐊᒻᒪ 
ᐅᖅᓱᐊᓗᓐᓄᓂ ᓂᐅᕐᕈᑎᖃᓂᕐᒧᑦ ᐊᓯᔾᔨᖃᑦᑕᕐᓂᖏᓐᓄᑦ. 
ᐅᖃᖅᑕᖓᓄ ᐅᓕᑲᖅᑕᓕᒃ, ᐋᖅᑭᒍᑎᖓ ᐃᓐᓇᑐᖃᐃᑦ 
ᐃᑲᔫᑎᒋᓚᐅᖅᑕᖓ ᓄᖅᑲᖅᑎᑕᐅᓗᓂ ᓱᓪᓗᓕ 
ᑕᐃᔅᓱᒪᓂᓂᑦ ᐱᔪᒥᓇᕆᔭᐅᖏᓐᓇᖅᑐᖅ ᑕᐃᒃᑯᓄᖓ 
ᐊᑭᕋᑐᖅᑐᓄᑦ ᐅᓪᓗᒥ. 
“ᐃᑉᐱᒍᓱᑦᑐᒍᑦ ᐱᔪᓐᓇᐅᑎᖃᕋᑦᑕ 
ᓴᐳᒻᒥᓗᒍ ᐊᖅᕕᖅᑑᖅ ᐅᓪᓗᒥ 
ᐅᐱᒋᓗᒋᑦ ᑕᐃᒃᑯᐊ ᐃᓄᐃᑦ 1872−
ᖑᓚᐅᖅᑐᒥᑦ,” ᐅᖃᖅᑐᖅ.

ᐱᔪᒪᓂᕆᔭᐅᔪᑦ ᓴᐳᒻᒥᔭᐅᓂᖓᓄᑦ 
ᐊᖅᕕᖅᑑᖅ ᑲᔪᓰᓐᓇᖅᑐᖅ ᓄᓇᓕᒻᒥ 
ᐊᕐᕌᒍᒐᓚᐃᑦ ᖄᖏᖅᓯᒪᓕᖅᑎᓪᓗᒋᑦ, 
ᑭᓯᐊᓂ ᓇᓗᓇᐃᖅᓯᒪᖏᑦᑐᒥ 
ᐊᖅᑯᑎᖃᖅᑐᓂ ᐅᕝᕙᓘᓐᓃᑦ ᐊᐅᓚᓂᖓᓂ ᑎᑭᓪᓗᒍ ᑕᒪᓐᓇ. 
2015−ᒥᑦ, ᐊᕕᑦᑐᖅᓯᒪᔪᓂ ᐊᒻᒪ ᐅᑭᐅᑕᖅᑐᒥ ᒐᕙᒪᐃᑦ 
— ᐃᓚᖏᑦ ᐃᑲᔪᓱᖅᒪᕆᓚᐅᖅᑐᑦ ᐅᔭᕋᓐᓂᐊᓂᕐᒥᑦ — 
ᐋᒡᒑᖅᓯᓚᐅᖅᑐᑦ ᓄᓇᓂ ᐊᐅᓚᑦᑎᓂᕐᒧᑦ ᑐᔅᓯᕋᐅᑎᓂᑦ 
ᓴᐳᒻᒥᔭᐅᔪᓄᑦ ᓇᒦᓐᓂᖏᓐᓄᑦ, ᐊᒻᒪ ᐱᕙᓪᓕᐊᓂᖓ 
ᐋᖅᑭᑦᑕᐅᓚᐅᖅᑐᖅ ᐱᕙᓪᓕᐊᓂᖃᕈᓐᓇᐃᓕᓪᓗᓂ. 
ᐃᑉᐱᒍᓱᑦᑐᑎᑦ ᓂᐱᖏᑦ ᑐᓴᖅᑕᐅᓚᐅᖏᒻᒪᑕ, ᑕᓗᕐᔪᐊᖅ 
ᐆᒪᕈᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓵᕝᕕᒋᓚᓚᐅᖅᑕᖏᑦ 
ᓄᓇᕐᔪᐊᒥ ᐆᒪᔪᓂᑦ ᓇᐅᔅᓯᑐᖅᑏᑦ.

ᐃᐊᒥᓇ ᐊᐃᑕ ᐊᒻᒪ ᐳᕌᓐᑕᓐ ᓚᕗᐊᕋᔅ, ᐃᑲᔪᖅᑎ 
ᖃᐅᔨᒪᓂᓕᒃ ᐊᒻᒪ ᑐᑭᒧᐊᖅᑎᑦᑎᔨ ᖃᐅᔨᒪᓂᓕᒃ 
ᐅᑭᐅᑕᖅᑐᖅ ᓴᓐᖏᔫᓂᖓᓄᑦ ᓇᔪᖅᑕᐅᕙᑦᑐᖅ 
WWF−ᑯᓐᓄᑦ, ᐳᓛᕆᐊᖅᓯᒪᓚᐅᖅᑐᖅ ᑕᓗᕐᔪᐊᒧᑦ 

ᐊᒻᒪ ᑐᓂᓯᓪᓗᑎ ᖃᐅᔨᒪᓂᕆᔭᖏᓐᓂ ᐊᖅᕕᖅᑑᖅ 
ᐱᓕᕆᐊᒧᑦ ᑕᐃᒪᓐᖓᓂᑦ. ᐊᐃᑕ ᓇᓗᓇᐃᔭᖅᑕᖓ 
WWF ᐱᓕᕆᓂᕆᔭᖏᑦ ᐃᓚᒋᓚᐅᖅᑕᖓ ᐃᑲᔫᑕᐅᔪᖅ 
— ᓇᓂᓯᓂᕐᒥᑦ ᑮᓇᐅᔭᖃᖅᑎᑦᑎᔪᓐᓇᖅᑐᓂᑦ 
ᐃᑲᔪᕐᓗᑎ ᐊᖅᕕᖅᑑᖅ ᐃᓄᐃᑦ ᓴᐳᒻᒥᔭᐅᓂᖏᑦ ᐊᒻᒪ 
ᓴᐳᒻᒥᔭᐅᓂᖏᑦ ᓇᒦᓐᓂᖏᑦ, ᐃᑲᔪᖅᑕᐅᖃᑕᓕᖅᑐᑎᑦ 
ᓇᒦᓐᓂᖓᓂ ᑎᒍᒥᐊᖅᑎᐅᖃᑕᐅᔪᓂᑦ, ᐊᒻᒪ ᐃᑲᔪᖅᑐᑎ 
ᑲᑐᔾᔨᖃᑎᒌᒥᑦ ᓇᓗᓇᐃᖅᑕᐅᓪᑎ ᖄᖓᒎᖃᑦᑕᐅᑎᔪᓂᑦ 
ᑕᑯᓐᓇᖅᑕᖏᓐᓂ ᑖᔅᓱᒧᖓ ᐃᒪᖓᓄ ᓄᓇᖓᓄᓪᓗ 

ᐃᓚᕙᓪᓕᐊᓂᖃᖅᑐᓂ, ᐊᒻᒪ 
ᐱᓯᒪᔭᔅᓴᐅᓂᖅᓴᐅᓪᓗᑎ ᑐᕌᒐᖏᑦ. 
“ᑕᐃᒃᑯᐊᓪᓚᕆᐅᔪᑦ,” ᐅᖃᖅᑐᖅ 
ᐊᐃᑕ. “ᒪᓕᑐᐃᓐᓇᖅᑕᕗᑦ 
ᓯᕗᓕᖅᑎᖏᑦ ᐊᒻᒪ 
ᑎᑭᑦᑎᒐᓗᐊᕐᒪᖔᑕ ᑖᒃᑯᓂᖓ 
ᐊᑐᖅᑕᐅᓚᐅᖅᓯᒪᖏᑦᑐᓂᑦ, ᑕᐃᒃᑯᐊ 
ᓴᖅᑭᖏᑑᔮᖏᑦᑐᑦ, ᑖᔅᓱᒥᖓ IPCA 
ᓴᖅᑭᑎᑦᑎᓂᐊᖅᑐᑦ.”

WWF ᐃᑲᔪᕐᓂᖏᓐᓄᑦ, ᑕᓗᕐᔪᐊᖅ ᐆᒪᕈᓕᕆᔨᒃᑯᑦ 
ᑲᑐᔾᔨᖃᑎᒌᖏ ᐱᒋᐊᖅᓯᒪᓕᖅᑐᑦ ᑎᑎᕋᖅᑕᐅᓗᑎ 
ᑐᖏᓖᑦ ᖃᓄᐃᓐᓂᕆᔭᖏᑦ. 2021-ᒥ, ᑕᓗᕐᔪᐊᖅ 
ᓵᓚᒃᓴᓚᐅᖅᑐᑦ $451,000 ᐅᑭᐅᑕᖅᑐᒥ 
ᐱᔪᒥᓇᕈᑎᖃᖅᑎᑦᑎᓂᕐᒧᑦ ᐱᔾᔪᓯᐊᒥᑦ, ᑮᓇᐅᔭᐃᑦ 
ᑐᓂᔭᐅᔪᑦ “ᐅᑭᐅᑕᖅᑐᒧᑦ ᑐᕌᖅᑐᑎ ᐅᑭᐅᑕᖅᑐᒧ” 
ᑮᓇᐅᔭᖃᖅᑎᑦᑎᔪᑦ ᑎᑭᓯᒪᔪᓄᑦ 12 ᓄᓇᓕᓐᓄᑦ 
ᑐᑭᒧᐊᖅᑎᑕᐅᔪᑦ ᐱᓕᕆᐊᓂᑦ ᐊᕐᕌᒍᑕᒫᑦ. ᓄᓇᓕᒻᒧᑦ 
ᓵᓚᒃᓴᕐᓂᖓ ᐱᓕᕆᐊᖅ, ᑕᐃᔭᐅᔪᖅ ᓇᕿᕼᐊᖁᑦ 
(ᑐᑭᖃᖅᑐᖅ “ᓂᕿᕗᑦ”), ᐃᓛᒃᑯᕋᓗᐊᖅᑐᓂ 
ᐊᖅᕕᖅᑑᖅ ᐱᓕᕆᐊᒥᑦ, ᐃᓚᒋᓕᐅᑎᓯᒪᑦᑎᐊᓕᖅᑐᖅ 
ᑐᔅᓯᕌᖑᔪᒧᑦ ᓴᐳᒻᒥᔭᐅᓂᖓᓄᑦ ᓇᒦᓐᓂᖓᓄᑦ. 
ᕿᑎᐊᓃᑎᑦᑎᒻᒪᑦ ᐃᓄᐃᑦ ᓂᕿᖏᓐᓂ ᐊᒡᒍᕐᓗᒍ 

“ᓄᓇᕗᑦ ᐊᒻᒪ ᑐᑦᑐᕗᑦ 
ᖃᓄᐃᖏᑎᐊᖅᑐᑦ 
ᒫᓐᓇᐅᔪᒥᑦ. ᑕᐃᒪᓐᓇ 

ᑕᐃᒪᐃᑦᑑᖏᓐᓇᖁᔭᕗᑦ.”

ᐊᑖᓂ ᓴᐅᒥᐊᓂ ᐱᒋᐊᖅᑐᒍ: ᐃᓄᐃᑦ ᓂᕿᖏᓐᓂ 
ᓂᒃᑯᔅᓱᐃᕕᒃ ᑐᑦᑐᓄ ᓇᔾᔪᑕᖃᐅᖅᑐᓂ; ᔪᐊᔾ ᐊᒃᓚ, 
ᑐᖏᓕᖓ ᐃᔅᓯᕙᐅᑕᖅ TUA, ᖁᕕᐊᓱᑦᑐᖅ ᐃᓪᓗᕋᓛᖓᓂ 
ᐃᕐᖑᑕᖏᑦ, ᑖᓕ, ᐃᑦᑐᐊᕋᖅᑐᓂ ᐃᒐᓛᒃᑯᑦ;; ᐊᖏᔪᖅᑳᖅ 
ᓴᐳᒻᒥᑦᑎᔨ ᔮᓐ ᓂᕕᐊᑦᓯᐊᖅ (ᓴᐅᒻᒥ) ᐊᒻᒪ ᕋᐃᒪᓐ ᒪᓐᓂᓚᖅ 
(ᑕᓕᖅᐱᐊᓂ) ᐃᒪᕐᒨᑎᑦᑎᔪᖅ ᐃᒪᕐᒧᑦ ᖃᐅᔨᓴᐅᑎᓂᑦ.

ᐃᒧᓗᒍ ᐱᓕᕆᕕᒃ. ᓂᕿᓕᕆᕕᖃᕐᓂᖅ ᓇᔪᖅᑕᐅᔪᒥᑦ 
ᐱᕙᓪᓕᐊᑎᑕᐅᓗᑎ ᐃᓄᐃᑦ ᓂᕿᖏᑦ ᓄᓇᒦᖔᖅᓯᒪᔪᑦ, 
ᐱᖃᓯᐅᑎᓪᓗᑎ ᑐᑦᑐᐃᑦ, ᕿᓚᓗᒐᐃᑦ, ᓇᑦᑏᑦ ᐊᒻᒪ 
ᐃᖃᓗᐃᑦ, ᐃᑲᔪᕋᔭᖅᑐᖅ ᐋᖅᑭᔅᓯᓗᑎ ᐊᑕᐅᓯᕐᒥ 
ᐊᔅᓱᕈᕈᑕᐅᓛᖑᔪᓂᑦ ᓄᓇᓕᒻᒥᐅᑕᓄᑦ ᑕᓗᕐᔪᐊᖅ 
ᓵᓐᖓᔭᖏᑦ: ᓂᕿᓄᑦ ᐊᑦᑕᓇᐃᖅᓯᒪᓂᖅ.

“ᐃᓅᒐᓗᐊᖅᑎᓪᓗᑕ, ᐱᕕᔅᓴᖃᐃᓐᓇᖏᑦᑐᒍᑦ ᐃᓄᐃᑦ 
ᓂᕿᖏᓐᓂ,” ᐅᓕᒃᑲᑕᓕᒃ ᐅᖃᖅᑐᖅ ᖁᖓᑦᑐᓂ. 
ᐆᒪᔪᐃᑦ ᐱᑕᖃᑦᑎᐊᕋᓗᐊᖅᑎᓪᓗᒋᑦ, ᐊᖑᓇᓲᑏᑦ 
ᐊᑭᑦᑐᐸᓪᓕᐊᖏᓐᓇᖅᑐᑦ. ᐊᒻᒪ ᐊᖑᓇᓱᑦᑏᑦ ᓄᓇᒧᑦ 
ᐊᐅᓪᓚᖃᑦᑕᖅᑐᑦ ᖃᐅᔨᓯᒪᔪᑦ ᓯᓚᖓ ᐊᓯᔾᔨᕐᓂᖓ 
ᐊᓯᔾᔩᓕᖅᑐᖅ ᓄᓇᖓᓂ. ᓵᓪᓕᕙᓪᓕᐊᔪᖅ ᓯᑯᖓ 
ᐊᖑᓇᓱᓐᓂᕐᒥᑦ ᐱᒡᒐᓇᓂᖅᓴᐅᑎᑦᑎᔪᖅ, ᐊᒻᒪ 
ᐅᒥᖕᒪᐃᑦ; ᐊᑯᓂᐅᕙᒧᖏᑦᑐᖅ ᐊᖅᕕᖅᑑᒥ, ᒫᓐᓇ 
ᐊᒥᓲᓗᐊᓕᖅᑐᑦ ᐊᒻᒪ ᕿᒫᑎᑦᑎᓪᓗᑎ ᑐᑦᑐᓂᑦ.

ᑕᐃᒃᑯᓄᖓ ᓄᓇᒧᑦ ᐊᐅᓪᓚᕈᓐᓇᖏᑦᑐᓄᑦ 
— ᐃᓐᓇᑐᖃᐃᑦ, ᐊᖏᔪᖅᑳᑐᐊᖑᔪᑦ ᐊᒻᒪ 
ᑮᓇᐅᔭᓕᐅᑦᑎᐊᖏᑦᑐᑦ ᐃᓚᒌᑦ — ᓵᔅᓯᖃᑦᑕᖔᖅᑐᑦ 
ᐊᑭᑐᔪᒻᒪᕆᓐᓄᑦ ᓂᐅᕕᕐᕕᓐᓄᑦ. ᒪᓕᑦᑐᒋᑦ 
ᓂᕿᑦᑎᐊᕙᓕᕆᔩᑦ ᐅᑭᐅᑕᖅᑐᒥ ᑲᓇᑕᒥ ᑭᖑᓪᓕᖅᐹᒥ 
ᐅᓂᒃᑳᖏᓐᓂ 2021−ᒥ, ᑕᖅᑭᑕᒫᑦ ᐊᑭᖏᑦ 
ᓂᕆᑎᓪᓗᒋᑦ ᐃᓚᒌᑦ ᑎᓴᒪᑦ ᑕᓗᕐᔪᐊᒥ ᐅᓇᐅᓚᐅᖅᑐᖅ 

$1,962. ᐊᔾᔨᒋᑎᓐᖑᐊᖅᑐᒍ, ᑭᓪᓕᓯᓂᐊᖅᑏᑦ 
ᑲᓇᑕᒥ ᐋᓐᑎᐅᕆᔪᒥ ᑕᖅᑭᑕᒫᒪᑦ ᐃᓪᓗᒧᑦ ᓂᕿᓄᑦ 
ᑮᓇᐅᔭᖅᑐᖃᒐᔪᓚᐅᖅᑐᑦ $819 ᑕᐃᔅᓱᒪᓂᐅᑎᓪᓗᒍ. 
ᐅᓕᖃᖅᑕᓕᒃ ᐅᖃᒡᒐᓇᖏᓂᖅᓴᐅᑎᑕᖓ: “ᐊᑭᖃᖅᑐᑦ 
ᑕᓕᕐᒥᑦ ᐊᒻᒪ ᓂᐅᒥ.”

ᐊᑐᖅᑐᔅᓴᓕᐅᓂᐊᕐᓗᓂ, ᐃᓄᐃᑦ ᐱᖔᖃᑦᑕᖅᑐᑦ 
ᐊᑭᑭᓐᓂᖅᓴᓂᑦ ᓂᕿᓕᐊᖑᓯᒪᔭᕇᖅᑐᓂᑦ ᐴᖅᓯᒪᒐᔪᑦᑐᑦ 
ᑳᓗᕆᒃᑭᐅᓪᓗᑎ, ᐅᖅᓱᑭᐅᓪᓗᑎ, ᓱᑲᒃᑭᐅᓪᓗᑎ 
ᐊᒻᒪ ᑕᕆᐅᒃᑭᐅᓪᓗᑎ. ᑎᒥᖏᑦ ᖃᓄᐃᓐᓂᕆᔭᖏᑦ 
ᖃᓄᐃᓕᖃᑦᑕᖅᑐᑦ. “ᐊᒥᓱᑦ ᐃᓄᐃᑦ ᐊᐅᖏᑎᒍᑦ 
ᓱᑲᖃᓗᐊᓕᖃᑦᑕᖅᑐᑦ ᐅᓪᓗᒥ ᐱᔾᔪᑎᒋᓪᓗᒍ 
ᐱᔪᓐᓇᖏᓐᓂᖏᓐᓄᑦ ᐃᓄᐃᑦ ᓂᕿᖏᓐᓂ. ᐃᓄᐃᑦ 
ᓂᕿᖏᑦ ᓂᕿᓪᓚᑦᑖᕆᒐᑦᑎᒍ. ᑐᓂᓯᕕᐅᖃᑦᑕᖅᓯᒪᔪᒍᑦ 
ᐃᓅᔪᒐᑦᑕᓂ, ᐊᒻᒪ ᓂᕆᑲᓐᓂᖃᑦᑕᕈᑦᑎᒍ, 
ᖃᓄᐃᖏᑎᐊᖏᓂᖅᓴᐅᓂᐊᖅᑐᒍ,” ᐅᓕᑲᖅᑕᓕᒃ 
ᐅᖃᖅᑐᖅ.

ᑐᕌᖅᑕᓪᓚᕆᐅᔪᖅ ᐊᖅᕕᖅᑑᖅᒧ ᐊᒻᒪ ᓂᕿᕼᐊᖁᑦ 
ᐱᓕᕆᐊᑦ ᓴᖅᑭᑎᑦᑎᓗᑎ ᐱᐅᖅᓱᐊᖅᑐᓂᑦ 
ᑮᓇᐅᔭᓕᕆᓂᕐᒥᑦ — ᑲᔪᖏᖅᓴᐃᔪᑦ ᐃᒪᕐᒥ 
ᐱᐅᖅᓱᐊᓂᕐᒧᑦ ᐱᕕᔅᓴᐅᔪᓐᓇᕐᓗᓂ ᐱᕈᓂᕐᒧᑦ 
— ᑕᓗᕐᔪᐊᒥ ᐱᓕᕆᐊᖃᓗᐊᖅᑐᑦ ᓄᓇᓕᒻᒥ 
ᓂᕆ.ᐅᔪᓂᑦ, ᒐᕙᒪᒃᑯᓂᐅᖏᖔᖅᑐᖅ ᐊᒻᒪ ᑎᒥᐅᔪᓂᑦ 
ᖃᓪᓗᓈᑦ ᓄᓇᖓᓐᓂ ᑎᑭᑎᑦᑎᔪᒪᔪᑦ ᐊᑭᑐᔪᓂᑦ 
ᐱᕙᓪᓕᐊᑎᑕᐅᓯᒪᔪᓂᑦ ᓂᕿᓂᑦ. 

ᐊᔾᔨᒋᑎᓐᖑᐊᖅᑐᒍ ᐱᕈᖅᓯᐊᖑᕙᑦᑐᓄᑦ 
ᐊᑐᖅᑕᐅᔪᓂᑦ ᖃᓪᓗᓈᑦ ᓄᓇᖓᓐᓂ, 
ᐅᓕᖃᖅᑕᓕᒃ ᑕᐃᔭᖏᑦ ᐆᒪᔪᐃᑦ  ᐊᖅᕕᖅᑑᓕᒫᒥ 
“ᐆᒪᔪᖁᑎᒋᓪᓗᒋᑦ.” ᐊᒡᒍᖅᑕᐅᓪᓗᑎ 
ᐴᖅᑲᓴᐅᓪᓗᑎᓪᓗ ᐱᓕᕆᕕᒃ ᐱᔪᓐᓇᑎᑦᑎᒐᔭᖅᑐᖅ 
ᑕᓗᕐᔪᐊᒥᑦ ᓄᐊᑦᑎᑎᐊᕐᓗᑎ, ᐊᑐᐃᓐᓇᕈᐃᓗᑎ, 
ᑐᖅᑯᖅᑕᐅᓗᑎ ᐊᒻᒪ ᑐᓂᐅᖅᑲᖅᑕᐅᓗᑎ 
ᓂᖀᑦ ᒪᑭᒪᑎᑕᔅᓴᐅᔪᓂᑦ ᐱᑕᖃᖅᑎᑕᐅᔪᑦ 
ᐆᒪᔪᖁᑎᒋᔭᐅᔪᓂᑦ ᐊᖏᓂᖅᓴᓂᑦ. ᐃᓚᒋᔪᓐᓇᕐᒥᔭᖓ 
ᐆᒪᒧᓂᑦ ᐊᐅᓚᑦᑎᓂᕐᒧᑦ. ᓂᕿᓕᕆᕕᐅᔪᖅ 
ᐱᔪᓐᓇᑎᑦᑎᒐᔭᖅᑐᖅ ᑕᓗᕐᔪᐊᖅ ᐆᒪᕈᓕᕆᔩᑦ 
ᑲᑐᔾᔨᖃᑎᒌᖏᓐᓂ ᐊᖑᓇᓱᓪᓗᑎ ᐊᒥᓲᓗᐊᓕᖅᑐᓂ 
ᐅᒥᖕᒪᓂᑦ ᓇᓕᒧᑎᑦᑎᓂᖅᓴᐅᔪᓄᑦ ᐊᒥᓲᓂᖏᑦ, 
ᖃᓱᑎᑦᑎᒋᐊᖅᑐᑦ ᐊᖅᕕᖅᑑᖅ ᑐᑦᑐᖏᓐᓂ. 

ᐱᑕᖃᒃᑲᓂᕐᓗᑎ ᓂᕿᓂᑦ, ᑲᑐᔾᔨᖃᑎᒌᖑᔪᖅ 
ᓂᐅᕕᐊᖑᑎᒍᓐᓇᖅᑕᖏᑦ ᓂᐅᕕᐊᔅᓴᐃᑦ 
ᑕᓗᕐᔪᐊᕐᒥᐅᑕᓄᑦ ᐊᒻᒪ ᐊᓯᖏᓐᓄᑦ ᓄᓇᓕᓐᓄᑦ 
ᓄᓇᕗᒻᒥ ᓈᒻᒪᓐᓂᖃᖅᑐᓂ ᐊᑭᖏᓐᓂ — ᐊᒻᒪ 
ᖃᓪᓗᓈᑦ ᓄᓇᖓᓄᑦ ᐊᑯᓂᐅᔪᒧᑦ. ᓴᓇᔭᐅᓯᒪᓕᕈᓂ 
(ᓄᓇᓕᐅᔪᖅ ᑐᕌᕐᓂᖃᖅᑐᖅ ᐱᔭᕇᖅᑕᐅᓗᓂ ᑕᒪᑐᒪᓂ 
ᐅᑭᐊᔅᓵᒥᑦ), ᑲᑐᔾᔨᖃᑎᒌᑦ ᐅᑉᐱᕈᓱᑦᑐᑦ ᓂᕿᓕᕆᕕᒃ 
ᑮᓇᐅᔭᓕᐅᕐᓂᖃᓂᐊᖅᑐᓂ $1.9 ᒥᓕᐊᓐ ᐊᕐᕌᒍᑕᒫᑦ 
ᑮᓇᐅᔭᓕᐊᓂᑦ, ᑮᓇᐅᔭᐃᑦ ᑮᓇᐅᔭᓕᐅᕋᓱᐊᒃᑲᓂᖅᑐᑎ 
ᐱᖅᑯᓯᓄᑦ ᐱᓕᕆᐊᓄᑦ ᓄᓇᓕᒻᒧᑦ, ᐊᒻᒪ ᓴᖅᑭᑎᑦᑎᓗᑎ 
ᓄᓇᓕᒻᒥ, ᐱᖅᑯᓯᓄᑦ ᐊᑦᑐᐊᓂᓕᓐᓄᑦ ᐃᖅᑲᓇᐃᔮᓂᑦ.

ᐅᑯᐊᖑᒋᕗᑦ “ᓴᐳᒻᒥᑦᑎᔩᑦ ᐊᐃᒋᓖᑦ.” “ᐃᓄᐃᑦ 
ᒫᓂ ᑕᐃᖃᑦᑕᖅᑕᖏᑦ ᓴᐳᒻᒥᑦᑎᔩᑦ,” ᐅᖃᖅᑐᖅ 
ᐅᓕᖃᖅᑕᓕᒃ ᐃᓪᓚᓯᓪᓗᓂ. 

ᓴᐳᒻᒥᑦᑎᔩᑦ ᐃᔨᒋᔭᐅᔪᑦ ᐊᒻᒪ ᓯᐅᑎᒋᔭᐅᔪᑦ 
ᐊᖅᕕᖅᑑᖅ ᐱᓕᕆᐊᒧᑦ, ᑕᓪᓕᒪᑦ 
ᐱᓕᕆᔩᑦ ᓄᓇᓕᒻᒥ ᑐᑭᒧᐊᖅᑎᑕᐅᔪᑦ 
ᐅᓇᑕᖅᑐᔅᓴᐅᓚᐅᖅᓯᒪᔪᒧᑦ ᓘᑎᐊᓇᓐᑦ 
ᐊᐱᐅᓪ ᐊᖅᑲᖅ. ᐅᐊᑦᑎᖃᑦᑕᖅᑐᑦ 
ᓄᓇᖓᓂ ᐊᒻᒪ ᐃᒪᖏᓐᓂ 
ᐊᖅᕕᖅᑑᖅ ᖃᐅᑕᒫᑦ, ᐊᐅᓚᑦᑎᓪᓗᑎ 
DFO-ᑮᓇᐅᔭᖃᖅᑎᑕᐅᔪᖅ 
ᐃᒪᖓᓂ ᖃᐅᔨᓴᖃᑦᑕᓂᕐᒧᑦ 
ᐱᓕᕆᐊᖅ ᐊᒻᒪ ᓄᐊᑦᑎᓗᑎ 
ᑐᓐᖓᕕᖏᓐᓄᑦ ᑐᑭᓯᒋᐊᕈᑎᓂᑦ 
ᐃᒪᕐᒥ ᐆᒪᔪᓂᑦ ᐊᔾᔨᒌᖏᑦᑐᓂ ᐊᒥᓱᓂᑦ ᐊᒻᒪ 
ᐱᑕᖃᕐᓂᖏᓐᓄᑦ ᓂᕆᐅᒋᔭᐅᔪᓂᑦ ᖁᕝᕙᕆᐊᖅᑐᓂᑦ 
ᐅᒥᐊᕐᔪᐊᖃᖃᑦᑕᕐᓂᖓᓄᑦ. ᖃᐅᔨᓴᖃᑦᑕᖅᑐᑦ 
ᑐᑦᑐᐃᑦ ᐊᒥᓲᓂᖏᓐᓂ ᖃᐅᔨᔾᔪᑎᐅᓂᖅᓴᐅᓗᑎ 
ᑐᑦᑐᑕᐅᔪᓄ ᐸᕐᓇᐅᒻᒥᑦ ᓂᕿᕼᐊᖁᑦ. ᐊᒻᒪ, ᐃᒻᒪᖃ 
ᐱᒻᒪᕆᐅᓛᖑᔪᒥᑦ, ᐊᖑᓇᓱᓐᓂᐊᖅᑐᑦ ᐊᒻᒪ ᐅᑎᐅᔾᔨᓗᑎ 
ᐃᓄᐃᑦ ᓂᕿᖏᓐᓂ ᓄᓇᓕᒻᒧᑦ. 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓂᖓ 
ᓴᐳᒻᒥᑦᑎᔨᓄᑦ ᐱᓕᕆᐊᒧᑦ 2022-ᒥᐅᓚᓚᓚᐅᖅᑐᖅ, 
ᐊᓯᖓ ᐊᑐᖅᑕᐅᓚᓚᐅᖅᓯᒪᖏᑦᑐᖅ ᑕᓗᕐᔪᐊᖅ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᕐᕌᒎᕋᑖᖅᓯᒪᔪᓂᑦ. ᓄᓇᖃᖅᑳᖅᓯᒪᔪᑦ ᓴᐳᒻᒥᑦᑎᔩᑦ 
ᐱᓕᕆᐊᑦ, ᓯᕗᓪᓕᖅᐹᒥ ᓴᖅᑭᖅᑎᑕᐅᔪᑦ 2017 ᐊᒻᒪ 

ᐃᓂᖃᖅᑐᑎᑦ ᖃᓂᒋᔭᖏᓐᓂ 80 ᓄᓇᖃᖅᑳᖅᓯᒪᔪᑦ 
ᓄᓇᓕᓐᓂᑦ ᑲᓇᑕᓕᒫᒥ, ᐱᑕᖃᖅᑎᑎᓪᓗᑎ 
ᑮᓇᐅᔭᖃᖅᑎᑕᐅᖃᑦᑕᖅᑐᓂᑦ ᑐᓐᖓᕕᖏᓐᓄᑦ 
ᓄᓇᓕᒻᒧᑦ ᐱᓕᕆᔭᐅᔪᓂᑦ ᐱᓕᕆᐊᖃᓗᐊᖅᑐᑦ 
ᐊᕙᑎᖓᓂ ᐱᓯᒪᑦᑎᔨᐅᓂᕐᒧᑦ, ᒪᑭᒪᑎᑕᔅᓴᐅᔪᓂᑦ 
ᐊᖑᓇᓱᓐᓂᕐᒧᑦ, ᒥᑭᔪᓂᑦ ᐃᖃᓗᓕᕆᓂᕐᒧᑦ ᐊᒻᒪ 
ᐳᓚᕋᖅᑐᓕᕆᓂᕐᒧᑦ. ᐊᖅᕕᖅᑑᖅ ᐊᔾᔨᒋᔭᖓ. 
ᓯᓚᑦᑐᓴᕐᕕᒃᔪᐊᖅ ᐋᑐᕚ ᓯᓚᑐᔪᓂᑦ ᖁᕝᕙᐸᓪᓕᐊᓂᕐᒧᑦ 
ᐱᓕᕆᕕᖓ, ᐃᖅᑲᓇᐃᔭᖃᑦᑕᖅᑐᑦ ᐱᑕᖃᖅᑎᑎᓪᓗᑎ 

ᐊᑐᐊᒐᕐᓂᑦ ᐊᒻᒪ ᐋᖅᑭᒍᑎᓂᑦ 
ᓴᓐᖏᓂᖅᓴᒧᑦ, ᓴᓗᒪᓂᖅᓴᒧᑦ 
ᑮᓇᐅᔭᓕᕆᓂᕐᒥᑦ, 
ᒥᔅᓴᐅᓴᑦᑕᐅᖅᓯᒪᔪᑦ ᐊᖅᕕᖅᑑᖅ 
ᓴᐳᒻᒥᑦᑎᔩᑦ ᐱᓕᕆᐊᖅ 
ᑮᓇᐅᔭᓕᐅᕐᓂᖃᖅᓯᒪᔪᑦ $12 
ᒥᓕᐊᓂ ᐅᓪᓗᒥᒧ ᑎᑭᑦᑐᒍ 
ᓄᓇᓕᒻᒥ ᐃᑲᔫᓯᐊᖑᖃᑎᒌᓂᕐᒥᑦ 
ᐊᒻᒪ ᓴᖅᑭᑎᑦᑎᓯᒪᓪᓗᑎ 
ᐃᖅᑲᓇᐃᔮᔅᓴᐅᔪᓐᓇᖅᑐᓂᑦ 

ᑮᓇᐅᔭᑐᕐᓂᖃᖅᑐᑦ $1.3 ᒥᓕᐊᓐ ᐊᑕᐅᓯᕐᒥ ᐊᕐᕌᒍᒥ. 
ᐊᖅᑲᖅᒧᑦ ᐊᒻᒪ ᐱᓕᕆᔨᖏᑦ, ᐃᑲᔫᓯᐊᖑᔪᑦ 

ᓴᐳᒻᒥᑦᑎᔨᐅᓪᓗᓂ ᐊᐅᓚᓂᖃᖅᑐᖅ ᐅᖓᑖᓄ 
ᑮᓇᐅᔭᑎᒍᑦ ᐃᓱᒪᒋᔭᐅᔪᓂᑦ. ᐃᒪᐃᑦᑐᖃᖅᑐᑦ, 
ᐃᖅᑲᓇᐃᔮᕆᔪᒪᔭᒥᓂᒃ ᐃᖅᑲᓇᐃᔭᖅᑐᑦ 
ᖁᔭᓐᓇᒦᖃᑦᑕᖅᑕᖏᑦ ᑲᑐᔾᔨᖃᑎᒌᑦ ᖃᐅᑕᒫᒧᑦ 
— ᓄᓇᒦᕕᔅᓴᐅᔪᓐᓇᓂᕐᒧᑦ ᐊᒻᒪ ᐃᑲᔪᕐᓗᒋᑦ 
ᐃᓄᖏᑦ. “ᓄᓇᓕᓕᒫ,ᐸᓗᓐᓂᑦ, ᐃᓐᓇᑐᖃᖅᑕᖃᖅᑐᑦ 
ᐊᖑᓇᓱᒋᐊᕈᓐᓇᖏᑦᑐᑦ ᓇᒻᒥᓂᖅ,” ᐅᖃᖅᑐᖅ 
ᐊᖅᑲᖅ ᑕᕐᕆᔭᒥ ᓴᖅᑭᖅᑎᑕᐅᔪᑦ ArctiConnexion, 
ᑮᓇᐅᔭᓕᐅᕋᓱᐊᖏᑦᑐᑦ ᐃᑲᔪᖅᑐᑦ ᑲᑐᔾᔨᖃᑎᒌᒧᑦ 
ᖃᐅᔨᓴᓂᕐᒧᑦ ᐱᓕᕆᐊᓂᑦ. “ᐊᖑᓇᓱᔾᔪᑎᒋᕙᑦᑕᕗᑦ, 
ᓄᓇᓕᒻᒧᑦ.” 

ᐊᑖᓂ ᓴᐅᒥᐊᓂ ᐱᒋᐊᖅᑐᒍ: ᐊᔅᓱᕈᖅᑐᑦ ᐲᖅᓯᓇᓱᐊᖅᑐᑦ 
ᓂᓚᒻᒥᑦ, ᐱᔭᐅᓂᐊᖅᑐᖅ ᐊᒻᒪ ᐅᑎᐅᔾᔭᐅᓗᑎ ᐃᓐᓇᑐᖃᕐᓄᑦ 
ᑏᓕᐅᕈᑕᐅᓗᑎ; ᑕᓗᕐᔪᐊᖅ ᓯᑎᐱᕆ ᐅᓪᓗᖓᓂ 2023; 
ᐃᐊᒥᓇ ᐊᐃᑕ, ᐃᑲᒧᖅᑎ ᖃᐅᔨᒪᑎᑕᖅ ᐅᕙᓂ WWF-Canada.

“ᐃᓕᓐᖓᑎᐊᖅᑕᕗᑦ 
ᓄᓇᒦᒋᐊᔅᓴᖅ. 
ᖁᕕᐊᒋᑦᑎᐊᖅᑐᒍ  

ᐃᓛᓐᓂᒃᑯᑦ 
ᐊᖏᕋᕈᒪᕙᖏᑦᑐᒍᑦ.”

ᐊᖅᑲᖅᒧᑦ, ᐱᓕᕆᐊᖅ ᐱᒻᒪᕆᐅᔪᖅ 
ᓴᓇᕐᕈᑎᐅᓪᓗᓂ ᐱᓯᒪᔭᐅᓂᖏᓐᓄᑦ ᑭᖑᕚᓄᑦ 
ᐃᓄᓐᓄᑦ ᐱᓯᒪᑦᑎᓗᑎ ᐱᖅᑯᓯᖏᓐᓂ. ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᑦᑎᔪᑦ ᐃᖅᑲᓇᐃᔭᐃᓐᓇᖅᑐᓂᑦ 
ᓴᐳᒻᒥᑦᑎᔨᓂᑦ, ᐃᖅᑲᓇᐃᔭᖅᑎᑦᑎᕙᒻᒥᔪᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ ᒃᑯᑦᑐᓂ ᓴᐳᒻᒥᑦᑎᔨᓂᑦ. 
“ᑖᒃᑯᐊ ᐱᕈᖃᑎᒋᒪᐅᖅᑕᖏᑦ ᐊᖏᔪᖅᑳᖏᑦ 
ᐊᓯᕙᕆᐊᖏᓐᓇᖃᑦᑕᖅᑐᑎ,” ᐅᖃᖅᑐᖅ, 
“ᐃᓕᓐᓂᐊᖅᑎᑕᐅᓚᐅᖅᑐᑦ ᐊᖑᓇᓱᓐᓂᕐᒧᑦ, 
ᐃᓕᓐᓂᐊᖅᑎᑕᐅᓪᓗᑎ ᐆᒪᔪᓐᓇᓂᕐᒧᑦ ᓄᓇᒥ. 
ᑖᒃᑯᐊ ᒪᒃᑯᑦᑐᑦ ᐊᖑᑎᑦ ᐃᑉᐱᒋᔭᔅᓴᑦᑎᐊᕙᐅᔪᑦ, 
ᐃᖅᑲᓇᐃᔭᖃᑎᒋᒡᒐᓇᖏᑦᑐᑦ ᐊᒻᒪ ᐃᓕᒍᒪᓪᓗᑎ.”

ᖃᓄᐃᓐᓂᖃᖅᑎᑦᑎᒋᔭᖓᓕ ᐊᖅᑲᖅᒧᑦ ᑕᑯᔭᖓ 
ᒪᒃᑯᑦᑐᐃᑦ ᐃᓚᒋᔭᐅᓂᕐᒧᑦ ᐱᓕᕆᐊᒥᑦ ᖁᕕᐊᓱᑦᑐᑦ.

ᕌᔪ ᐅᓕᑲᑎᑕᓕᒃ ᐃᓚᒋᔭᐅᔪᑦ ᒪᒃᑯᑦᑐᓂᑦ, 
ᔨᒥ ᐅᓕᖃᖅᑕᓕᐅᑉ ᐃᕐᖑᑕᖓ ᐃᔅᓯᕚᖅᑐᖅ 
ᐅᖃᓕᒫᒐᖃᕐᕕᒻᒥ ᓇᑦᓯᓕᒃ ᐃᓕᓴᕕᒻᒥ 
ᖃᓂᑦᑐᓂ ᐊᑖᑕᑦᓯᐊᖓᑕ ᑕᓗᕐᔪᐊᖅ ᐆᒪᔪᓕᕆᔩᑦ 
ᑲᑐᔾᔨᖃᑎᒌᖏᑦ ᐊᓪᓚᕕᖓᓄ. ᓂᕆᔪᖅ ᐸᓕᐊᒦᖅᑐᓂ 
ᖁᐊᕐᓂ ᑐᑦᑐᒥᓂᕐᒥᑦ ᐳᕙᖏᓐᓂ, ᕿᓴᕈᐊᖏᓐᓂ 
ᐊᒻᒪ ᑐᓐᓄᖓᓂ. ᑕᑭᔫᓪᓗᓂ ᐊᒻᒪ ᐊᖏᔫᓪᓗᓂ, 
ᐱᔭᕇᖅᓯᕙᓪᓕᐊᓕᖅᑐᖅ ᐊᒻᒪ ᓴᐃᓕᑦᑎᐊᖅᑐᓂ 
ᑖᒃᑯᓇᓂ ᐃᓕᓐᓂᐊᕕᓐᓂ ᖃᓂᒋᔭᖏᓐᓂ. ᐅᓕᑲᖅᑕᓕᒃ 
ᐃᓚᒋᔭᐅᔪᖅ ᐱᖃᑎᒋᓯᒪᒪᓪᓗᒋᑦ ᐊᖅᕕᖅᑑᖅ 
ᒪᒃᑯᑦᑐᑦ ᓴᐳᒻᒥᑦᑎᔩᑦ. “ᖃᓄᐃᖏᑎᐊᕐᓂᕗᑦ 
ᑕᖅᑳᓃᑦᑐᖅ. ᐃᓕᓐᖓᔭᕗᑦ ᐊᑐᖅᑐᒍ,” ᓇᓗᓇᐃᖅᓯᔪᖅ. 
“ᐃᓕᓐᖓᑎᐊᖅᑕᕗᑦ ᓄᓇᒦᒋᐊᔅᓴᖅ. ᖁᕕᐊᒋᑦᑎᐊᖅᑐᒍ 
ᐃᓛᓐᓂᒃᑯᑦ ᐊᖏᕋᕈᒪᕙᖏᑦᑐᒍᑦ.”

ᐅᐃᒃᑲᓂᖅᑐᖅ ᓇᓗᓇᐃᔭᐃᑎᓪᓗᒍ ᑐᑦᑐᒋᐅᖅᑕᖓᓂ 
ᒪᒃᑯᑦᑑᑎᓪᓗᒍ: ᐊᖑᓛᕆᑦᑎᓂᐅᔪᑦ ᖃᒧᑕᐅᔭᒃᑯᑦ, 

ᐊᑖᓇᖓ ᖁᑭᐅᒻᒥᑦ ᕿᑲᖅᑎᑎᓪᓗᓂ ᐊᒻᒪ 
ᖃᐃᖁᓪᓗᓂᐅᒃ ᕿᓗᓗᒍ ᕿᓗᑯᖓ ᑭᓪᓕᖅᐹᒥ 
ᖁᑭᕆᐊᕐᓗᓂ, ᖁᕕᐊᓱᒍᑎᖃᕐᓂᐅᔪᑦ ᑭᖑᓂᐊᒍᑦ 
ᓂᕆᓪᓗᑎ ᖁᐊᒻᒥ ᑐᑦᑐᒥᓂᕐᒥᑦ ᐊᒻᒪ ᖁᕕᐊᓱᓐᓂᖏᑦ 
ᑮᓇᖏᓐᓂ ᐃᓐᓇᑐᖃᐃᑦ ᑐᓂᓯᒻᒪᒋᑦ ᑐᑦᑐᑕᖓᓂ. 
ᐅᓂᒃᑳᖅ ᐊᔾᔨᒋᖃᐸᓗᑦᑐᖅ ᐊᑖᑕᑦᑎᐊᖓᑕ 
ᐅᖃᖅᑕᖏᓐᓂ ᓯᕗᓪᓕᖅᐹᒥ ᐊᖑᓇᓱᓐᓂᕐᒧᑦ.

“ᑐᑦᑐᐃᑦ ᑕᕐᓂᑎᓐᓄᑦ ᓂᕿᐅᔪᑦ,” ᐅᓕᖃᖅᑕᓕᑦ 
ᐅᖃᖅᑐᖅ ᖁᖓᑦᑐᓂ. 

ᐊᕐᕌᒍᒋᒪᐅᖅᑕᖓᓂ ᓯᕗᓂᐊᒍᑦ, 17-ᓐᓂ 
ᓇᓪᓕᐅᑎᕕᖓᓂ, ᐅᓕᑲᖅᑕᓕᒃᓇᓐᓄᒋᐅᓚᐅᖅᑐᖅ 
ᓯᑯᒥᑦ. ᓇᓗᓇᐃᔭᖅᑐᓂᐅᒃ, ᑕᑯᔅᓴᐅᑎᑦᑎᓚᐅᖅᑐᖅ 
ᑐᑭᓯᑦᑎᐊᓂᕐᒥᑦ ᐆᒪᒧᐃᑦ ᐊᑐᖃᑦᑕᖅᑕᖏᑦ 
ᖃᐅᔨᒪᓂᖏᑎᒍᑦ ᑐᓂᔭᐅᓯᒪᔪᑦ ᑭᖑᕚᓄᑦ. 
ᐅᖃᐅᓯᖃᖅᑐᖅ ᓇᓄᖅ ᑐᖁᖓᖑᐊᖅᑐᓂ 
ᓯᕗᓪᓕᒥ ᖁᑭᖅᑕᐅᒻᒪᑦ, ᒥᓯᓚᐅᖅᑐᖅ ᖁᑭᖅᓯᔪᖅ 
ᑎᑭᑕᔅᓴᐅᓕᕐᖓᑦ, ᐊᒻᒪ ᓇᓗᓇᐃᔭᐃᓪᓗᓂ ᓇᐃᒃᑯᑦ 
ᐅᐸᒋᐊᖃᕐᓂᖓᓄᑦ ᐊᑦᑕᓇᖏᑦᑐᒥ ᖃᐅᔨᒋᐊᕐᓗᒍ. 
ᐊᑐᖅᑕᐅᕙᑦᑐᓂ ᐊᑐᕐᓂᖃᓚᐅᖅᖅ, ᒪᒃᑯᑦᑐᖅ 
ᐃᓇᕈᓕᖅᑐᓂ, ᐃᓄᒃ ᐊᖑᑎ ᐃᒪᐃᑦᑐᖃᓕᖅᑐᖅ 

ᖁᓛᓂ: ᐊᖅᕕᖅᑑᖅ ᓴᐳᒻᒥᑦᑎᔩᑦ (ᓴᐅᒥᒻᒥᑦ ᑕᓕᖅᐱᒻᒧᑦ) 
ᓯᑎᕙᓐ ᐅᖁᖅᑐᓐᓄᐊᖅ, ᕋᐃᒪᓐ ᒪᓐᓂᓚᖅ, ᐊᐱᐅᓪ 
ᐊᖅᑲᖅ, ᕼᐊᓐᑐ ᓚᐃᔪ, ᔮᓐ ᓂᕕᐊᑦᓯᐊᖅ, ᑭᓕᕗᑦ 
ᒪᓐᓂᓚᖅ; ᕌᔾᔪ ᐅᐃᑖᓗᒃᑐᖅ (ᑕᓕᖅᐱᒃ), ᒪᒃᑯᑦᑑᓪᓗᓂ 
ᓴᐳᒻᒥᑦᑎᔨᐅᓯᒪᔪᖅ, ᖃᐅᔨᒪᓂᖅᑖᖅᓯᒪᔪᖅ ᐃᓄᖏᓐᓄᑦ 
ᓴᐳᒻᒥᑦᑎᔨᐅᓪᓗᑎ ᐊᖅᕕᖅᑑᖅ.

— ᐊᑖᑕᑦᑎᐊᖓᑎᒍᑦ ᐊᒻᒪ ᐊᑖᑕᖓᒍᑦ 
ᐱᔪᓐᓇᖅᑎᑕᐅᓂᖓᒍ ᐊᒻᒪ ᐱᓕᕆᒋᐊᖃᖅᑕᖏᑦ 
ᒪᒃᑯᑦᑑᓪᓗᓂ ᓴᐳᒻᒥᑦᑎᔨᐅᓂᕐᒧᑦ — 
ᖃᐅᔨᒪᓂᖅᑖᓚᐅᖅᑐᖅ ᐱᓯᒪᕐᓐᓇᕐᓗᒋᑦ ᐃᓄᖏᓐᓄᑦ 
ᐊᑐᖅᑕᐅᓚᐅᖅᓯᒪᖏᑦᑐᑦ ᓴᐳᒻᒥᑦᑎᔨᐅᓂᕐᒧᑦ 
ᐊᖅᕕᖅᑑᖅᒥ.

ᐊᕐᕌᒍᖓᓂ, ᐅᓕᖃᖅᑕᓕᒃ ᓄᓇᒨᖃᑦᑕᕈᓐᓃᖅᑐᖅ 
ᑭᓯᐊᓂ ᐃᓪᓗᕋᓛᖓᓅᖃᑦᑕᖅᑐᓂ ᓴᓇᓚᐅᖅᓯᒪᔭᖓ 
ᐊᕐᕌᒍᒐᓚᐅᓕᖅᑐᓂᑦ ᖃᓂᒋᔭᖓᓂ Middle Lake 
— ᑕᒫᓂ ᐱᕈᕐᕕᒋᐅᖅᑕᖓ ᐃᖃᓗᖃᑦᑕᖅᑐᓂ 
ᐊᒻᒪ ᑐᕋᐅᑦ ᐊᖏᔪᖅᑳᖓᑕ ᐃᓪᓗᕋᓛᖓᓂ ᐊᒻᒪ 
ᐅᓕᖃᖅᑕᓕᐅᑉ ᐃᓪᓗᕋᓛᓕᐅᕐᕕᒋᕋᑖᓚᐅᖅᑕᖓ 
ᓇᒻᒥᓂᖅ. ᐅᓕᖃᖅᑕᓕᒃᑯᑦ ᐊᖑᑎᑦ ᐱᕈᖅᓯᒪᓕᖅᑐᑦ 
ᐊᒻᒪ ᑲᒪᒋᔭᖃᖅᑐᑎ ᐊᖑᓇᓱᓐᓂᕐᒥᑦ ᐃᓚᖏᓐᓄᑦ, 
ᐊᒻᒪ ᓴᐳᒻᒥᑦᑎᔩᑦ ᑲᒪᒋᔭᖃᖅᑐᑎ ᐱᓯᒪᑦᑎᔨᐅᓂᕐᒧᑦ 
ᓄᓇᒥ ᑭᒡᒐᑐᖅᑐᒍ ᓄᓇᓕᐅᔪᖅ. ᑭᓯᐊᓂ ᐃᖅᑲᓇᐃᔮᖓ 
ᐅᖓᓯᑦᑐᒨᕆᑎᒋᓯᒪᔭᖓ — ᒐᓛᔅᑯᒧᑦ, ᑯᐃᓐ ᓄᓇᖓ, 
2021-ᒥ ᐅᖃᓪᓚᐅᑎᖃᕐᕕᒋᐅᖅᑕᖓ COP26 (UN 
ᓯᓚᖓ ᐊᓯᔾᔨᕐᓂᖓᓄᑦ ᑲᑎᒪᓂᖅ) 

ᐊᑦᑐᖅᑕᐅᔪᓂᑦ ᓯᓚᖓᓄ ᐊᓯᔾᔨᕐᓂᖓᓄᑦ 
ᓄᓇᓕᖓᓄᑦ. ᐆᑦᑐᕋᓱᐊᖅᑐᓂ ᐊᒻᒪ ᖁᕕᐊᒋᓪᓗᓂᐅᒃ) 
ᕼᐊᒋᔅ ᑕᕆᐅᑉ ᐊᑭᐊᓄ ᐊᑦᓛᓐᑎᒃᑯᑦ ᖃᖓᑕᓲᕐᓂᖅ 
ᐅᖃᐅᓯᖃᖅᑐᓂ ᐊᖅᕕᖅᑑᖅ ᐱᖃᑎᒋᓪᓗᓂᐅᒃ ᓯᑎᕙᓐ 
ᒍᐃᐱᐅᑦ, ᑲᓇᑕᒥ ᒥᓂᔅᑕᒧᑦ ᐊᕙᑎᓕᕆᔨᒃᑯᑦ ᐊᒻᒪ 
ᓯᓚᖓᓄ ᐊᓯᔾᔨᕐᓂᖓᓄᑦ, ᐊᐅᓪᓚᕐᓂᐅᓚᐅᖅᑐᖅ 
ᐃᖅᑲᐅᒪᔭᔅᓴᐅᓪᓗᓂ. 

ᓱᓕ, ᐆᒻᑎᖓᓂ ᑎᓪᓕᑎᑦᑎᓂᖅᓴᐅᔪᑦ 
ᐅᖃᐅᓯᖃᖅᑎᓪᓗᒍ ᐃᖅᑲᐅᒪᔭᖏᓐᓂ ᑕᓗᕐᔪᐊᖅ, 
ᐊᖅᕕᖅᑑᖅ ᐃᓄᐃᑦ ᓴᐳᒻᒥᔭᐅᔪᑦ ᐊᒻᒪ ᓴᐳᒻᒥᑦᑎᓂᕐᒧᑦ 
ᓇᒦᓐᓂᖏᑦ ᐊᒻᒪ ᐱᔪᒪᓂᕆᔭᖏᑦ ᐊᒻᒪ ᓯᓐᓇᑦᑐᐊᑦ 
ᓯᕗᓂᔅᓴᒧᑦ. 

“ᐅᐱᒍᓱᑦᑐᒍᒍᑦ ᑲᓇᑕᒥᐅᑕᐅᓪᓗᑕ,” ᐅᖃᖅᑐᖅ 
ᐅᓕᖃᖅᑕᓕᒃ. “ᑐᓂᓯᓂᖃᕈᒪᑐᐃᓐᓇᖅᑐᒍᑦ ᑲᓇᑕᒧᑦ 
ᓄᓇᒥ ᐸᕕᓴᖅᑕᐅᓚᐅᖅᓯᒪᖏᑦᑐᒥ.

“ᐅᖃᐅᓐᓇᖃᑦᑕᖅᑐᖓ, ᐊᐅᓪᓚᖃᑦᑕᓯᒪᓕᔪᒐᒪᓂ 
ᓯᓚᕐᔪᐊᒥ, ᐅᕙᖓ ᐊᑐᕈᒪᒪᔭᖏᓐᓂ 
ᐊᑐᕈᓐᓇᕈᒪ ᐅᓇ ᕿᒪᓚᐅᖅᓯᒪᕋᔭᖏᑕᕋ. ᐊᑐᓂ 
ᐊᖑᓇᓱᕝᕕᐅᔪᑦ, ᐊᑐᓂ ᓄᓇᐅᔪᑦ ᐃᖃᓗᕝᕕᐅᕙᑦᑐᑦ, 
ᐊᔾᔨᒌᖏᑦᑐᑦ. ᐊᑐᓂ ᐊᔾᔨᐅᖏᑦᑐᓂᑦ ᑐᑭᖃᖅᑐᑦ. 
ᐆᒪᔪᕆᐅᕐᕕᒋᓯᒪᔪᓐᓇᖅᑕᐃᑦ ᐅᕝᕙᓘᓐᓃᑦ 
ᐊᑖᑕᑦᑎᐊᑦ ᐅᕝᕙᓘᓐᓃᑦ ᐊᓈᓇᑦᑎᐊᑦ ᐃᓕᓐᓂᑦ 
ᐃᓕᓐᓂᐊᑎᑦᑎᕕᒋᓯᒪᔭᖓ.”  

ᑐᕌᖅᑕᐅᔪᖅ ᐅᓪᓗᖓ ᐊᖅᕕᖅᑑᖅ ᐃᓄᐃᑦ 
ᓴᐳᒻᒥᔭᐅᔪᑦ ᐊᒻᒪ ᓴᐳᒻᒥᑦᑎᓂᕐᒧᑦ ᓇᒦᓐᓂᖓ 
2030ᕝᖑᔪᖅ, ᓇᓕᒧᓐᓂᖃᖅᑐᖅ ᐅᓗᖓ ᑲᓇᑕᐅᑉ 
ᒐᕙᒪᒃᑯᖏᑦ ᑐᕌᖅᑕᖏᑦ ᓴᐳᒻᒥᑦᑎᓗᑎ 30 ᐳᓴᓐᑎᖓ 
ᑲᓇᑕᐅᑉ ᓄᓇᖏᓐᓂ ᐊᒻᒪ ᐃᒪᖏᓐᓂ. 

ᐊᒻᒪ ᑲᔪᓯᓂᖃᑦᑎᐊᖅᓯᒪᔪᑦ, ᐱᐅᔪᒻᒪᕆᒃ ᑐᓂᓯᓂᖓ 
ᓴᐳᒻᒥᔭᐅᓯᒪᔪᖅ ᐊᖅᕕᖅᑑᖅ ᐱᐅᔫᒐᔭᖅᑐᖅ. ᑲᓇᑕᒧᑦ, 
ᓄᓇᕗᒻᒧᑦ ᐊᒻᒪ, ᐃᓄᖏᓐᓄᑦ ᑕᓗᕐᔪᐊᖅ, ᑕᒫᓃᔅᓯᒪᒪᔪᑦ 
ᓄᓇᖓᓂ ᐃᒪᖓᓂ ᑕᐅᓴᖏᓐᓃᑦᑐᓂ ᐊᕐᕌᒍᓂᑦ, 
ᒫᓃᑲᓂᕐᓂᐊᖅᓯᒪᔪᑦ ᑕᐅᓴᖏᓐᓃᑦᑐᓂᑦ ᐊᕐᕌᒍᓂᑦ. 

ᐃᓇᓄᖃᐃ ᐅᖃᖃᑎᒌᑦᑐᑦ ᖁᕕᐊᒋᔭᖃᖅᑎᓪᓗᒋᑦ ᓄᑖᒥᓂᕐᓂᑦ 
ᐃᓄᐃᑦ ᓂᕿᖏᓐᓂ, ᐱᖃᓯᐅᔾᔨᔪᑦ (ᓴᐅᒥᒻᒥ) ᑐᑦᑐᒥᓂᖅ, 
ᓂᒃᑯᔅᓯᒪᔪᑦ ᐃᖃᓗᐃᑦ (ᐱᕕ) ᐊᒻᒪ ᑑᒑᓖᑦ ᒪᑦᑖᖓ (ᒧᖅᑖᖅ).

C
ᐊᐅᔭᖓᓂ 2023, ᐱᖓᓱᑦ ᐊᕐᓇᐃᑦ ᐊᐅᓪᓚᓚᐅᖅᑐᑦ 15 
ᒦᑕᓂ ᑎᖏᕋᐅᑕᓕᒻᒧᑦ ᐅᑭᐊᕐᒧᑦ Que Sera ᐊᐅᓪᓚᕐᒃᓂᐅᔪᒧᑦ 
ᑐᕌᕐᓂᐊᖅᑐᖅ ᑎᑎᕋᕐᓗᑎ ᐃᓄᐃᑦ ᐊᕐᓇᓂᑦ ᕿᓂᓂᕐᒧᑦ 
ᐱᖅᑯᓯᑐᖃᕐᒥ ᐅᑭᐅᑕᖅᑐᒥ.

Nunavut25-IN_Feature-Beyond - IV.indd   26Nunavut25-IN_Feature-Beyond - IV.indd   26 2025-02-06   11:28 AM2025-02-06   11:28 AM



27CANGEO.CA

ᐊᐊᒥᓱᓂᑦ ᐊᕐᕌᒍᓂᑦ ᓄᓇᖑᐊᒨᖅᑕᐅᓚᐅᖅᑎᓐᓇᒍ. 
ᑲᓇᑕᐅᑉ ᐅᑭᐅᖅᑕᑐᒃᑯᑦ ᐃᑳᕐᕕᖓ ᓄᓇᐅᓯᒪᔪᖅ 
ᐱᔪᒪᔭᐅᖃᑦᑕᖅᑐᓂ ᐊᒻᒪ ᓗᓇᓕᕐᔪᐊᖅ. ᐱᔪᒪᓂᖃᖅᑐᑎ 
ᐱᖓᓐᓇᖓᒍᑦ ᐊᖅᑯᑎᖓᓂ ᐊᑯᓐᓂᖏᓐᓂ ᑕᕆᐅᑉ ᐊᑭᐊᓂ 
ᐊᒻᒪ ᐊᐃᓴ. ᐃᖕᖓᓚᓐ ᐊᐅᓪᓚᑎᑦᑎᓚᐅᖅᑐᑦ ᔮᓐ ᑳᐸᑦᒥᑦ 
ᕿᓂᕐᓗᒍ 1497−ᒥᑦ. ᒪᓕᑦᑕᐅᓪᓗᓂ 
ᐱᓇᓱᐊᕐᓂᕆᓚᐅᖅᑕᖓ ᕿᓂᖃᑦᑕᖅᑐᑦ ᓲᕐᓗ ᒫᕐᑎᓐ 
ᔪᕈᐱᓱ, ᐅᐃᓕᐊ ᐃᐊᑦᕗᑦ ᐱᐅᕆ ᐊᒻᒪ ᔮᓐ ᕗᕌᓐᒃᓚᓐ, 
ᓇᓗᓇᐃᖅᑕᐅᓚᐅᖅᑐᑦ ᑭᓐᖑᖅᑕᐅᓯᒪᓪᓗᑎ, ᐊᒻᒪ ᒪᕐᕉᒃ 
ᐅᒥᐊᕐᔪᐊᒃ Erebus ᐊᒻᒪ Terror ᐊᒻᒪ 
ᐅᒥᐊᕐᔪᐊᕐᒥᐅᑕᖏᑦ 129 ᐊᖑᑏᑦ, in 1848. 
ᓄᐊᕕᔭᓐᒥᐅᖅ ᕈᐊᑦ ᐊᒪᑦᓴᓐ ᐃᑳᑦᑕᓯᓐᓇᓕᓚᐅᖅᑐᖅ 
ᐅᑭᐅᑕᖅᑐᒃᑯᑦ ᐃᑳᕐᕕᖓᒍᑦ ᐱᖓᓱᓂᑦ ᐅᑭᐅᓂᑦ 
ᐅᒥᐊᕐᔪᐊᖓᓂ Gjøa, ᑎᑭᑦᑐᓂ ᓅᒻ, ᐊᓛᔅᑲᒧᑦ.  
1906-ᒥᑦ, ᑕᓪᓕᒪᑦ ᐊᕐᕌᒍᐃᑦ ᓯᕗᓪᐹᖑᓚᐅᖅᑎᓐᓇᒍ 
ᐋᓐᑦᐋᑎᑲᒦᓚᐅᖅᑎᓪᓗᒍ ᓄᓇᑉᔪᐊᑉ ᑭᒻᒥᖓᓂ. 	

ᑭᓯᐊᓂ ᐅᑭᐅᑕᖅᑐᒃᑯᑦ ᐊᖅᑯᑎᖓ ᐱᑕᖃᐃᓐᓇᓚᐅᖅᑐᖅ 
ᓯᕗᓂᑐᖄᓗᐊᒍᑦ ᑭᓪᓕᖏᑦ ᓇᓗᓇᐃᖅᑕᐅᓚᐅᖅᑎᓐᓇᒋᑦ 
ᑕᕆᐅᑉ ᐊᑭᐊᓂ ᕿᓂᖃᑦᑕᖅᑐᓄᑦ. ᐊᐅᓪᓚᕋᓱᐊᕐᓂᓕᒫᖑᔪᑦ 
ᐃᑳᕋᓱᐊᖅᑐᑎ ᑲᑎᔅᓯᖃᑦᑕᓚᐅᖅᑐᑦ ᐃᓄᓐᓂᑦ, 
ᑲᔪᓯᑦᑎᐊᕐᓂᖃᓚᐅᖅᑐᑦ ᑐᓐᖓᕕᖃᓚᐅᖅᑐᑦ 
ᖃᐅᔨᒪᓂᖏᓐᓄᑦ ᐊᒻᒪ ᐱᓕᕆᔭᐅᕗᓂᑦ ᐃᓄᓐᓄᑦ ᐊᕐᓇᓄᑦ, 
ᒥᖅᓱᖃᑦᑕᓚᐅᖅᑐᑦ ᐊᓐᓄᕌᓂᑦ, ᓂᕿᓕᐅᖃᑦᑕᖅᑐᑎᑦ ᐊᒻᒪ 
ᐅᖃᐅᔾᔨᒋᐊᕈᑎᖃᖅᑎᑎᓪᓗᑎ ᖃᓄᖅ ᐆᒪᔪᓐᓇᓂᕐᒧᑦ 
ᖃᓄᐃᓐᓂᕆᔭᖏᓐᓂ ᐃᓱᒪᒋᔭᔅᓴᐅᖏᑦᑐᓂᑦ ᑕᕆᐅᑉ 
ᐊᑭᐊᓂᒥᐅᑕᓄᑦ. ᐅᓂᒃᑳᖏᑦ ᐊᒥᓱᑦ ᑎᑎᕋᖅᑕᐅᓯᒪᖏᑦᑐᑦ 
ᐃᓕᓴᕆᔭᐅᓯᒪᔪᓂᑦ ᐱᖅᑯᓯᒥᑐᖃᕐᓂᑦ ᐅᑭᐅᑕᖅᑐᒃᑯᑦ 
ᐃᑳᕐᕕᖓᒍᑦ. 	

ᐊᐅᔭᖓᓂ 2023, ᐱᖓᓱᑦ ᐊᕐᓇᐃᑦ ᐊᐅᓪᓚᓚᐅᖅᖅᑐᑦ 
15 ᒦᑕᓂ ᑎᖏᕋᐅᑕᓕᒻᒧᑦ ᐅᑭᐊᕐᒧᑦ Que Sera  
ᐊᔾᔨᐅᖏᑦᑐᒥᑦ ᐊᐅᓪᓚᓂᕐᒧᑦ. Beyond Her Horizons 
ᐊᐅᓪᓚᕐᓂᐅᔪᖅ ᕿᓂᓚᐅᖏᑦᑐᑦ ᐅᒥᐊᕐᔪᐊᓄᑦ ᐊᖅᑯᑎᓂᑦ 
ᐅᕝᕙᓘᓐᓃᑦ ᓄᓇᒦᖔᖅᑐᓂᑦ ᐲᔭᖅᑕᐅᓗᑎ ᐅᕝᕙᓘᓐᓃᑦ 
ᓄᓇᓂᑦ ᐊᒻᒪ ᐊᑕᐅᓯᐅᓂᕐᒧᑦ ᓴᐳᒻᒥᑦᑎᓂᕐᒧᑦ. ᑭᓯᐊᓂᓕ, 
ᐊᕐᓇᐃᑦ ᐅᒥᐊᕐᔪᐊᒦᑦᑐᑦ ᑎᑎᕋᖅᑕᐅᑎᑦᑎᒐᓱᐊᓚᐅᖅᑐᑦ 
ᐃᓄᐃᑦ ᐊᕐᓇᓂᑦ ᕿᑭᓂᕐᒧᑦ ᐱᖅᑯᓯᑐᖃᖓᓂ 
ᐅᑭᐅᑕᖅᑐᒥ, ᓄᐊᑦᑎᑎᓪᓗᒋᑦ ᑐᑭᓯᒋᐊᕈᑎᓂᑦ 
ᐊᓯᔾᔨᐸᓪᓕᐊᔪᒥᑦ ᓯᖁᖓᓂ, ᐃᓱᒫᓘᑕᐅᔪᖅ 

ᐊᑦᑐᐃᓂᖃᓕᕇᖅᑐᖅ ᐅᑭᐅᑕᖅᑐᒥ ᓄᓇᓕᓐᓂᑦ ᐊᒻᒪ 
ᐊᖏᓂᖅᓴᒥᑦ ᐊᑦᑐᐃᓂᖃᓂᐊᖅᑐᖅ ᓯᕗᓂᔅᓴᒥᑦ. 

ᐅᑲᓕᖅ ᐃᔨᑦᓯᐊᖅ, ᐃᔅᓯᕙᐅᑕᐅᓚᐅᖅᓯᒪᔪᖅ ᐃᓄᐃᑦ 
ᐅᑭᐅᑕᖅᑐᒥᐅᖑᖃᑎᒌᑦ ᑲᑎᒪᔨᖏᓐᓄᑦ, ᐊᒻᒪ ᔨᐊᓯᑲ 
ᕼᐃᐅᔅᑕᓐ, ᒫᓐᑐᕆᐅᒥᐅᑕᖅ ᓴᓇᖑᐊᖅᑎ, ᐱᒋᐊᓚᐅᖅᑕᖓ 
ᐊᐅᓪᓚᕐᓂᖓ ᒥᑦᑎᒪᑕᓕᒻᒥ, ᓄᓇᕗᑦ, ᓄᖅᑲᖅᑐᑎᑦ 
ᐅᖃᓪᓚᖃᑎᒋᓪᓗᒋᑦ ᐊᕐᓇᐃᖅ ᐅᖅᓲᖅᑑᒥᐅᑕᐃᑦ, 
ᐃᖃᓗᑦᑑᑦᑎᐊᖅ ᐊᒻᒪ ᑐᑦᑑᔭᖅᑐᖅ ᑕᑯᓪᓇᖅᑕᖏᓐᓂ 
ᐆᒪᔪᓐᓇᓂᕐᒧᑦ ᐱᐱᒡᒐᓇᖅᑐᒥ ᓯᓚᖓᓂ — ᑐᓂᓯᓚᐅᖅᑐᑦ 
ᖃᐅᔨᒪᓂᖏᓐᓂ ᑭᓱᑐᐃᓐᓇᕐᓂᑦ ᐱᒋᒋᐊᖅᑐᓂ ᓄᓇᖓᓂ 
ᑎᑭᑦᑐᒍ ᐆᒪᔪᓄᑦ ᐊᒻᒪ ᐱᔾᔪᑎᖃᖅᑐᓂᑦ ᐊᕐᓇᐃᑦ 
ᐱᖅᑯᓯᖏᓐᓂ ᖃᐅᔨᒪᔭᖏᓐᓂ ᓲᕐᓗ ᒥᖅᓱᕐᓂᖅ ᐊᒻᒪ ᖁᓪᓕᖅ 
ᐃᑯᒪᑏᓐᓇᖅᑐᒍ. ᐅᖃᐅᓯᖃᓚᐅᒻᒥᔪᑦ ᐊᕐᓇᐃᑦ 
ᑐᓂᓯᓯᒪᓂᖏᓐᓄᑦ ᑲᔪᓯᑦᑎᐊᕐᓂᖏᓐᓄᑦ 
ᕿᓂᖃᑦᑕᖅᑐᑦ ᖃᓪᓗᓈᓂᑦ ᑲᑎᔅᓯᕋᑖᖅᑎᓪᓗᒋᑦ. ᒪᒋᐅᓪ 
ᓯᓚᑦᑐᓴᕐᕕᒃᔪᐊᒥ ᐱᔭᕇᖅᓯᓯᒪᔪᖅ ᓄᐃᒥ ᐸᓚᓇᑦ 
ᐃᓚᒋᔭᐅᓕᓚᐅᖅᑐᖅ ᐃᖃᓗᑦᑑᑦᑎᐊᒥ ᐊᒻᒪ ᐅᒥᐊᖅᑐᖅᑐᑎ 
ᓅᒻ, ᐊᓛᔅᑲᒧᑦ, ᖃᐅᔨᓴᖅᑐᓂ ᑕᕆᐅᖃᕐᓂᖓᓂ ᐅᒻᒪ 
ᐆᓇᕐᓂᖓᓂ ᐊᓛᔅᑲᒥ ᐃᖏᕋᓂᐅᔪᖅ. 

ᐊᒥᓱᓂᑎᑐᑦ ᐅᑭᐅᑕᖅᑐᒧ ᐊᐅᓪᓚᕐᓂᐅᔪᑦ, 
ᐃᓚᒋᔭᐅᖃᑕᐅᔪᑦ ᐊᔅᓯᕈᕆᐊᖃᓚᐅᖅᑐᑦ ᓯᑯᓄᑦ ᐊᒻᒪ 
ᐊᓄᕆᒧᑦ, ᐊᒻᒪ ᐃᓅᓯᖅ ᐅᒥᐊᕐᒥᑦ. ᑖᓐᓇ ᐃᖅᑲᓇᐃᔭᐅᑎᓄᑦ 
ᐊᔅᓱᕈᕈᑎᖃᖅᑎᑦᑎᓚᐅᖅᑐᖅ ᑲᓇᑕᒥ ᐱᐅᖏᓛᖑᓯᒪᔪᓂᑦ 
ᓇᐹᖅᑐᐃᑦ ᐃᑯᐊᓚᑎᓪᓗᒋᑦ ᑎᑎᕋᖅᑕᐅᓚᐅᖅᓯᒪᔪᓕᒫᓂᑦ 
ᕿᒫᖁᔭᐅᓚᐅᖅᑐᑦ ᔨᐊᓗᓇᐃᕝᒦᑦᑐᑦ ᐊᒻᒪ ᒪᑐᔭᐅᓂᖓ 
ᖃᖓᑕᓲᒃᑯᕕᖓ, ᐸᕕᓴᐃᓂᖃᖅᑐᓂ ᐸᕐᓇᑕᐅᓯᒪᔪᓂᑦ 
ᐃᖅᑲᓇᐃᔭᖅᑎᖏᑦ ᐊᓯᔾᔨᕐᓂᖏᓐᓄᑦ. 

ᐅᑯᐊ ᐲᐲᖅᑕᐅᓯᒪᔪᑦ ᐅᖃᖅᑕᐅᓚᐅᖅᑐᓂᑦ 
ᐊᐅᓪᓚᕐᓂᐅᔪᒧᑦ ᑐᓴᖅᑕᐅᓚᐅᖅᑐᑦ ᐊᕐᓇᓂᑦ 
ᐅᑭᐅᑕᖅᑐᒃᑯᑦ ᐃᑳᕐᕕᖓᒍᑦ.  

ᑐᓵᓪᓗᒋᑦ ᐊᕐᓇᐃᑦ ᑕᓪᓗᕈᑎᓕᒃᒥᑦ
ᐅᖃᐅᓯᕆᓯᒪᔭᖏᑦ ᔨᐊᓯᑲ ᓇᐃᐅᔅᑕᓐ ᐊᒻᒪ ᐅᑲᓕᖅ ᐃᔨᑦᓯᐊᖅ. 
ᑲᑎᖅᓱᖅᓯᒪᔭᖏᑦ ᒫᓂᑲ ᑭᑦ

Beyond Her Horizons ᐃᑲᔪᓱᖅᑕᐅᓚᐅᖅᑐᖅ ᑐᓂᔭᐅᔪᓂᑦ 
ᑐᕆᐱᐊᒃ ᐱᓕᕆᔭᐅᔪᖅ.  Que Sera ᐊᐅᓚᑕᐅᔪᖅ 
ᑮᓇᐅᔭᓕᐅᕋᓱᐊᖏᑦᑐᓄᑦ ᑲᑐᔾᔨᖃᑎᒌᑦ Fondation Pacifique. 
ᐱᓪᓚᕆᑦᑐᓂᑦ ᑕᑯᔅᓴᐅᔪᑦ ᐱᔾᔪᑎᖃᖅᑐᑦ ᐊᐅᓪᓚᓂᕐᒧᑦ 
ᓇᓂᔭᐅᔪᓐᓇᖅᑐᑦ ᐅᕙᓂ cangeo.ca/nunavut25.

ᐅᖓᑖᓄ 
ᑕᑯᔅᓴᐅᓂᖏᓐᓄᑦ

ᒥᐊᓕ ᒪᒃᐸ ᐱᕈᖅᓴᓚᐅᖅᑐᖅ ᓄᓇᒥᑦ 
ᖃᓂᒋᔭᖓᓂ ᒥᑦᑎᒪᑕᓕᒃ. ᒥᖅᓱᖅᑎᐃᔪᖅ ᐊᒻᒪ 

ᐃᑉᐱᒋᔭᐅᑦᑎᐊᖅᑐᓂ ᐃᓐᓇᑐᖃᐅᔪᖅ.

ᒥᐊᓕ ᒪᒃᐸ

ᑖᓐᓇ ᒪᑉᐱᒐᖅ: ᒥᐊᓕ ᒪᒃᐸ ᐱᓕᕆᐊᖃᖅᑐᖅ 
ᓴᐳᑎᓂᑦ: ᑐᑦᑑᔭᖅᑐᖅ ᓄᓇᖓ; ᓵᓐᖓᔪᖅ ᒪᑉᐱᒐᖅ: 
ᐃᒪᕐᒧᑦ ᑕᑯᔅᓴᐅᓂᖓ ᒥᑦᑎᒪᑕᓕᒻᒥ (ᖁᓛᓂ) ᐋᔪ 
ᐲᑕ ᐅᖃᖃᑎᒋᔭᖓ ᐅᑲᓕᖅ ᐃᔨᑦᓯᐊᖅ (ᕿᑎᐊᓂ), 
ᐊᒻᒪᓗᑦᑕᐅᖅ ᔨᐊᓯᑲ ᕼᐃᐅᔅᑕᓐ (ᐊᑖᓂ).

ᐅᐊᑦᑎᐊᕈᓕ, ᐃᖅᑲᓇᐃᔭᖅᐸᓚᐅᖅᑐᒍᑦ ᐆᒪᓇᓱᐊᓂᕐᒧᑦ. 
[ᓯᕗᕚᒃᑲ] ᑲᒥᓕᐅᖅᐸᓚᐅᖅᑐᑦ [ᑲᒫᓗᐃᑦ] ᐊᐅᓪᓚᕐᓂᖏᓐᓄᑦ 
ᓄᓇᒃᑯᑦ. ᐱᓱᖃᑦᑕᓚᐅᖅᑐᑦ ᐅᖓᓯᑦᑐᒧᑦ ᓄᓇᒃᑯᑦ ᑲᒦᑦ 
ᐊᓗᖏᑦ ᐳᔾᔪᑎᒻᒪᕆᑦᑐᑎ. ᓇᔅᓴᖃᑦᑕᓚᐅᖅᑐᑦ ᒥᖅᓱᕈᑎᓂᑦ 
ᓱᓇᒃᑯᑖᓂᑦ, ᐅᔾᔪᒧᑦ ᕿᓰᑦ, ᐊᐅᓚᕐᓂᖏᓐᓄᑦ ᓄᓇᒃᑯᑦ, 
ᐊᒡᒍᐊᖅᓯᒍᓐᓇᖃᑦᑕᖅᑐᑎ ᐊᐅᓪᓚᓂᕐᒧᑦ. ᑕᐃᒫᒃ 
ᐃᓅᕙᓚᐅᖅᑐᑦ. 

ᐃᓛᓐᓂᒃᑯᑦ ᐃᓅᓯᖅ ᓄᓇᒥ ᐱᒡᒐᓇᖅᑑᕙᓚᐅᖅᑐᖅ, 
ᐃᖅᑲᐅᒪᒐᓗᐊᖅᑎᒍ ᖁᕕᐊᓇᖅᑑᓪᓗᑎ. 
ᐊᔅᓱᕈᓐᓇᕐᓂᕆᔮᑐᐊᕆᔫᔮᓚᐅᖅᑕᖓ ᓯᓚᑲᒻᒪᐅᖃᑦᑕᑎᓪᓗᒍ 
ᐊᐅᔭᒃᑯᑦ, ᑭᓱᑐᐃᓐᓇᐃᑦ ᖃᐅᓯᓕᕋᐃᒻᒪᑕ,  
ᐊᒻᒪ ᐸᓂᖅᓯᕈᓐᓇᖅᐸᓚᐅᖏᑕᕗᑦ — ᓇᑦᑎᕋᔭᐃᑦ ᕿᓰᑦ 
ᐸᓂᖅᓯᖅᑎᑕᐅᒋᐊᖃᕋᐃᒻᒪᑕ, ᐊᒻᒪ ᓯᓚᖓ ᖃᐅᓯᖅᑐᓂ 
ᓯᓚᓗᒻᒧᑦ ᐊᒻᒪ ᒥᓂᑎᓪᓗᒍ. ᐸᕐᓇᓯᒪᒐᓱᑉᐸᓚᐅᖅᑐᒍᑦ. 
ᐱᐅᖅᓱᐊᖅᐸᓚᐅᖅᑕᕗᑦ ᓂᕆᔭᔅᓴᑖᕗᑦ. 
ᕿᔪᑦᑕᖅᐸᓚᐅᖅᑐᒍᑦ: ᐅᕙᒍᑦ ᓯᓂᕝᕕᒋᔭᖓᓂᓐᓃᑎᑦᑐᒋᑦ 
ᐸᓂᖅᑏᓇᖅᑐᒋᑦ ᐊᒻᒪ ᐊᑐᖃᑦᑕᖅᑐᑎᒍ ᐃᑯᐊᓚᒧ 
ᖃᐅᓯᕐᓇᐅᑎᓪᓗᒍ ᐅᓪᓗᖏᓐᓂ. 
ᐸᓂᖅᑏᓐᓇᕆᐊᖃᓚᐅᖅᑕᕗᑦ ᐊᑐᐃᓐᓇᐅᓗᑎ 
ᐊᑐᖅᑕᐅᔪᓐᓇᕐᓗᑎ ᐅᖅᑰᓴᓂᕐᒧᑦ ᐊᒻᒪ ᓂᕿᓕᐅᓂᕐᒧᑦ.

ᐃᓱᒫᓗᑉᐸᓚᐅᖏᑦᑐᒍᑦ ᐱᒡᒐᓴᖅᑐᓯᐅᓂᕐᒥᑦ 
ᑕᐃᔅᓱᒪᓂᐅᑎᓪᓗᒍ, ᐅᕝᕙᓘᓐᓃᑦ ᑕᖃᓂᕐᒧᑦ. ᑕᐃᒫᒃ 
ᐱᕈᖅᓴᓚᐅᖅᑐᒍᑦ, ᐊᒻᒪ ᑕᐃᒫᒃ ᐃᓅᓯᖃᖅᐸᓚᐅᖅᑐᒍᑦ. 
ᐃᓄᐃᑦ ᐃᓱᒪᖃᑦᑕᖅᑐᒋᖏᑕᒃᑲ ᐃᓅᓯᖏᑦ ᐱᒡᒐᓇᖅᑑᓚᐅᖅᑐᑎ 
ᐅᕝᕙᓘᓐᓃᑦ ᖃᓄᖅ ᓇᓗᓇᕐᓂᕆᓚᐅᖅᑕᖓᓄᑦ. ᐃᓱᒪᒋᓕᖅᓴᕋ 
ᐱᒡᒐᓇᖅᑑᒐᔭᖅᑐᓂ ᐃᓅᕕᒋᓇᓱᐊᕐᓗᒋᑦ ᑖᒃᑯᓄᖓ 
ᖃᓄᐃᓕᖓᓂᐅᔪᓄᑦ ᒫᓐᓇ.

ᑭᓯᐊᓂ ᐃᓐᓇᑐᖃᕐᓅᑦᑕᐅᑎᒋᒍᑦᑕ, ᐱᒡᒐᓇᖅᑐᖅ 
ᐱᒡᒐᓇᖅᑐᖅ ᐅᓂᒃᑳᕗᑦ ᐱᔭᐅᓗᑎ. ᐊᓯᐊᓂᖔᖏᓐᓇᖅᑐᑦ 
ᐃᓱᒪᒋᔭᖏᓐᓂ. ᑐᓵᓯᒪᔪᖓ ᓈᓚᐅᑎᒃᑰᖅᑐᓂᑦ ᐊᑯᑭᑦᑐᓂ 
ᐱᔾᔪᑎᖃᖅᑐᑦ [ᐊᑯᑭᑦᑐᒥᐅᑕᖅ−ᑕᐃᓂᔅ ᐅᑭᐅᑕᖅᑐᒥ 
ᕿᓂᖃᑦᑕᖅᑎ ᐊᒻᒪ ᐃᓅᓯᕆᔭᐅᔪᓂᑦ ᖃᐅᔨᓴᖅᑎ] ᓄᑦ 
ᒥᐅᓴᓐ ᐊᐅᓪᓚᖃᑦᑕᕐᓂᖓ ᐊᑯᑭᑦᑐᓂᑦ ᑲᓇᑕᒧᑦ. 
ᐱᐅᔫᒐᔭᖅᓯᒪᒻᒥᔪᖅ ᐃᓄᓐᓂᑦ ᑐᓴᕐᕕᖃᕐᓗᓂ ᑖᒃᑯᐊ 
ᑕᑯᓚᐅᖅᑕᖏᓐᓂ ᓯᓚᑖᓃᖔᖅᓯᒪᔪᑦ, ᐱᔾᔪᑎᒋᓪᓗᒍ 
ᐊᔾᔨᒌᒌᖏᑦᑐᓂᑦ ᐅᖃᐅᓯᖃᖃᑦᑕᕋᑦᑕ ᑭᓱᑐᐃᓐᓇᕐᓂᑦ.  

ᐅᑉᐱᕈᓱᑦᑎᐊᖅᑐᖓ ᐃᓅᓪᓗᑕ ᐃᓅᓂᕆᔭᕗᑦ 
ᐱᒻᒪᕆᐊᓘᔪᖅ, ᐃᑉᐱᒋᑦᑎᐊᕆᐊᖃᖅᑐᑦ ᐆᒪᔪᐃᑦ. ᑭᒃᑯᓕᒫᑦ 
ᒪᓕᒋᐊᖃᖅᑎᑕᐅᔪᑦ ᐊᔾᔨᓴᐃᓐᓇᖓᓂ ᐃᑉᐱᒍᓱᑦᑎᐊᓂᕐᒥᑦ ᓴ 
ᐊᒻᒪ ᑖᔅᓱᒥᖓᔅᓴᐃᓐᓇᖅ ᐃᓂᐅᔪᒥᑦ. ᐊᒥᓱᓂᑦ ᐊᕐᕌᒍᓂᑦ 
ᐃᓕᒐᓱᐊᓚᐅᖅᑕᕋ ᑕᒪᓐᓇ. ᐃᓄᐃᑦ ᓄᓗᓇᓕᖓᓂ, 
ᐅᕙᒎᖏᓐᓇᖅᑐᖅ. ᐅᕙᖓ ᐃᓕᓚᐅᖅᑕᖏᓐᓂ ᑎᐊᓐᒫᒃᒥ 
[ᐊᐅᓪᓚᖅᑎᑕᐅᕕᒋᓚᐅᖅᑕᖓ ᐃᓄᑑᓪᓗᓂ ᐃᓕᓐᓂᐊᕆᐊᖅᑐᓂ 
ᐊᕐᕌᒍᖃᖅᑐᓂ 11] ᐅᕙᖓᐅᔪᖅ ᓯᕗᓪᓕᖅ: ᐅᕙᖓ, ᐅᕙᖓ, 
ᐅᕙᖓ, ᐊᒻᒪ ᑭᒃᑯᓕᒫᖑᑦᑕᓕᖅᑯᑦ.  

ᐃᓱᒪᒌᓐᓇᖃᑦᑕᖅᑕᕋ ᐃᓄᐃᑦ ᐊᕐᓇᐃᑦ ᐱᔪᓐᓇᐅᑎᓕᐊᓗᐃᑦ: 
ᓰᓚ−ᕗᐊᑦ ᑯᓘᑎᑕᐃ, ᒥᐅᕆ ᓴᐃᒪᓐ ᐊᒻᒪ ᐊᕐᓇᖅ 
ᐱᖃᑎᒋᓚᐅᖅᑕᖓ ᓄᑦ ᕌᔅᓯᐅᓴᓐ ᐊᐅᓪᓚᕐᓂᖃᖅᑎᓪᓗᒋᑦ. 
ᐊᓯᔾᔨᐸᓪᓕᐊᓕᖅᑎᓪᓗᒋᑦ ᐱᖅᑯᓯᕗᑦ — ᓅᑦᑕᐅᓪᓗᑎᑦ 
ᓄᓇᓕᓐᓄᑦ, ᐊᒻᒪ ᐱᔪᓐᓇᐅᑎᕗᑦ ᖃᒪᒋᔭᐅᓕᖅᑐᑎ 
ᐅᕝᕙᓘᓐᓃᑦ ᐊᐅᓚᑕᐅᓪᓗᑎ ᓯᓚᑖᓃᖔᖅᓯᒪᔪᓄᑦ — 
ᐊᕐᓇᐅᓪᓗᑕ ᐃᓕᔅᓯᒪᔪᒍᑦ ᐆᒪᔪᓐᓴᓂᕐᒧᑦ. 

ᓱᖅᑯᐃᓱᑦᑐᖓ ᐃᓚᖓᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ 
ᐊᖏᔪᖅᑳᖅ ᓇᖏᖅᓯᓚᐅᖅᑐᖅ ᑲᓇᑕᒥ ᒪᓕᒐᓕᐅᕐᕕᒃᔪᐊᒥᑦ 
ᐊᒻᒪ ᑐᓂᓯᓪᓗᓂ ᐃᓄᒃᑎᑐᑦ ᐊᑎᖓ ᖁᑦᑎᑐᒃᑯᑦ ᐃᑳᕐᕕᒃ, 
ᐅᓇᐅᔪᖅ ᑕᓪᓗᕈᑎᒃ. ᑖᓐᓇ ᐅᖃᐅᓯᖅ ᐊᕐᓇᐅᑉ ᑕᓪᓗᖓᓂ 
ᑲᑭᓐᓂᖅ. ᖁᑦᑎᑐᒃᑯᑦ ᐃᑳᕐᕕᖓ ᑕᓪᓗᒥᑦ ᖃᑭᓐᓂᐅᔮᖅᑐᑦ: 
ᐊᖏᔪᖅ, ᐳᖅᑐᔪᐃᑦ ᐃᓐᓈᕈᖏᑦ ᑎᑭᐅᒪᔪᑦ ᐃᒪᕐᒧᑦ. 
ᐅᒥᐊᑐᕐᕕᒋᒪᐅᖅᑕᕋ ᖁᑦᑎᑐᒃᑯᑦ ᐃᑳᕐᕕᒃ ᐊᒥᓱᐊᖅᑎᒐᓚᑦᑐᒍ, 
ᐊᒻᒪ ᐃᖅᑲᐅᒪᔪᖓ ᐊᔾᔨᖑᐊᒃᑲ ᐱᔭᐅᑎᓪᓗᒋᑦ, ᐅᕙᖓ 
ᑕᓪᓗᕈᑎᖓᓄᑦ. ᑖᓐᓇ ᐅᐱᒍᓱᓐᓇᕐᓂᐅᓚᐅᖅᑐᖅ, ᑕᑯᓐᓇᖅᑐᒍ 
ᓄᓇᖓ ᑕᑯᔅᓴᐅᓂᖓ, ᐊᒻᒪ ᐃᓐᓈᕈᐃᑦ ᐊᒻᒧᐊᑦᑐᑎ 
ᑎᑎᖅᓯᒪᔪᑯᑖᑎᑐᑦ ᐅᕙᖓ ᑕᓪᓗᖓᓂᑎᑐᑦ ᑲᑎᓐᓇᖅ. ᑕᒪᓐᓇ 
ᐅᕙᓐᓄᑦ, ᐱᐅᔪᒻᒪᕆᐊᓯᒪᔪᖅ.

ᐋᔪ ᐲᑕ ᒪᓕᒐᓕᕆᔨ ᐃᓄᒃ, ᐃᑲᔪᖅᑐᐃᔨ ᐊᒻᒪ ᑭᓯᓐᓂ 
ᐊᓐᓄᕌᓄᑦ ᓴᓇᓯᒪᔪᓕᐅᖅᑎ ᐊᒻᒪ ᐃᓚᒋᔭᐅᖃᑕᐅᔪᖅ 
Order of Canada. ᐃᓅᓯᒪᔪᖅ ᐊᑯᑭᑦᑐᓂ, ᓅᓚᐅᖅᑐᖅ 
ᓄᓇᕗᒻᒧᑦ 1981 ᐊᒻᒪ ᐃᖃᓗᒻᒥᐅᑕᐅᔪᖅ. 

ᑖᒃᑯᐊᓕᒫᑦ ᕿᑭᖅᑕᐃᑦ ᖁᑦᑎᑐᒃᑯᑦ ᐃᑳᕐᕕᖓᒍᑦ, 
ᖃᓪᓗᓈᑎᑐᑦ ᐊᑎᖃᐅᖅᑐᑦ. ᐱᕈᖅᓴᓪᓗᖓ, 
ᖃᐅᔨᒪᔭᑐᐊᕆᓚᐅᖅᑕᒃᑲ ᓄᓇᐃᑦ ᐃᓄᒃᑎᑐᑦ ᐊᑎᖏᑦ. 
ᐊᒻᒪ ᐊᔾᔨᐅᖏᑦᑐᒥ ᓴᖑᓂᖃᖅᓯᒪᔪᑦ ᖃᓄᖅ ᐃᓄᐃᑦ 
ᐊᑦᑏᓂᖏᓐᓄᑦ ᓄᓇᓂᑦ ᑕᐃᖦᔅᓱᒪᓂᐅᕙᓚᐅᖅᑐᖅ. 
ᐊᑦᑎᖅᑕᐅᕙᓚᐅᖏᑦᑐᑦ ᐃᓄᓐᓃᖔᖅᑐᓂᑦ 
“ᖃᐅᔨᓚᐅᖅᑐᓂᑦ”. ᐊᑎᖏᑦ ᓇᓗᓇᐃᔭᐃᑐᐃᓐᓇᖅᑐᑦ 
ᓄᓇᖓ ᑭᓱᖃᖅᑎᑦᑎᓂᖓᓄᑦ ᐅᕝᕙᓘᓐᓃᑦ ᖃᓄᐃᑦᑐᒥᑦ 
ᑕᐅᑦᑐᖃᕐᓂᖓᓄᑦ. ᕿᑭᖅᑕᖅ ᐅᓇᐅᔪᖅ ᒪᐅᓐᑦ 
ᕿᑭᖅᑕᖅ. ᐊᒻᒪ ᕿᑭᕐᑕᖅᔪᐊᖅ ᑐᑭᖃᖅᑐᖅ ᐊᖏᔪᖅ 
ᕿᑭᕐᑕᖅ. ᑖᒃᑯᐊ ᐊᑏᑦ ᓇᒥᑐᐃᓐᓇᖅᑐᑦ ᐅᑭᐅᑕᖅᑐᒥ. 
ᐃᒪᖓ ᖁᓛᓂ Bylot Island, ᑕᐃᔭᐅᔪᖅ ᑕᓪᓗᕈᑎᐅᑉ 
ᐃᒪᖓ, ᐃᒪᖅ ᐱᒋᔭᐅᔪᖅ ᐃᓐᓈᕈᓄᑦ. ᐃᓐᓈᕈᖅᑕᖃᖅᑐᖅ 
ᑕᐃᕙᓂ ᐊᒻᒪ V ᖃᓄᐃᓕᖓᓂᖃᖅᑐᓂ, ᑕᐃᒪᐃᓐᓂᖓᓄᑦ 
ᑕᐃᔭᐅᔪᖅ ᑕᓪᓗᕈᑎ. ᓄᓇ ᓇᒻᒥᓂᕆᖏᑕᕗᑦ. 
ᐃᖅᑲᓇᐃᔭᕐᕕᒋᕙᑦᑕᕗᑦ ᐊᒻᒪ ᐃᑉᐱᒋᑦᑎᐊᖅᑐᒍ. 

ᐊᒥᓱᓂᑦ ᐅᓂᒃᑳᖅᑕᖃᖅᑐᖅ ᐅᑭᐅᑕᖅᑐᖅ ᒥᔅᓵᓄᑦ, 
ᐊᒻᒪ ᓱᓕᔪᐃᓐᓇᐅᓪᓗᑎ. ᑭᓯᐊᓂ ᐅᑉᐱᓇᕐᓂᖅᓴᐅᔪᑦ 
ᓄᓇᓕᐅᔪᖅ ᐃᓚᒋᔭᐅᑎᓪᓗᒍ ᐅᓂᒃᑳᑐᐊᓂᕐᒥᑦ. 

ᒪᕋᐃᔭ ᐅᕐᖢ ᐃᓄᓕᕆᓂᕐᒧᑦ ᖃᐅᔨᓴᓂᕐᒧᑦ 
ᐃᓕᓐᓂᐊᖅᑎᐅᔪᖅ ᓯᓚᑦᑐᓴᕐᕕᒃᔪᐊᒥ ᐳᕆᑎᔅ ᑲᓚᒻᐱᐊ 

ᐊᒻᒪ ᒥᑦᑎᒪᑕᓕᒻᒥᐅᑕᖅ. ᐅᒥᐊᑐᖅᓯᒪᔪᖅ ᖁᑦᑎᑐᒃᑯᑦ 
ᐃᑳᕐᕕᖓᒍᑦ ᐱᖅᑯᓯᓕᕆᓂᕐᒧᑦ ᑭᒡᒐᖅᑐᐃᓪᓗᓂ 

ᐅᑯᓄᖓ Oxen Expedition.

ᒪᕋᐃᔭ ᐅᕐᖢ

ᑖᓐᓇ ᒪᑉᐱᒐᖅ: ᑕᑯᔅᓴᐅᓂᖓ ᒥᑦᑎᒪᑕᓕᒃ, 
(ᖁᓛᓂ) ᒪᖃᐃᔭ ᐅᕐᖢ  ᓄᓇᓕᒋᔭᖓ, ᐊᒻᒪ 
ᐅᒥᐊᒃᑯᕕᒃ ᐅᖅᓱᖅᑑᒥ (ᐊᑖᓂ); ᐊᑭᖓᓂ: ᐅᖃᓕᖅ 
ᐃᔨᑦᓯᐊᖅ ᑕᑯᓂᐊᖅᑐᖅ ᓄᕕᔭᐅᓯᒪᔪᓂᑦ ᓵᕝᓕ 
ᑰᒧᒧᑦ (ᕿᑎᐊᓂ); ᐊᔾᔨᓐᖑᐊᖅᑐᑯᓖᑐ (ᐊᑖᓂ), 
ᐳᓅᕆᔅ ᐊᐅᓪᓚᓂᕐᒦᓚᐅᖅᑐᖅ (1871-1873) 
ᑎᑭᒐᓱᐊᖅᑐᓂᐅᒃ ᓄᓇᕐᔪᐊᑉ ᑲᔾᔨᖓ.

ᐊᒥᓱᑦ ᕿᓂᖃᑦᑕᖅᑎᐅᕙᓪᓕᐊᓯᒪᔪᑦ ᐆᒪᒐᔭᓚᐅᖏᑦᑐᑦ 
ᐱᑕᖃᕐᓂᖏᑉᐸᑕ ᐃᓄᐃᑦ ᐊᕐᓇᐃᑦ.

ᐊᓈᓇᑦᓯᐊᒪ ᐊᓈᓇᖓ ᓲᕝᕕ ᒥᖅᓱᑎᑦᑎᐊᕙᐅᓚᐅᖅᑐᖅ. 
ᑕᑯᓯᒪᔭᒃᑲ ᓴᓇᓯᒪᔭᖏᑦ ᑕᑯᔭᒐᖃᕐᕕᒻᒥ. ᒥᖅᓱᖅᓯᒪᔭᖏᑦ 
ᑎᑎᕋᐅᒻᒧᑦ ᑎᑎᖅᓯᒪᔫᔮᖅᑐᑦ. ᑕᕝᕙ ᑕᐃᒫᑎᒋᑦ 
ᒥᖅᓱᕈᓐᓇᕐᓂᖃᓚᐅᖅᑐᖅ. ᐊᔾᔨᓐᖑᐊᒥ ᑕᑯᓚᐅᖅᑐᖓ 20 
ᐅᕝᕙᓘᓐᓃᑦ ᕿᓚᓗᒐᕐᓂᐊᖅᑏᑦ ᐅᑭᐊᓪᓕᖃᑦᑕᓚᐅᖅᑐᑦ 
ᑎᓴᒪᓂ ᐅᑭᐅᓂᑦ ᑐᖏᓕᕇᓂᑦ, ᐊᒻᒪ ᑐᑦᑐᕋᔭᓐᓂᑦ 
ᐊᓐᕌᖅᓯᒪᔪᐃᓐᓇᐅᓪᓗᑎ. ᐊᒻᒪ ᐊᔾᔨᖑᐊᖅᑕᖃᕐᓂᔪᖅ 
ᐅᒥᐊᕐᔪᐊᕐᒥᐅᑕᓂᑦ Neptune, ᒐᕙᒪᒃᑯᓐᓄᑦ 
ᐊᐅᓪᓚᕐᓂᐅᓚᐅᖅᑐᖅ ᐱᒋᐊᕐᓂᖏᓐᓂ 1900-ᖏᓐᓂ, ᐊᒻᒪ 
ᐊᓐᓄᕌᖅᓯᒪᔪᖏᓐᓇᐃᑦ ᑐᑦᑐᕋᔭᓐᓂᑦ. 40−ᐸᓘᔪᑦ, 
ᐃᓱᒪᒋᔭᕋ. ᓇᒻᒥᓂᖅ ᐊᓐᕌᓕᐅᕈᓐᓇᕋᔭᓚᐅᖏᑦᑐᑦ; 
ᐃᓄᓐᓅᒐᔭᖅᑐᖅ ᐊᕐᓇᓄᑦ. ᐃᓚᒌᑦ ᐊᐅᓪᓚᖃᑦᑕᓚᐅᖅᑐᑦ 
ᑲᑎᓐᖓᓪᓗᑎ ᓄᓇᖅᐸᒨᖅᑐᑎ ᐆᒪᔪᕋᓱᐊᖅᑐᑎ ᐊᓐᓄᕌᔅᓴᓄᑦ. 

ᖃᖓᐅᓕᖅᑎᓪᓗᒍ [ᐊᓈᓇᑦᓯᐊᒪ ᐊᓈᓇᖓ 
ᐃᓅᒍᓐᓃᑎᓪᓗᒍ], ᓂᕕᕐᕕᒻᒥ ᐊᖏᔪᖅᑳᖅ ᑎᑎᕋᓚᐅᖅᑐᖅ 
ᖃᐅᑕᒫᑦ ᑎᑎᕋᕐᕕᖓᓄ ᐃᖃᓗᑦᑐᖃᑦᑐᒥᓂᐅᒐᐃᒻᒪᑦ 
ᐅᕝᕙᓘᓐᓃᑦ ᓇᑦᑎᖅᑐᖃᖅᑐᒥᓂᐅᒐᐃᒻᒪᑦ ᐅᕝᕙᓘᓐᓃᑦ 
ᐆᒪᔪᕐᓂᖃᖅᑐᑎᑦ, ᓇᓗᓴᐃᖅᓰᓇᖅᐸᓚᐅᖅᑐᖅ 
ᓂᐅᕕᕐᕕᒃᑯᑦ ᐊᖑᑐᖏᑦ ᐱᑎᑕᐅᓗᑎ. 

ᑐᑯᓕᑐ [ᖃᐅᔨᒪᔭᐅᒻᒥᔪᖅ ᕼᐊᓇᐅᓪᓗᓂ] ᐊᒻᒪ ᐅᐃᖓ 
ᐃᐲᕐᕕᒃ [ᖃᐅᔨᒪᔭᐅᒻᒥᔪᖅ ᔫ] ᐃᖅᑲᓇᐃᔭᖃᑎᖃᓚᐅᖅᑐᖅ 
Charles Francis Hall ᐅᑭᐅᑕᖅᑐᒥ ᐊᐅᓪᓚᓂᕐᒧᑦ. ᑖᑦᑎ 
ᐅᐊᓐᖑᔪᑦ — ᐱᖃᓯᐅᑎᓪᓗᑎ ᑎᓴᒪᐅᔪᖅᑐᑦ ᔮᒪᐃᑦ, 
ᖃᐅᔨᓴᖅᑏᑦ, ᐊᑯᑭᑦᑯᓃᖔᖅᑐᑦ ᐃᓚᒌᑦ ᑕᓪᓕᒪᑦ, ᕼᐊᓇ, ᔫ, 
ᐊᒻᒪ ᐸᓂᖓ — ᑲᑎᓐᖓᑦᑎᒍᓐᓃᓚᐅᖅᑐᑦ ᐊᒻᒪ ᓯᑯᒃᑯᑦ 
ᓵᑦᑕᐅᓪᓗᑎ  [ᓯᓈᖓᓂ]. ᕼᐊᓇ ᖁᓪᓕᖃᓚᐅᖅᑐᖅ [ᖁᓪᓕᖅ] 
ᐊᒻᒪ ᔫ ᐃᓪᓗᕕᒐᓕᐅᖃᑦᑕᓚᐅᖅᑐᖅ, ᐊᒻᒪᓘᓐᓃᑦ 
ᐃᖏᕋᑎᑦᑐᓂᒋᑦ ᒪᕐᕈᐊᑎᖅᑐᓂ ᐅᕝᕙᓘᓐᓃᑦ 
ᐱᖓᓱᐊᑎᖅᑐᓂ ᓵᑦᑐᒥᑦ ᓯᑯᒥᑦ ᐃᔾᔪᔪᒧᑦ ᓯᑯᒧᑦ. 
[ᐅᑭᐅᑕᖅᑐᒥ ᐊᐅᓪᓚᕐᓂᐅᔪᖅ (1871-1873) ᒥᐊᓕᒐᒥᐅᑦ 
ᑎᑭᑦᑎᓇᓱᐊᓚᐅᖅᑐᑦ ᓯᓚᕐᔪᐊᑉ ᑲᔾᔨᖓᓄ. ᐅᒥᐊᕐᔪᐊᖅ 
ᕿᒪᐃᓐᓇᖅᑕᐅᓚᐅᖅᑐᖅ ᐊᓄᕌᕐᓂᖃᖅᑎᓗᒍ 
ᓯᑯᖃᖅᑎᓪᓗᒍ, ᐊᒥᓱᑦ ᐅᒥᐊᕐᔪᐊᕐᒥᐅᑕᐃᑦ, 
ᐱᖃᓯᐅᑎᓪᓗᑎ ᑐᑯᓕᑐ, ᐅᐃᖓ ᐊᒻᒪ ᒪᒃᑯᑦᑐᖅ ᐸᓂᖓ, 

ᒥᖅᑯᓵᖅ ᐳᓇᑎᐊᑦ ᑏᓐ ᐃᓗᓕᕆᔭᖓ  ᓯᐅᓵᕐᓇᖅ, 
ᖃᐅᔨᒪᔭᐅᒻᒥᔪᖅ ᓲᕝᕕ ᑰᒧ. ᑏᓐ ᓴᓪᓖᑦ 
ᕿᑭᖅᑕᖓᓃᖔᖅᓯᒪᔪᖅ ᐃᓯᕐᕕᖓᓂ ᑕᓯᐅᔭᖅᔪᐊᒧᑦ, 
ᐱᕈᖅᓴᕕᒋᓚᐅᖅᑕᖓ ᐊᖑᓇᓱᑦᑐᓂ, ᐃᖃᓗᒐᓱᐊᖅᑐᓂ, 
ᐊᒻᒪ ᓂᕆᔭᔅᓴᓂ ᓄᐊᑦᑎᓂᕐᒧᑦ. ᑕᐃᒪᓐᖓᓂᑦ, 
ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᖅ ᐃᓐᓇᑐᖃᕐᓂᑦ ᐊᒻᒪ 
ᒪᒃᑯᑦᑐᓂᑦ ᐱᖅᓯᓄᑦ ᐱᓕᕆᐊᓄᑦ ᐱᕙᓪᓕᐊᑎᑕᐅᓂᖏᓐᓄᑦ, 
ᐊᒻᒪᓗᑦᑕᐅᖅ ᐱᖅᑯᓯᓄᑦ ᐊᐅᓪᓛᖅᓯᒪᓂᕐᒧᑦ ᐃᓄᓐᓄᑦ 
ᒪᒃᑯᑦᑐᓄᑦ ᐊᒻᒪ ᐊᕐᓇᓄᑦ. 

ᒥᖅᑯᓵᖅ 
ᐳᓇᑎᐊᑦ ᑏᓐ

ᐊ
ᑭᖓ

ᓂ
: 
ᔨᐊ

 ᕼ

ᐃ
ᐅ
ᔅᑕ

ᓐ;
 ᑖ

 ᒪ

ᑉᐱ
ᒐᖅ

ᔨᐊ

ᓯᑲ
 ᕼ

ᐃ
ᐅ

ᓛ
ᓂ
 ᐱ

ᖓ
ᓱᑦ
 ᐊ

ᔾᔨ
ᓐᖑ

ᐊ

 ᒥ

ᔅᑎ
ᒃ 
ᐅ
ᑭᐊ

ᒃᑯ
ᕕ
ᒃ 
ᑕ
ᑯᔭ

ᒐᖃ
ᕐᕕ

ᒃ, 
20

02
.9
9.
3 
(ᐊ

ᑖ
ᓂ
 ᐊ

ᔾᔨ
ᓐᖑ

ᐊ
ᖅ
)

ᐊᔪᓕᐅᖅᑲᓚᐅᖅᑐᑦ ᐱᖓᓲᔪᖅᑐᓂ ᑕᖅᑭᓂᑦ. 
ᐃᖏᕋᓂᖃᓚᐅᖅᑐᑦ ᖃᓂᒋᔭᐸᓗᐊᓂ 2,000 ᑭᓚᒦᑕᓂᑦ 
ᓂᒋᖓᓄᑦ ᓇᓂᔭᐅᓚᐅᖅᑎᓐᓇᒋᑦ ᓛᐸᑐᐊ ᐃᒪᖓᓂ.] 

ᐊᒥᓱᒻᒪᕆᐅᔪᑦ ᑎᑎᕋᖅᑕᐅᓯᒪᖏᑦᑐᑦ 
ᐱᖅᑯᓯᑐᖃᕗᑦ. ᕼᐊᓇᐅᑉ ᐃᓗᕕᖓᓅᖅᓯᒪᔪᖓ 
ᑯᕉᑕᓐ, ᑲᓂᐊᑦᑎᑲᑦ, ᒪᕐᕈᐊᑎᖅᑐᖓ. 
ᓇᔅᓴᐅᑎᓚᐅᖅᑕᕋ ᐅᑭᐅᑕᖅᑐᒥ ᓴᐳᑎᓂᑦ ᐊᒻᒪ 
ᕿᔪᑦᑖᓂᑦ, ᒥᖅᑯᑎ ᐊᒻᒪ ᐃᓚᖏᓐᓂ ᐃᓚᓗᒻᒥᑦ. 
ᑭᖑᓪᓕᕐᒥᑦ ᓇᔅᓴᐅᑎᔪᔭᕋ ᐱᕈᖅᓯᐊᓂ. 

ᑖᒃᑯᐊ ᐃᓄᐃᑦ ᐊᕐᓇᐃᑦ ᐃᓱᒪᒋᔭᐅᕆᐊᖃᖅᓯᒪᔪᑦ 
ᐊᐅᓪᓚᖃᑦᑕᑎᐅᓪᓗᑎ, ᑭᓯᐊᓂ  ᐊᑎᖓ 
ᐱᔭᐅᓚᐅᖏᑦᑐᑦ ᐅᕝᕙᓘᓐᓃᑦ ᐃᓕᓴᕆᔭᐅᓂᖃᓚᐅᖏᑦᑐᑦ. 

ᕿᒧᒃ ᓯᖅ

ᕿᒧᒃᓯᖅᑎ ᑎᐅᕆ ᐅᔭᕋᒃ ᑎᑭᓕᖅᐳᖅ ᐅᓪᓘᑉ ᐊᐃᑉᐸᖓᓂ 
ᓄᓇᕗᒥ ᐸᖓᒡᒍᔾᔨᓂᖅ 2022 ᕿᒧᒃᓯᕐᔪᐊᕐᓂᖃᖅᑎᓪᓗᒋᑦ.

ᕿᒧᒃᓯᕐᓂᖅ ᖁᑦᑎᒃᑐᒥ ᐅᖓᓯᖕᓂᖃᖅᑐᒥᒃ 500-ᑭᓛᒥᑐᓂᒃ 

ᑕᓱᐃᕙᓪᓕᐊᓂᖏᑦ ᐊᑐᖅᑕᐅᔪᓐᓃᓕᓚᐅᖅᑐᒥᒃ ᐃᓄᐃᑦ 

ᐃᓕᖅᑯᓯᒃᓴᔭᓪᓚᑦᑖᖓᓂᒃ

ᐅᓂᒃᑳᓕᐅᖅᑐᖅ ᐊᔾᔨᓕᐅᕆᓯᒪᓪᓗᓂᓗ ᑕᔅᑎᓐ ᐸᑖᕐ

ᕿᒧᒃ ᓯᖅ

ᐃᓗᓕᖏᑦ ᓯᕘᕋᓇᖅᑐᑦ:
ᐅᓇ ᐅᓂᒃᑳᖅ ᐅᖃᐅᓯᕆᓯᒪᔭᖏᑦ ᐱᔾᔪᑎᖃᖅᑐᓂᑦ ᑐᖁᑕᐅᖃᑦᑕᕐᓂᖏᓐᓄᑦ ᕿᒻᒦᑦ.

ᐃᐃᒃᑮᕌᓘᓚᐅᖅᑐᖅ, ᐊᕐᕌᒎᔪᒥ ᐃᔾᔨᓂᖅᓴᐅᖕᒪᑦ 
ᑕᐃᒪᓐᓇᑎᒋᐊᓗᒃ ᓂᒡᓚᓱᒃᑎᒋᕙᖏᒃᑲᓗᐊᕐᒪᑦ ᐊᕐᕌᒍ 
ᑕᐃᒪᐃᑎᓪᓗᒍ. ᐃᒃᐱᐊᕐᔫᑉ ᑲᓇᖕᓇᖅᐸᓯᖓᓂ 
ᐅᖓᓯᖕᓂᖃᐸᓗᒃᑐᖅ 45 ᑭᓛᒥᑐᓂᒃ ᒥᑦᑕᕐᕕᖓᓂ 
ᓯᓚᓐᓂᐊᕈᑎᖓ ᑎᑎᖅᓯᓯᒪᕗᖅ ᓂᒡᓚᓱᖕᓂᖓ 31.8 C 
ᐃᒃᑮᕐᓇᕐᓂᖅᐹᖑᓪᓗᓂ ᐊᐃᕐᕆᓕ 18-ᖑᑎᓪᓗᒍ ᐊᕐᕌᒍᑦ 
ᐊᕙᑎᑦ (20) ᐃᓗᐊᓂ. ᑭᓯᐊᓂ ᓯᕿᓐᓂᖅᑐᖅ, 
ᓇᓗᓇᐃᒃᑯᑕᐅᓪᓗᓂ ᑖᖅᓯᖃᑦᑕᕈᓃᕐᒪᑦ 
ᓂᒡᓚᐅᓗᐊᖃᑦᑕᔾᔮᔪᓐᓃᕐᓂᖓᓂᓗ 
ᐅᐱᕐᖓᖅᐸᓪᓕᐊᓕᖅᑎᓪᓗᒍ.

ᒫᓂ, ᐃᖃᓗᓕᐅᑉ ᑰᖓᓂ ᕿᑭᖅᑖᓗᑉ ᖁᑦᑎᒃᑐᖓᑕ 
ᑎᕆᖅᑯᐊᓂ, ᑕᖕᒫᖅᐸᓪᓕᐊᔪᑦ. ᑐᐲᑦ ᓇᑉᐸᖅᑕᐅᕙᓪᓕᐊᔪᑦ 
ᐃᓚᖏᑦ ᐊᑐᓕᓂᐅᓪᓗᑎᒃ ᑐᐱᒃᓴᔭᖏᑦ 
ᑕᖅᓴᖃᖃᑎᖃᑲᓴᒃᑐᑦ ᓯᑯᒥᒃ, ᐊᓯᖏᓪᓗ ᑐᐱᑦ 
ᑕᖅᓴᐅᓪᓗᑎᒃ ᐊᐅᐸᔮᖓᔪᑦ ᖁᖅᓱᖅᑕᓪᓗ.

ᑐᑉᐸᒃᓴᖅᐸᓪᓕᐊᑎᓪᓗᒋᑦ, ᕿᒧᒃᓯᐅᔾᔪᐊᕐᓂᕐᒥᒃ ᑲᒪᔪᑦ 
ᑐᐊᕕᕋᐅᔭᖅᐳᑦ. ᓵᓗᕿᑦ, ᕿᐲᑦ, ᐊᓪᓕᓃᑦ ᓱᐴᔪᓪᓗ 
ᐅᖅᑰᓴᐅᑎᑦ ᐅᓯᖏᐊᖅᑕᐅᓪᓗᑎᒃ ᖃᒧᑎᖕᓂᑦ 
ᐃᓯᐅᖅᑲᖅᑕᐅᕗᑦ ᑐᐱᖏᓐᓄᑦ. ᐅᖓᕙᖅᑐᖃᖅᐳᕐᓗ 
ᐃᒻᒥᐅᑎᒃᓴᒥ ᕿᓂᖅᑐᑦ ᑭᓪᓘᓯᔭᖅᑐᖅ ᑑᕐᒥᒡᓗ 
ᐊᓂᐅᓯᐅᖅᑐᑦ ᓂᓚᖕᒥᓪᓘᓐᓃᑦ ᐃᒻᒥᐅᕈᑎᒋᔭᒃᒥᓂᒃ. 
ᐊᓯᖏᓪᓗ, ᑕᐃᒫᒃᑕᐅᖅ ᐃᒋᕐᕈᓯᔭᖅᑐᑦ, ᕿᒥᖅᑯᑎᒃᓴᓂᒃ 
ᐊᒡᒍᐃᔪᑦ ᐃᖃᓗᖕᓂᒃ ᓇᑦᑎᕐᒥᒡᓗ, ᐊᒡᒍᖅᑕᐅᑦᑎᐊᖅᖢᑎᒃ 
ᕿᒻᒥᓄᑦ ᓂᖃᐅᓂᐊᕐᒪᑕ. ᓄᑕᕋᑯᓗᐃᓪᓕᑦᑕᐅᖅ ᑖᒃᑯᐊ 
ᐊᖅᓴᖅᐳᑦ ᑐᑭᖅᓯᖃᑦᑕᖅᖢᑎᒃ ᐊᐳᒻᒥ.

ᐃᒡᓚᕐᕙᓘᑉ ᐊᓯᖏᑦ, ᑐᑉᐸᒃᓴᖅᓯᒪᑦᑎᐊᓕᕋᒥᒃ 
ᐅᓂᒃᑳᓴᓗᒃᑐᑦ ᖁᕕᐊᓱᒃᐸᓚᑦᑎᓪᓗᑎᒃ, ᐊᐅᓚᐅᑎᕐᕙᓗᒡᓗ, 
ᑕᖕᒫᖅᓯᒪᕝᕕ ᑲᔾᔮᕐᓇᖅᖢᓂ ᓂᖃᑑᓪᓗᓂᓗ. 
ᐃᒃᐱᖕᓇᕐᓂᖃᕐᒪᑦ ᖁᒻᒧᑦ ᑕᑯᓂᐊᔭᓐᓇᖅᑐᒥᒃ ᐅᐊᖕᓇᒧᓪᓗ 
ᕿᕕᐊᕈᒥᓇᖅᑐᒥᒃ, ᑕᐅᕗᖓ ᑕᑯᔪᓐᓇᕐᕕᓕᒫᑦᑎᓐᓄᑦ 
ᑕᑯᓇᓱᖕᓇᖅᑐᒥᒃ ᐅᑎᒧᓪᓗ ᑎᑭᕝᕕᒋᖅᑲᐅᔭᒥᓄᑦ.

ᐅᐊᑦᑎᐊᖏᓐᓇᖅ, ᐃᓱᒪᒋᔭᒥᒃ ᓴᒃᑯᑦᑎᓇᖅᓯᒋᕗᖅ, 
ᐊᒡᒋᖅᑐᓂᒃ ᓯᑭᑑᓂ ᑕᑯᒃᓴᐅᔪᖃᓕᕐᒪᑦ ᒪᕐᕉᖕᓂᒃ 
ᑐᖑᔪᖅᑖᖕᓂ ᓴᐃᒻᒪᑎᑕᓕᖕᒥ ᑭᖑᓕᕇᖑᓪᓗᑎᒃ 

ᕿᑭᖅᑕᓂᒃᑯᑦ ᓴᐃᒻᒪᑎᖁᑎᖏᓐᓂᒃ. ᐅᖓᑖᓂ, 
ᐅᓪᓗᕆᐊᖅᑕᖃᕆᓪᓗᓂ ᐅᖓᓯᒃᑐᒥᐅᒍᓗᐊᖅ, 
ᑕᖅᓵᖅᑐᑯᓘᓪᓗᓂ ᐅᔭᐅᒪᔪᖅ.

ᑕᖕᒫᖅᑐᑦ ᑕᐅᑐᒃᐳᑦ, ᖃᔅᓯᒐᓚᖕᓂᒃ. ᐅᖓᓯᒧᑦ 
ᒥᑭᑦᑑᑎᑦ, ᓱᖅᑯᐃᓇᖅᓯᕙᓪᓕᐊᓪᓗᓂ ᕿᒧᒃᓯᖅ ᐊᒡᒋᓕᖅᑐᖅ 
12-ᓂᒃ ᕿᒻᒥᓕᒃ, ᖃᑯᖅᑕᒥ ᐊᑐᖅᑐᖅ ᓈᓴᐅᑎᓕᖕᒥᒃ, 
ᓈᓴᐅᑎᖓᓗ ᑐᖑᔪᕐᒪᑦ ᑕᖅᓴᐅᑦᑎᐊᖅᖢᓂ. ᑕᐃᕕᑎ 
ᐆᔪᑯᓘᓪᓗᓂ ᐃᒃᐱᐊᕐᔪᖕᒥᐅᑕᖅ, ᓯᕗᓪᓕᖅᐹᖑᓪᓗᓂ 
ᑎᑭᓕᖅᑐᖅ. ᐊᕐᕕᓂᓖᕋᕐᓗᑎᒃ ᐅᑯᐊ ᑕᖕᒫᖃᑦᑕᕐᓂᐊᖅᑐᑦ, 
ᓯᕗᓪᓕᕐᐹᖓᓐᓂᒃ ᑕᖕᒫᕐᕕᒋᓂᐊᖅᑕᒥᓅᓕᖅᑐᖅ 2022ᒥ 
ᓄᓇᕗᒥ ᐸᖓᒡᒍᔾᔨᓂᖃᖅᑎᓪᓗᒍ, ᓄᓇᕗᒥ 
ᕿᒧᒃᓯᐅᔾᔪᐊᕐᓂᖅ ᐱᐅᓂᖅᐹᖑᖃᑕᐅᔪᖅ.

ᓯᕿᓂᖅ ᓂᐱᑎᓪᓗᒍ ᓂᒡᓚᕐᒪᑦ ᑕᑯᒥᓇᑦᑎᐊᓕᓚᐅᕐᒪᑦ 
ᓯᓚ ᑐᖑᖅᑐᐊᖓᔪᓂᒃ, ᑐᖑᔪᖅᑕᓂᓪᓗ ᑕᖅᓴᖃᐅᓕᖅᖢᓂ, 
13 ᕿᒧᒃᓯᐅᔾᔪᐊᖃᑕᐅᔪᑦ ᐊᑕᖏᖅᖢᑎᒃ 
ᑎᑭᓯᒪᓕᖅᑎᓪᓗᒋᑦ. ᑎᐅᕆ ᐅᔭᕋᒃ, ᐱᖓᔪᒋᔭᐅᓪᓗᓂ 
ᑎᑭᖅᑲᐅᓪᓗᓂ, ᖁᕕᐊᒋᓚᐅᖅᐸᐅᒃ ᓯᕿᕐᖑᔭᒃᑰᕈᑎᓂ 
(ᐅᐊᔅᓯᒃᑯᑦ) ᐊᒻᒪᓗ ᐅᓪᓗᕐᒥ ᓯᕗᓪᓕᖅᐹᖓᓐᓂ 
ᐊᓂᒎᔾᔨᔪᐊᓐᓅᖕᒪᑦ, ᐊᑯᓂ ᕿᒧᒃᓯᐅᔾᔪᐊᓚᐅᖏᒻᒪᑕ 
ᓄᕙᒡᔪᐊᕐᓇᖅ ᐱᓪᓗᒍ, ᐅᑭᐅᓄᑦ ᐱᖓᓱᓄᑦ.

ᑖᓐᓇ, ᐃᒡᓗᓕᖕᒥ ᐃᓅᓂᑰᒐᓗᐊᕋᒥ ᐱᕈᖅᓴᓪᓗᓂᓗ, 
ᐃᑭᒪᖃᑦᑕᕐᓂᑰᓪᓗᓂᓗ ᕿᒧᒃᓯᓂ ᐊᑖᑕᖓ ᕿᒧᒃᓯᓕᕌᖓᑦ, 
ᓇᖕᒥᓂᖅ ᕿᒻᒥᖃᓚᐅᖏᓚᖅ ᕿᒧᒃᓯᐅᑎᒃᓴᒥᓂ ᑭᓯᐊᓂ 
ᒫᓐᓇᕋᑖᐸᓗᒃ ᐅᑭᐅᖅᑲᐃ ᐊᕐᕕᓂᓖᑦ (ᐱᖓᓲᔪᖅᑐᑦ) 
ᕿᒧᒃᓯᐅᑎᒃᓴᖃᓕᕐᓂᑰᖕᒪᑦ, ᐱᖃᑎᖓᑦᑕ ᐃᓚᖓ 

ᑖᒃᑯᐊ ᐱᖅᑯᓯᓄᑦ ᐃᓄᓐᑎᑐᑦ ᐊᑎᖏᑦ ᐊᒻ ᓇᓗᓇᐃᔭᖅᓯᒪᓂᖏᑦ ᑎᑎᕋᖅᑕᐅᓯᒪᔪᑦ 
ᐊᒥᓱᓂᑦ ᐊᕐᕌᒎᓕᖅᑐᓂᑦ ᐃᑲᔪᖅᑐᑎ ᐃᓐᓇᑐᖃᐃᑦ, ᓄᓇᕗᒻᒥ ᒪᒃᑯᑦᑐᑦ 
ᐅᖃᐅᔾᔨᒋᐊᓂᕐᒧᑦ ᐊᒻᒪ ᐃᓄᐃᑦ ᐱᖁᑎᖏᓐᓂ ᓇᐅᔅᓯᑐᖅᑏᑦ.  

ᓯᕿᓂᖅ ᓂᐱᓕᖅᑐᖅ ᕿᒧᒃᓯᖅᑎ ᐱᔭᕇᕐᕕᖕᒧᑦ 
ᑎᑭᓕᖅᑎᓪᓗᒍ ᐅᓪᓘᑉ ᐊᐃᑉᐸᖓᓂ.

ᑕᔅᑎᓐ ᐸᑖᕐ ( @dustinpatar) ᐃᖃᓗᓐᓂ ᐱᕙᓪᓕᐊᔪᓕᕆᔨ, 
ᐊᔾᔨᓕᐅᕆᔨ ᐊᒻᒪ ᑕᕐᕆᔭᓕᐅᖅᑎ ᐱᔾᔪᑎᖃᓗᐊᖅᑐᓂᑦ 
ᐅᑭᐅᑕᖅᑐᒥ. ᐃᖅᑲᓇᐃᔮᖏᑦ ᑕᑯᔅᓴᐅᓯᒪᔪᑦ ᓄᓇᑦᓯᐊᖅ 
ᐱᕙᓪᓕᐊᔪᑦ, ᑑᒑᓖᑦ, ᕼᐊᐃᑭ ᐅᖃᓕᒫᒐᐃᑦ ᐊᒻᒪ ᓰᐱᓯ 
ᓄᓇᖃᖅᑳᖅᓯᒪᔪᑦ, ᐃᖅᑲᓇᐃᔭᖅᑎᓐᓇᒍ ᒥᖅᓱᖃᑦᑕᖅᑐᖅ, 
ᓴᓇᓪᓗᓂᐅᒃ ᖃᒧᑕᐅᔭᖏᑦ ᐅᕝᕙᓘᓐᓃᑦ ᓄᓇᓃᒦᑦᑐᓂ.

ᑖᒃᑯᐊ ᐱᖅᑯᓯᓄᑦ ᐃᓄᓐᑎᑐᑦ ᐊᑎᖏᑦ ᐊᒻ ᓇᓗᓇᐃᔭᖅᓯᒪᓂᖏᑦ ᑎᑎᕋᖅᑕᐅᓯᒪᔪᑦ 
ᐊᒥᓱᓂᑦ ᐊᕐᕌᒎᓕᖅᑐᓂᑦ ᐃᑲᔪᖅᑐᑎ ᐃᓐᓇᑐᖃᐃᑦ, ᓄᓇᕗᒻᒥ ᒪᒃᑯᑦᑐᑦ 
ᐅᖃᐅᔾᔨᒋᐊᓂᕐᒧᑦ ᐊᒻᒪ ᐃᓄᐃᑦ ᐱᖁᑎᖏᓐᓂ ᓇᐅᔅᓯᑐᖅᑏᑦ.  

ᕼᐊᑭᖃᑎᒋᓲᖓ ᕿᒻᒥᖅᑖᕈᒪᔪᒥᒃ ᐊᕐᕕᓂᓕᖕᓂᒃ 
ᕿᓂᓕᕐᒪᑦ ᐱᓚᐅᖅᓯᒪᒐᒥᒋᑦ.

ᕿᒧᒃᓯᖃᓕᖅᑎᓪᓗᒍ ᐊᔪᕐᓇᕐᓂᖅᐹᖑᖃᑕᐅᓚᐅᖅᑐᖅ 
ᕿᒧᒃᑎᓐᓇᓱᒋᐊᖏᑦ ᓱᑲᓴᕆᐅᖅᓴᓂᕐᓗ ᐃᖏᕐᕋᓯᖁᓪᓗᒋᑦ.  
“ᐅᕙᓐᓄᐃᓐᓈᓗᒃ, ᐅᓇᓪᓗᑎᒃ, ᐱᖃᑦᑕᓚᐅᕐᒪᑕ 
ᕿᒧᒃᑎᓐᓇᓱᒃᑲᓗᐊᖅᖢᒋᑦ, ᐃᖏᕐᕋᔪᒪᓇᑎᒃ,” 
ᐃᖅᑲᐅᒪᕗᖅ ᑎᐅᕆ ᐅᔭᕋᒃ ᑕᐃᒪᓐᓇ, ᐃᒡᓚᖅᖢᓂ.  
“ᖁᕕᐊᓱᑐᐃᓐᓇᑦᑎᐊᓚᐅᕐᒪᑕ; ᖃᓄᐃᓕᐅᕆᐊᖃᕐᒪᖔᕐᒥ 
ᖃᐅᔨᒪᓇᑎᒃ.”

ᐱᔭᕆᐊᑐᓚᐅᖅᑐᖅ, ᓱᓕᓗ ᐱᔭᕆᐊᑐᓪᓗᓂ, ᐅᖃᖅᐳᖅ 
ᑎᐅᕆ ᐅᔭᕋᒃ, ᓂᕈᐊᒐᒃᓴᕈᖅᑎᑕᐅᖃᓯᐅᑎᓯᒪᔪᖅ 
ᓂᔾᔭᐅᓯᔭᖅᑎᐅᓂᖓᓄᑦ ᔫᓄᓄᑦ. ᐅᓪᓗᖅ ᐊᐃᑉᐱᕌᖓᑦ 
ᕿᒥᕆᔭᖅᑐᖅᐸᒃᑕᖏᑦ ᕿᒧᒃᓯᑲᑕᖏᑦᑕᕌᖓᑦ ᐊᒻᒪᓗ 
ᖃᐅᑕᒫᑦ ᕿᒥᕆᔭᕆᐊᖃᖅᐸᒃᖢᓂᒋᑦ ᕿᒧᒃᓯᑲᑕᒃᑖᖓᒥ. 
ᕿᒻᒥᖏᑦᑕ ᓂᕿᖏᑦ ᓇᖕᒥᓂᖅ ᐊᖑᓇᓱᒃᐸᒃᑕᖏᑦ, ᐊᒻᒪ 
ᐊᖑᔭᖏᑦ, ᓇᑦᑎᐅᒃᐸᑦ, ᐊᐃᕕᖅ ᑭᓱᑐᐃᓐᓇᕐᓘᓐᓃᑦ ᐱᔭᖓ 
ᐊᕐᕌᒍᑉ ᐃᓗᐊᓂ. ᐊᐅᔭᒃᑯᑦ ᕿᒧᒃᓯᐅᑎᒋᕙᖏᑕᖏᑦ, 
ᐊᐱᑐᐊᕐᒪᑦ ᑭᓯᐊᓂ, ᑕᒫᓂᖃᐃ ᓄᕕᐱᕆᐅᑉ ᑕᖅᑭᖓᓂ 

ᕿᒧᒃᓯᖃᑦᑕᓕᓲᖅ ᑕᐅᕗᖓ ᔫᓂᒧᑦ ᔪᓚᐃᒧᓘᓐᓃᑦ 
ᑎᑭᑦᖢᒍ. ᓂᒪᔭᒃᑎᓐᓇᓱᐃᓐᓇᖅᐸᒃᖢᓂᒋᑦ, 
ᐸᖓᓕᒃᑎᑦᑕᖅᑐᖅᐸᒃᖢᒋᑦ 10 ᑭᓛᒥᑐᓪᓗᐊᓂᒃ ᐅᓪᓗᑦ 
ᐱᖓᑦᑎᕌᖓᑦ, ᖃᐅᔨᒪᔾᔪᑎᒋᕙᒃᖢᒍᓗ ᐅᓪᓚᒃᑐᓄᑦ, 
ᐱᓱᕋᔪᓄᑦ, ᓯᐊᕐᕆᔭᐅᑎᑯᑖᒃᑯᓘᓐᓃᑦ ᖃᐅᔨᒪᒋᐊᕈᑕᐅᓲᑦ 
ᖃᓄᖅ ᐅᖓᓯᒃᑎᒋᔪᒨᖅᓯᒪᓕᕐᒪᖔᑕ ᐅᖄᓚᐅᑎᕋᓛᒃᑯᑦ.

ᐃᓕᑦᑐᕐᓗᒎᔭᕆᐊᖃᖅᓯᒪᖕᒥᖕᒪᑦ, ᐅᖃᐅᔾᔭᐅᕙᒃᖢᓂᓗ 
ᐃᓐᓇᕐᓄᑦ ᓄᓇᖅᑲᑎᒥᓄᑦ ᐊᑖᑕᒥᓄᓪᓗ – 
ᐱᓇᓱᐃᓐᓇᕐᓗᒍᑦᑕᐅᖅ ᑭᓯᐊᓂ ᐊᔪᕈᓐᓃᖅᓴᖃᑦᑕᕐᓗᓂ. 
ᐊᑯᓂᕈᓗᒃ, ᐃᒻᒥᓂᒃ ᕿᒧᒃᓯᖅᑎᐅᒋᐊᒃᓴᒥᓂᒃ 
ᑕᐃᔪᓐᓇᖏᓚᐅᑲᓚᐅᖅᑐᖅ, ᑭᓯᐊᓂ 
ᕿᒧᒃᓯᖅᑎᐅᓂᕋᖅᑕᐅᔪᓐᓇᖅᓯᒐᒥ ᓄᓇᖅᑲᑎᖏᑦᑕ 
ᐃᓐᓇᖏᓐᓄᑦ ᐃᒻᒥᓂᒃ ᑕᐃᒪᓐᓇ ᐃᓱᒪᒋᔪᓐᓇᖅᓯᓂᑰᓪᓗᓂ.

ᑕᐃᒪᖓᓂᓪᓕ, ᕿᒻᒥᖁᑎᖏᑦ 15-ᖑᓕᖅᑐᑦ ᒪᕐᕉᒡᓗ 
ᕿᒻᒥᐊᕐᔪᖁᑎᖏᒃ, ᕿᒻᒥᐊᕐᔪᕈᓘᑎᓪᓗᒋᑦ ᐊᑦᑎᖅᐸᒃᖢᒋᑦ 
ᑕᐅᑦᑐᖏᑦᑕᐅᖅ ᐃᓕᖅᑯᓯᖏᓪᓗ ᒪᓕᒃᖢᒋᑦ. ᐊᑕᕕᒋᓇᖅᑐᑦ, 
ᑕᐃᒪᓐᓇᑦᑕᐅᖅ, ᕿᒧᒃᓯᐅᑕᐅᖏᑦᑑᒐᓗᐊᓂᒃ ᕿᒻᒥᖃᓲᑦ 
ᐱᕙᖕᒪᑕ, ᕿᒻᒥᑎᒃ ᐃᓚᓕᐅᑎᓪᓗᒋᑦ ᐊᖏᕐᕋᒥᓄᑦ 
ᐃᓅᓯᕐᒥᓄᓪᓗ ᐱᓐᓇᕆᓪᓗᒋᑦᑕᐅᖅ ᐱᓇᖅᑐᑦ. 
“ᓯᓚᒥᐅᑕᕆᓲᕗᑦ ᑭᓯᐊᓂ.”

ᑕᐃᒃᑯᐊᓕ ᐃᒡᓗᒥᐅᑕᕆᔭᐅᓲᑦ ᐃᒡᓗᖔᖓᒍᑦ, ᕿᒻᒦᑦ 
ᐃᓄᐃᑦ ᕿᒻᒥᖁᑎᖏᑦ ᕿᒧᒃᑎᐅᒐᒥᒃ 
ᐃᖅᑲᓇᐃᔮᒃᓴᖃᕐᒪᑕ, ᓯᓚᒥᐅᑕᐅᓪᓗᑎᒡᓗ ᑕᐃᒪᓐᓇ 
ᐃᓕᖅᑯᓯᖃᕐᕕᐅᓲᑦ. “ᓱᖏᐅᖓᑎᑦᑕᐃᓕᓲᕗᑦ 
ᓯᓚᒥᐅᑕᐅᑎᓐᓇᓱᒃᖢᒋᑦ,” ᑎᐅᕆ ᐅᖃᖅᐳᖅ.

ᑲᓇᑕᒥ ᐃᓄᐃᑦ ᕿᒻᒥᖏᑦ (ᑕᐃᒫᒃ ᐊᑎᖃᖅᑎᑕᑦ 
ᖃᓪᓗᓈᑎᑐᑦ) Canadian Inuit Dog ᐊᓯᔾᔨᓗᐊᖅᓯᒪᖏᑦᑐᑦ 
ᐊᕐᕌᒍᑦ 2,000 ᐃᓗᐊᓂ. ᓄᓇᖃᖅᑳᖅᓯᒪᔪᑦ 
ᑕᒫᖓᔭᓪᓚᕆᐅᓪᓗᑎᒡᓗ ᐃᓄᐃᑦ ᓴᓂᐊᓂ, ᑕᐃᒪᓐᓇ 
ᑕᑎᒌᒃᑎᒋᓂᖏᑦ ᓴᖏᔫᓯᒪᔪᖅ ᑭᖑᕚᕇᖕᓄᑦ 
ᑲᔪᓯᑎᑕᐅᓯᒪᓪᓗᓂ ᐊᕙᖓᑐᖄᓗᖕᓂᑦ.

ᕿᒻᒦᑦ ᐊᑐᖅᑕᐅᔪᑦ ᓄᓇᕗᒻᒥ ᓱᑲᓴᐅᑎᓂᕐᒧᑦ 
ᐊᓯᔾᔨᓗᐊᖅᓯᒪᖏᑦᑐᑦ ᐊᕐᕌᒍᓂᑦ ᑕᐅᓴᖏᓐᓃᑦᑐᓂᑦ. 
ᑲᑎᓐᖓᓂᖃᑦᑎᐊᕐᓂᖏᓐᓄᑦ ᐃᓄᓐᓄᑦ. ᓱᑲᓴᐅᖃᑕᐅᔪᖅ ᔮᓱᐊ 
ᕼᐊᐅᓕ (ᖓᑖᓂ) ᑎᑭᑉᐸᓪᓕᐊᔪᖅ ᑲᖅᑐᑦ ᓇᔪᖅᑕᐅᔪᒧᑦ 1.

ᑕᒫᓂᕈᔪᖃᐃ 1966, ᐱᖓᓱᑦ ᕿᒻᒦᑦ ᐊᖁᐱᕗᑦ ᓯᑯᒥ 
ᕿᑲᖅᑐᑦ ᐃᒃᐱᐊᕐᔫᑉ ᖃᓂᒋᔭᖓᓂ.  ᑕᐃᔅᓱᒪᓂ ᒨᓯᓯ 
ᐆᔪᑯᓗᒃ 16-ᓂᒃ ᐅᑭᐅᖃᖅᑎᓪᓗᒍ ᕿᒻᒥᕆᓚᐅᖅᑕᖏᑦ 
ᕿᒻᒥᑦᑎᐊᕙᓪᓚᕆᐅᓪᓗᑎᒃ ᐃᓱᒪᕋᖅᑐᔪᑦᑎᐊᕙᐅᓪᓗᑎᒡᓗ. 
ᒨᓯᓯ ᐆᔪᑯᓗᒃ ᐅᖃᐅᔾᔭᐅᓯᒪᔪᖅ, ᕿᒻᒥᓂᐊᖅᑎᐅᒡᒎᖅ 
ᖁᑭᓚᐅᖅᓯᒪᔭᖏᑦ ᐃᐲᖔᕐᒪᑕ (ᓄᓇᓕᕈᖅᐸᓪᓕᐊᓕᖅᑎᓪᓗᒍ 
ᐃᒃᐱᐊᕐᔪᒃ, ᐃᓄᒋᐊᖕᓂᖅᓴᐅᓂᖓᓄᓪᓕ ᕿᒻᒦᑦ 
ᑕᒫᓂᕐᕆᔭᕆᐊᖃᖏᒻᒪᑕ, ᐃᐲᖔᕆᐊᖃᕋᑎᒡᓗ). 
ᐃᓱᕋᖅᑐᔪᖃᕈᓐᓃᕋᒥ ᕿᒧᒃᓯᕐᓂᕐᒥᒃ ᕿᒻᒥᖃᕐᓂᕐᒥᒡᓗ 
ᖁᔭᓈᖅᓯᓕᓚᐅᖅᓯᒪᕗᖅ.

ᒨᓯᓯ ᐆᔪᑯᓘᑉ ᐊᑐᖅᑕᖓ ᑕᐃᔅᓱᒪᓂ 
ᑖᓐᓇᑐᐊᖑᓚᐅᖏᓚᖅ. ᐊᕐᕌᒍᑦ 25 ᐃᓗᐊᓂ 
ᐊᓂᒍᖅᑎᓪᓗᒋᓪᓗ ᓄᓇᕐᔪᐊᕐᒥ 
ᐅᓇᑕᕕᒡᔪᐊᕐᓂᖅᑕᖃᓚᐅᖅᑎᓪᓗᒍ, ᐃᓄᐃᑦ ᓄᓇᖓᓐᓂ 
ᕿᒻᒦᔭᖅᑕᐅᖃᑦᑕᓕᓚᐅᖅᐳᑦ ᐃᓄᐃᑦ ᐃᓕᖅᑯᓯᖓ 
ᓱᑕᐃᖅᑕᐅᓪᓗᓂ ᓱᕖᕈᑦᑕᐅᓪᓗᓂᓗ.

ᐊᕐᕌᒍᑦ ᐊᕙᑎᑦ ᐊᓂᒍᖅᓯᒪᓕᖅᑐᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ, ᒪᑭᕝᕕᒃᑯᐊᓪᓗ ᐊᔭᐅᖅᑐᐃᓕᓚᐅᕐᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂ ᖃᐅᔨᒋᐊᕐᓂᖃᖁᔨᓪᓗᑎᒃ 
ᓱᖅᑯᐃᖅᓯᒋᐊᖁᔨᒧᑦ ᓲᖅ ᐃᓄᐃᑦ ᕿᒻᒥᖁᑎᖏᑦ 
ᕿᒧᒃᓯᐅᑎᖏᓪᓗ ᑐᖁᕋᖅᑕᐅᓐᓂᑰᖕᒪᖔᑕ ᐅᑭᐅᑦ 1950 
ᐊᒻᒪᓗ 1975 ᐊᑯᓐᓂᖓᓐᓂ.

ᐊᕐᕌᒍᖓᓂ 2005, ᐊᑯᓂ ᑐᒃᓯᕋᐅᑕᐅᓪᓗᓂ, ᑲᓇᑕᐅᑉ 
ᒐᕙᒪᖓ ᑎᓕᓯᓕᓚᐅᖅᐳᖅ ᐳᓖᓯᖁᑎᒥᖕᓂᒃ  
Royal Canadian Mounted Police ᖃᐅᔨᓴᖁᓪᓗᒋᑦ. 
ᐊᕐᕌᒍᒻᒪᑦ, ᐳᓖᓯᒃᑯᑦ ᓇᓗᓇᐃᕆᕗᑦ 
ᕿᒻᒦᔭᕐᔪᐊᕐᓂᖃᓚᐅᖏᓐᓂᖓᓂᑭᓯᐊᓂᓕ ᕿᒻᒦᑦ 
ᐃᐲᖔᖅᑐᑦ ᑐᖁᕋᖅᑕᐅᖃᑦᑕᖅᖢᑎᒃ ᐃᓄᐃᑦ ᓄᓇᓕᖕᓃᑦᑐᑦ 
ᐊᑦᑕᕐᓇᖅᑐᒦᖁᔭᐅᒐᑎᒃ ᐅᓗᕆᐊᓇᖅᑐᒦᖃᑦᑕᖁᓇᒋᓪᓗ. 
ᐊᐃᑦᑖᕈᓱᒧᑦ ᐅᒃᐱᕈᓱᑦᑎᐊᒐᑎᒡᓗ, ᕿᑭᖅᑕᓂ ᓱᓕᔪᓂᒃ 
ᑭᒡᓕᓯᓂᐊᖅᑏᑦ, ᓄᐃᑕᐅᓕᓚᐅᖅᐳᑦ ᑕᒪᒃᑯᐊᖅ ᐃᓄᐃᑦ 
ᐊᑐᖅᓯᒪᔭᖏᑦ ᓱᓕᓂᒃᑯᑦ ᖃᐅᔨᒪᔭᐅᓕᖁᓪᓗᒋᑦ 
ᑐᓴᐅᒪᔭᐅᑦᑎᐊᕐᓂᐊᕐᒪᑕᓗ.

ᐊᕐᕌᒍᓄᑦ 7-ᓄᑦ ᐊᓱᐃᓛᒃ, ᐃᓄᖕᓄᑦ ᓯᕗᓕᖅᑕᐅᓪᓗᓂ 
ᑮᓇᐅᔭᖃᖅᑎᑕᐅᓪᓗᓂᓗ ᐃᓄᐃᑦ ᑎᒥᖁᑎᖏᓐᓄᑦ 
ᑲᑎᖅᓱᐃᓕᓚᐅᖅᐳᑦ ᑎᑎᖅᑲᖁᑎᕕᓂᕐᓂᒃ 
ᓂᐱᓕᐅᖅᓯᒪᔪᒃᑯᓪᓗ ᐊᐱᖅᓱᖃᑦᑕᖅᖢᑎᒃ 345 
ᐅᖓᑖᓃᑦᑐᓂᒃ ᑕᑯᖃᑦᑕᖅᓯᒪᔪᓂᒃ ᐊᖅᑯᓵᖅᓯᓂᑯᓂᒡᓗ 
– ᐆᔪᑯᓗᒃ ᐱᖃᑕᐅᓪᓗᓂ – ᑎᑎᖅᑲᑎᒎᖓᓕᖁᓪᓗᒋᑦ 
ᐊᑐᖅᑕᐅᓚᐅᖅᑐᑦ ᐃᓕᖅᑯᓰᖅᓯᓇᓱᖕᓂᐅᓚᐅᕐᒪᑦ 
ᐅᑭᐅᖅᑕᖅᑐᒥᐅᓂᒃ, ᕿᒻᒥᖃᕈᓐᓃᖅᑎᑕᐅᓇᓱᖕᓂᖅ 
ᐃᓚᒋᓪᓗᒍ ᓄᓇᓕᖕᓄᑦ ᓅᓐᓂᐊᕐᒪᑕ 
ᐊᐅᓪᓚᐅᑎᒃᓴᖃᕈᓐᓃᕈᑎᒃ, ᕿᑐᕐᖓᖏᓪᓗ 
ᐃᓕᓐᓂᐊᕆᐊᖃᑦᑕᓕᕐᓗᑎᒃ ᐃᓕᓐᓂᐊᕐᕕᓕᐊᕆᔭᐅᓯᒪᔪᓂ, 
ᓄᓇᓕᖕᒥᐅᑕᐅᓕᕐᓗᑎᒡᓗ.

ᐃᓱᕋᖅᑐᔪᐃᖅᑕᐅᓚᐅᖅᑎᓪᓗᒋᑦ ᕿᒻᒥᖏᓐᓂᒃ, ᐆᔪᑯᓗᒃ 
ᐃᒡᓗᓕᐅᖅᑎᐅᖃᑕᐅᓕᓚᐅᖅᓯᒪᔪᖅ ᐃᒃᐱᐊᕐᔪᖕᒥ 
ᓄᒃᑎᕐᕕᒋᓯᒪᕋᒥᔾᔪᒃ ᓄᓇᓕᐅᔪᖅ. ᐅᖃᖅᓯᒪᓪᓗᓂ 
ᓄᓇᓕᖕᓄᑦ ᓄᒃᑎᕐᓗᑎᒃ ᑭᓯᐊᓂᐅᖂᔨᓯᒪᖕᒪᑦ 
ᐊᓯᐊᒎᕐᕕᖃᕋᓂᓗ. “ᖃᐅᔨᒃᑲᖅᑕᐅᓪᓗᑕ 
ᐃᖅᑲᓇᐃᔮᖃᕈᓐᓇᔾᔮᖏᓐᓇᑦᑕ ᐃᓕᓐᓂᐊᖏᒃᑯᑦᑕ,” 
ᑐᓵᔨᑎᒍᑦ ᑕᐃᒪᐃᓕᕗᖅ ᕿᑭᖅᑕᓂ ᓱᓕᔪᓂᒃ 
ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑳᖅᑕᒥᓂᒃ ᐊᕐᕌᒍᖅ 2008-
ᖑᑎᓪᓗᒍ. “ᐃᓅᓯᕗᑦ ᑲᑕᖓᓕᕐᓂᑰᕗᖅ ᑕᐃᔅᓱᒪᓂ 
ᐊᑐᕈᓐᓃᖅᐸᓪᓕᐊᓕᖅᖢᑎᒍᓪᓗ.”

ᐊᕐᕌᒍᑦ 30 ᐃᓗᐊᓂ, ᐆᔪᑯᓗᒃ ᓇᖕᒥᓂᖅ ᐱᓕᕆᕕᖕᒥᓂ 
ᓴᖅᑭᑦᑎᓕᓚᐅᖅᐳᖅ ᐱᕙᓪᓕᐊᓕᖅᖢᒍ, ᕿᒻᒥᖁᑎᓂᓗ 
ᐱᕙᓪᓕᐊᓪᓗᓂᒋᑦ, ᐊᒻᒪᓗ 1999 ᐅᑭᐅᖓᓐᓂ,  

“ᐄ, ᑕᐃᒃᑯᓇᑎᑐᑦ 
ᐃᓅᓯᖃᔾᔮᖏᑦᑐᖓ,  

ᑭᓯᐊᓂ ᑐᑭᓯᔪᓐᓇᓂᐊᖅᑐᖓ 
ᓇᑭᓐᖔᖅᓯᒪᒻᒪᖔᕐᒪ.”

ᓄᓇᖅᑲᑎᓂ ᑎᓴᒪᑦ ᕿᒧᒃᓯᐅᔾᔪᐊᖃᑎᒋᓕᓚᐅᖅᐸᖏᑦ 
ᖁᕕᐊᓲᑎᒋᓯᓐᓇᖅᖢᒍ ᓄᓇᕗᖃᓕᕐᓂᖅ. ᕿᑭᖅᑖᓘᑉ 
ᐅᐊᖕᓇᖓᓂ, North Baffin Quest, ᕿᒧᒃᓯᐅᔾᔪᐊᕐᓂᖅ 
ᑕᐃᒪᓐᓇ ᑕᐃᔭᐅᓂᖃᓚᐅᕐᒪᑦ, ᑕᒪᒃᑯᓄᖓ ᐃᓄᐃᑦ 
ᕿᒻᒥᖁᑎᒃᓴᔭᓪᓚᑦᑖᖏᓐᓂᑐᐊᖅ ᐊᑐᕐᓗᑎᒃ 
ᕿᒧᒃᓯᐅᔾᔪᐊᕐᓂᐅᓪᓗᓂ, ᒪᓕᒃᖢᒍ ᓄᓇᕗᒥ ᕿᒻᒥᖓ 
ᓇᓗᓇᐃᒃᑯᑕᐅᔪᖅ ᒐᕙᒪᖃᕐᕕᐅᓂᐊᓕᖅᑐᒥ.

ᒪᓕᒐᖏᑦ ᐱᔭᕆᐊᑐᒐᑎᒃ ᒪᓕᒐᕐᓂᖅᑑᓇᓱᓚᐅᖅᑐᑦ: 
ᐊᑎᓕᐅᕐᓂᕐᒧᑦ ᐊᑭᖃᕋᓂ, ᑭᓇᑐᐃᓐᓇᖅ 
ᕿᒧᒃᓯᐅᔾᔪᐊᖃᑕᐅᔪᒪᔪᖅ ᐱᖃᑕᐅᔪᓐᓇᕐᓗᓂ, ᖃᒧᑎᖏᑦ 
ᐊᒃᑎᒋᓗᑎᒃ 12 ᐊᒻᒪᓗ 14 ᐃᓯᒐᑦ ᑕᑭᓂᖃᕐᓗᑎᒃ, 
ᕿᒻᒥᖏᓪᓗ ᕿᒧᒃᓯᐅᑎᒋᓂᐊᖅᑕᑎᒃ ᖁᓕᑦ (10) 
ᑐᖔᓃᖏᓪᓗᑎᒃ ᐊᒻᒪᓗ ᐅᖓᑖᓃᖏᓪᓗᑎᒃ 12 ᕿᒻᒥᖏᑦ, 
ᐊᒻᒪᓗ ᐃᓄᐃᑦ ᐊᓄᒋᓲᑐᖃᖏᑎᑐᑦ ᐊᓄᖏᑦ 
ᑕᑭᓕᕇᖑᓗᑎᒃ ᕿᒧᒍᑎᖃᕐᓗᑎᒃ ᖃᒧᑎᒥᓄᑦ.

ᕿᒧᒃᓯᐅᔾᔪᐊᕐᓂᖅ, 
ᐊᑕᐅᓯᐊᑐᐃᓐᓇᐅᒋᐊᓚᐅᖅᑑᒍᓗᐊᖅ, ᖁᕕᐊᒋᔭᐅᓗᐊᒧᑦ 
ᕿᒧᒃᓯᖃᑕᐅᓇᓱᒃᑐᓄᑦ  
ᐃᓱᒪᓕᐅᕆᕗᑦ ᐸᕐᓇᐃᓯᒪᔪᓂᒃ ᐊᕐᕌᒍᑕᒫᑦ 
ᕿᒧᒃᓯᐅᔾᔪᐊᕐᓂᐅᖃᑦᑕᖁᔪᒥᒋᓪᓗᒍ ᓄᓇᓖᑦ 
ᐊᐅᓪᓚᕐᕕᐅᔪᑦ ᑎᑭᕝᕕᐅᓂᐊᖅᑐᓪᓗ ᓂᑭᑦᑖᖃᑦᑕᕐᓗᑎᒃ. 
ᓄᓇᕗᒥ ᐸᖓᒡᒍᔾᔨᓂᖅ ᖃᓪᓗᓈᑐᑦ ᑕᐃᔭᐅᓪᓗᓂ  
Nunavut Quest ᐊᓱᐃᓛᒃ ᐱᒋᐊᓯᕗᖅ.

ᐊᖅᑯᑎᒋᓂᐊᖅᑕᖓ ᐅᓪᓗᖅ ᐱᖓᔪᖓᓐᓂ ᐊᓄᕆᕗᖅ 
ᖃᓐᓂᖅᖢᓂᓗ. ᖃᑯᖅᑐᐊᓘᓕᖅᖢᓂᓗ ᐃᑉᐸᒃᓴᖓᓂ 
ᐅᖓᓕᐊᓂᓗ ᓯᕿᓐᓂᖅᑐᑯᓘᖏᓐᓇᓚᐅᖅᖢᓂ. 

ᕿᒧᒃᓯᕐᓂᕆᓂᐊᖅᑲᐅᔭᖓ ᖃᐅᒃᐸᒧᑦ ᓄᒃᑎᖅᑕᐅᓕᖅᐳᖅ.
ᐴᖅᑲᐃᔭᕆᐊᖃᕈᓐᓃᑲᓪᓚᒃᑲᒥᒃ ᑐᑉᐸᒃᓴᕆᐊᖃᕋᑎᒡᓗ, 

ᑕᖕᒫᖅᓯᒪᕝᕕᒋᔭᖓ ᓱᒃᑲᐃᒡᓕᑳᓪᓚᒃᐳᖅ ᕿᑲᖅᓯᓪᓗᑎᒡᓗ. 
ᒪᒃᑯᒃᑐᓂᒃ ᐊᓄᕆᓯᐅᑎᓂᒃ ᕿᖏᕐᕋᖅᑐᖃᖅᐳᖅ 
ᖃᖓᑦᑕᖅᑎᒐᕐᓂᒃ, ᐱᔪᓐᓇᕋᓗᐊᕐᒪᖔᕐᒥ ᐆᒃᑐᖅᖢᑎᒃ 
ᑭᓯᐊᓂ ᑲᑕᑐᐃᓐᓇᖃᑦᑕᖅᐳᖅ ᑎᖏᕐᕋᕋᓱᒃᑕᖓ. ᐃᓚᖏᓪᓗ 
ᐊᐅᓚᐅᑎᓂᒃ ᐊᐅᓚᔾᔭᐃᕗᑦ ᓄᒃᑭᒃᓴᐃᓂᐊᖃᒥᒃ 
ᐅᖄᓚᐅᑎᕋᓛᒥᓂᒃ. ᑖᑯᓄᖓ, ᑕᕝᕙ ᕿᒧᒃᓯᐅᔾᔪᐊᕐᓂᐅᑉ 
ᐊᓕᐊᓇᐃᔾᔪᑎᖓ ᑕᑯᐃᓐᓇᖏᑕᓂ 

ᑲᑎᙵᐃᓐᓇᖏᑕᖏᓐᓂᓗ ᑲᑎᙵᑦᑎᒋᐊᒃᓴᖅ ᐃᓚᒥᓂᒃ 
ᐱᖃᓐᓇᕆᔭᒥᓂᓗ. ᑕᐃᒪᐃᒃᑭᕗᖅ 
ᓇᔫᑎᑲᐃᓐᓇᓚᐅᑲᒍᓐᓇᕐᓂᖅ ᐊᐅᓪᓚᓚᐅᖏᓐᓂᕐᒥᓂ 
ᑕᖃᐃᖅᓯᕐᕕᖃᖅᑎᓪᓗᒋᓪᓗ, ᓄᓇᓕᖕᓂ 
ᖃᓂᒋᔭᖏᓐᓂᒥᐅᑕᐅᔫᒍᓗᐊᑦ ᐃᒻᒪᖃ ᖃᖓᑕᓲᒃᑯᑦ 
ᐃᑲᕐᕋᐅᖏᑦᑐᕐᓘᓐᓃᖑᔪᒃᑕᐅᒐᓗᐊᖅ, ᑭᓯᐊᓂ ᖃᖓᑕᓲᑦ 
ᐃᖏᕐᕋᓂᖏᑦ ᓈᒻᒪᓈᖅᑕᕆᐊᖃᕐᓂᖏᓐᓄᑦ, ᐃᖃᓗᒃᑎᒍᓪᓗ 
ᐃᓛᓐᓂᒃᑯᑦ ᓯᓂᒃᑕᓚᐅᕐᓗᓂ ᐊᖅᑯᓵᓚᐅᕐᓗᓂᐅᑎᑕᐅᕙᖕᒪᑦ 
ᖃᖓᑦᑕᐅᑎᕋᓱᒡᓗᓂ ᑕᒫᓃ ᐅᖓᑖᓃᑦᑐᓐᓇᖅᐳᕐᓗ $3,000.

“ᓇᒻᒥᓂᖃᕈᒪᓚᐅᖅᑐᖓ (ᕿᒧᔅᓯᓂᑦ) 
ᐱᓯᒪᐃᓐᓇᕈᒪᑐᐃᓐᓇᖅᑐᒍ ᐱᖅᑯᓯᓄᑦ 
ᐱᒻᒪᕿᐅᔪᑦ ᕿᒧᔅᓯᖃᓂᕐᒧᑦ ᐆᒪᑎᓪᓗᒍ 

ᐳᐃᒍᖅᐸᓪᓕᐊᓕᖅᑕᑎᓐᓂᑦ.”

ᑐᐲᑦ ᐊᑯᓐᓂᖏᓐᓂ, ᕿᒧᒃᓯᖅᑎᑦ ᐃᑲᔪᖅᑎᖏᓪᓗ ᓯᑭᑑᒥ 
ᓴᓇᔭᐅᔪᒥ ᑲᑎᙵᐅᖅᐳᑦ ᓂᒡᓚᖅᑕᐅᑎᖓᓂ 
ᕿᕐᓛᕈᔾᔨᓯᒪᔪᒥ ᓴᓇᔪᓂ; ᑎᐅᕆ ᐅᔭᕋᒃ ᑕᒫᓃᖃᑕᐅᓪᓗᓂ 
ᑕᐅᑐᒃᑐᖅ ᐸᐸᒥ ᐃᓪᓕᕆᔭᐅᑎᓪᓗᒍ, ᕿᕐᓛᕐᓂᖓ 
ᒥᑭᑦᑐᑯᓘᖕᒪᑦ ᑯᑐᒍᑕᐅᔪᖅ ᐸᐸᓕᖅᑕᐅᓪᓗᓂ, 
ᑯᑐᒍᓐᓃᕐᓂᐊᕐᒪᑦ. ᕿᒧᒃᓯᐅᔾᔪᐊᖅᑎᓪᓗᒋᑦ, ᑕᐃᒫᒃ 
ᕿᒧᒃᓯᐅᔾᔪᐊᖅᑐᑦ ᐱᕙᖕᒪᑕ, ᓵᓚᖃᕋᓱᑐᐃᓐᓇᖃᑦᑕᖏᒻᒪᑕ.

“ᐱᖃᑕᐅᒋᐊᖅ ᐊᖏᓂᖅᓴᐅᕙᖕᒪᑦ ᑐᓵᑲᑕᒃᖢᒋᑦ 
ᐅᓂᒃᑳᑲᑕᒃᑐᑦ ᐃᑲᔪᖅᑕᐅᓐᓇᖅᐸᒃᖢᓂᓗ ᖃᓄᑐᐃᓐᓇᑦᑎᐊᖅ 
ᐃᓄᑐᖃᐃᑦ ᐅᖃᓪᓚᒃᑎᓪᓗᒋᑦ ᐅᓂᒃᑳᖅᑎᓪᓗᒋᓪᓗ 
ᑐᓴᕐᓂᖅᑐᐊᓘᕙᖕᒪᑕ ᖃᓄᕐᓕ ᕿᒧᒃᓯᖅᐸᓚᐅᕐᒪᖔᑕ 
ᐃᓅᓯᕆᕙᓚᐅᖅᑕᖏᓐᓂᓗ,” ᑕᐃᒪᓐᓇ ᐅᖃᖅᐳᖅ.

“ᐃᓅᓯᕆᕙᓚᐅᖅᑕᖏᓐᓄᑦ, 
ᑕᐃᒪᓐᓇᓪᓚᑦᑖᑯᓘᕐᓂᐊᖏᒃᑲᓗᐊᖅᑐᒍᑦ, ᐊᒃᓱᓪᓖ 
ᑐᑭᓯᐅᒪᓕᕐᓂᐊᕋᑦᑕ ᓇᑭᙶᖅᓯᒪᖕᒪᖔᑕ.”

ᕿᒧᒃᓯᖃᑕᐅᒍᓗᐊᕈᓂ ᕿᒧᑐᐃᓐᓇᕈᓂᓘᓐᓃᑦ, ᐅᔭᕋᒃ 
ᐅᖃᖅᐳᖅ ᐃᓱᒪᒋᕙᖕᒪᒍ ᑕᐃᒃᑯᐊ 1950-ᖏᓐᓂ, ’60, 
ᐊᒻᒪ ’70 ᐊᕐᕌᒍᖏᓐᓂ ᐊᑐᖅᑕᐅᓚᐅᖅᑐᑦ 
ᐃᖅᑲᕐᔫᒥᕙᖕᒪᒋᑦ. “ᐃᒻᒥᓂᒃ ᐅᖃᐅᑎᕙᒃᑐᖓ 
ᖄᖏᖅᓯᒪᓂᖏᓐᓂᒃ ᐊᑐᕐᓂᑰᓂᖏᓐᓂᓗ,” ᐅᖃᖅᖢᓂ.

ᐊᒡᒌᓯ 19, 2019-ᖑᑎᓪᓗᒍ, ᑭᐅᕈᓕᓐ ᐱᓂᐊᑦ,  
ᑲᓇᑕᒥ ᒥᓂᔅᑕᐅᑎᓪᓗᒍ ᓄᓇᖃᖅᑳᖅᓯᒪᔪᓕᕆᓂᕐᒧᑦ 
ᐅᑭᐅᖅᑕᖅᑐᓕᕆᓂᕐᒧᓪᓗ, ᓄᑯᕕᓚᐅᕐᒪᑦ ᐃᖃᓗᖕᓂ 
ᑐᔪᕐᒥᕕᐊᓗᖕᒥ ᒪᒥᐊᔾᔪᑎᖃᖅᖢᓂ ᕿᑭᖅᑕᓂᒥᐅᑦ 
ᐃᓄᖏᓐᓄᑦ ᐊᕙᑎᑦ ᐅᑭᐅᑦ ᐅᖓᑖᓂ 
ᐃᓕᖅᑯᓰᖅᓯᓇᓱᖕᓂᐅᕙᓚᐅᖅᓯᒪᔪᓄᑦ 
ᐊᑐᐊᒐᖃᕈᑕᐅᓂᕕᕐᓄᑦ ᐃᓕᖅᑯᓯᖃᕐᕕᐅᓯᒪᓂᖏᓐᓄᓗ 
ᑕᐃᒪᓐᓇ ᐃᓄᐃᑦ, ᒐᕙᒪᐅᔪᒧᑦ ᐃᓄᐃᑦ ᐃᓅᓯᖏᓐᓂ 
ᐊᓯᔾᔨᕈᑎᕐᔪᐊᖑᓯᒪᔪᓄᑦ. ᑖᒃᑯᐊ ᐅᓂᒃᑳᖃᑦᑕᖅᓯᒪᔪᑦ 
ᓲᕐᓗ ᒨᓯᓯ ᐆᔪᑯᓗᒃᑎᑐᑦ, ᐊᓯᐊᓗᖏᓪᓗ ᕿᑭᖅᑕᓂ  
ᓱᓕᔪᓂᒃ ᑭᒡᓕᓯᓂᐊᖅᑎᒃᑯᓐᓄᑦ, ᓴᖑᑎᑦᑎᓕᕐᓂᑰᕗᑦ 
ᒪᒥᐊᑦᑐᓐᓇᖅᓯᓚᕿᓪᓗᑎᒃ ᒐᕙᒪᑐᖃᒃᑯᑦ 2019 ᐊᕐᕌᒍᖓᓂ 
ᒪᒥᐊᓐᓂᐅᔪᒧᑦ ᑕᕝᕗᖓ ᐅᓪᓗᕐᒧᑦ ᐱᓯᒪᔪᑦ.

ᒪᒥᐊᔾᔪᑎᒥᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᑐᓂᔭᐅᕗᖅ $20 ᒥᓕᐊᓐᓂᒃ, ᕿᒻᒥᖃᖅᑐᓄᑦ 
ᕿᒧᒃᓯᕐᓂᕐᒧᓪᓗ ᓴᓂᕐᕙᒃᑕᐅᓪᓗᓂ $3 ᒥᓕᐊᓐᑲᓴᑦ, 
ᐃᓗᐊᓃᒃᑭᓪᓗᓂ ᐊᕐᕌᒍᑕᒫᑦ $100,000 ᐊᕐᕌᒍᓄᑦ 
ᐊᕐᕕᓂᓕᖕᓄᑦ, ᑐᕌᕐᓂᐊᕐᓗᓂ 
ᕿᒧᒃᓯᐅᔾᔪᐊᖅᑎᑦᑎᖃᑦᑕᕐᓂᕐᒧᑦ ᐸᖓᒡᒍᔾᔨᓂᕐᒥᒃ 
Nunavut Quest.

ᑕᐃᒫᒃᑕᐅᖅ ᒐᕙᒪᑖᕆᔭᐅᓂᑯ ᐱᒋᐊᕈᑕᐅᓚᐅᖅᑐᑐᑦ, 
ᕿᒧᒃᓯᐅᔾᔪᐊᕐᓂᖅ ᐊᓯᔾᔨᖅᐸᓪᓕᐊᓯᒪᒋᕗᖅ ᐊᕐᕌᒍᑦ 22 
ᐃᓗᐊᓂ. ᑎᓴᒪᐃᓐᓇᐅᓚᐅᖅᓯᒪᔪᑦ ᒪᓕᒋᐊᓖᑦ ᐱᖁᔭᖏᑦ, 
ᐅᓪᓗᒥ 23-ᖑᓕᖅᖢᑎᒃ, ᕿᒧᒃᓯᐅᔾᔪᐊᕐᓂᖅ 
ᖁᕕᐊᓲᑕᐅᓯᓐᓇᖅᖢᓂ ᑕᓱᐃᓇᓱᖕᓂᕈᖅᓯᒪᒋᕗᖅ.

ᐊᐱᓯᒪᔪᐊᓘᖕᒪᑦ ᒪᐅᔭᕈᖅᖢᓂᓗ ᐅᓪᓗᖅ 10-ᖓᓐᓂ 
ᐃᖏᕐᕋᑦᑎᐊᕐᓇᖏᓚᖅ ᐅᔭᕋᖕᒧᑦ ᑕᑯᒃᓴᐅᑦᑎᐊᕐᓇᖏᖢᓂᓗ 
ᐊᖅᑯᑎᒋᓂᐊᖅᑕᖓᓂᒃ ᐅᔭᐅᒪᔪᒥ. ᐅᖓᓯᒃᓯᕙᓪᓕᐊᓪᓗᓂ 

ᑕᓕᖅᐱᐊᓂ: ᓱᕈᓰᑦ ᐱᓐᖑᐊᖅᑐᑦ ᖃᓄᐃᓘᕐᓂᖃᕈᓐᓃᑎᓪᓗᒋᑦ 
ᓇᔪᖅᑕᐅᔪᒥᑦ 2; ᑎᐅᕆ ᐅᔭᕋᒃ ᑭᕕᑦᑕᐅᔪᖅ ᖃᒧᑎᖓᓃᑦᑐᓂ 
ᐃᑳᓚᐅᖅᑎᓪᓗᒍ ᐱᔭᕇᕐᕕᖓᓂ; ᕿᒥᒻᒦᑦ ᕿᒧᔅᓰᑦ ᕿᖃᖅᑐᑦ 
ᕿᒧᔅᓯᖅᑎᖓ ᖁᕕᐊᓱᒍᑎᖃᖅᑎᓪᓗᒍ.

ᓂᑦᑕᕿᒃᓯᕙᓪᓕᐊᓪᓗᓂᓗ, ᐊᐅᐸᖅᑐᖅ, ᖃᐅᓪᓗᖅᑐᖅ, 
ᖁᖅᓱᖅᑐᖅ, ᑐᖑᔪᖅᑐᕐᓗ ᓴᐃᒻᒪᑎ ᑕᑯᒃᓴᕈᖅᐸᓪᓕᐊᕗᖅ, 
ᑕᐃᖕᓇᓗ ᑲᓇᑕᐅᑉ ᓴᐃᒻᒪᑎᖓ ᐊᑭᖔᖓᓃᑦᑐᖅ 
ᑕᑯᒃᓴᐅᓕᖅᖢᓂ. ᑎᑭᓕᖅᑐᖅ, ᑎᑭᕝᕕᒋᓇᓱᒃᑕᖓᓄᑦ, 
ᐃᒡᓗᓕᖕᒧᑦ, ᐊᖏᕐᕋᓯᔪᖅ.

ᑕᕝᕙᓂ, ᐅᔭᕋᒃ ᐃᒃᐱᖕᓇᐃᕈᓘᔭᓕᖅᐳᖅ. ᑕᐃᑲᓂ, 
ᓴᐃᒻᒪᑎ ᐅᖓᑖᓂ, ᐃᓚᖏᑦ, ᐃᓪᓗᖏᑦ, ᐊᖓᖏᑦ, 
ᐊᔭᖏᑦ, ᐊᒃᑲᖏᑦ, ᐊᑦᑕᖏᓪᓗ, ᓄᓗᐊᖓᓗ, 
ᕿᑐᕐᖓᖏᑦ, ᐊᑖᑕᖓᓗ ᑕᐅᕙᓃᑦᑐᑦ. ᐊᓈᓇᓂᓗ 
ᐃᖅᑲᐅᒪᓪᓗᓂᐅᒃ ᑕᐃᑲᓃᖃᑕᐅᔪᒥᓇᕆᒐᓗᐊᖅᖢᒍ, 
ᐊᕐᕌᓂ ᓇᐅᖑᖓᒪᐅᕐᒪᑦ, ᑕᐃᒪᐅᒃᐸᑦ 
ᑕᐅᕙᓃᖃᑕᐅᓇᔭᖅᑐᒃᓴᐅᒍᓗᐊᖅᐳᖅ. 
“ᐊᓕᐊᓇᐃᒍᓱᑦᑎᐊᕋᔭᕐᒪᑦ ᑎᑭᓕᖅᑐᖓ ᑕᐅᑐᒡᓗᓂ,” 
ᐅᖃᖅᐳᖅ.

ᑎᑭᑎᓪᓗᒍ, ᓄᑕᖅᑲᑦ ᐅᐸᒍᑎᕗᑦ, ᑕᐃᒪᐃᖅᑲᐅᖕᒥᖕᒪᑕ 
ᕿᒧᒃᓯᖅᑎᓄᑦ ᑎᑭᑦᑐᓄᑦ. ᑐᙵᓴᐃᔪᓪᓗ ᑕᖅᓵᖅᑑᑉ 
ᐅᖓᑖᓂ ᐃᓄᐃᑦ, ᐱᖓᑎᖏᑦ, ᐃᓚᖏᑦ, ᐃᒡᓗᓕᖕᒥᐅᓪᓗ 
ᑐᙵᓵᕆᔪᑦ ᐊᓕᐊᓇᐃᒍᓱᒃᑐᓪᓗ. ᑕᐃᒪᐃᑉᐸᒃᑲᒥᒃ, 
ᖃᒧᑏᖕᓂ ᐃᑭᒪᑎᓪᓗᒍ ᖁᒻᒧᐊᒃᑕᐅᕗᖅ ᐃᓄᖕᓄᑦ 
ᐊᓕᐊᓇᐃᒍᓲᑕᐅᓪᓗᓂ ᑎᑭᓐᓂᖓᓄᑦ ᐱᔭᕇᖅᓯᓂᖓᓄᓪᓗ. 
ᑕᐃᒪᓐᓇ ᐊᓕᐊᓇᐃᒍᓱᖕᓂᖏᑦ ᕿᓚᒻᒥᐅᕙᒃᐳᖅ 
ᐅᕙᒻᒧᒌᖅᐸᒃᖢᑎᒡᓗ ᑖᓐᓇ ᑎᑭᓕᓵᖅᑐᖅ 
ᐃᓚᒥᓃᓚᐅᑲᖕᓂᐊᕐᒪᑦ, ᓱᐴᖅᑐᓚᐅᐱᓪᓚᒡᓗᓂᓗ ᓲᖃᐃᒻᒪ 
ᐱᔭᒃᓴᖃᕐᒥᖕᒪᑦ ᕿᒻᒥᓕᕆᓗᓂ ᐱᑐᒃᑐᕐᓗᒋᓪᓗ 
ᐱᔭᕆᐊᖃᕋᒥ ᐃᓂᓪᓚᒃᑎᑦᑎᐊᕐᓗᒋᑦ ᕿᒻᒥᖏᑦ.

ᐅᓪᓗᕐᒥ ᓱᓕ ᐅᑕᖅᑭᔭᕆᐊᖃᖅᐳᑦ ᓯᕿᕐᖑᔭᒃᑰᕐᓂᖏᑦᑕ 
ᑐᓴᒐᒃᓴᕈᖅᑎᑕᐅᓇᓱᖕᓂᖏᑦ, ᐱᕕᖃᕈᑎᒋᓕᖅᖢᒍ 

ᕿᒧᒃᓯᖃᑕᐅᔪᑦ ᐅᓂᒃᑳᑲᑕᒍᓐᓇᕐᕕᒋᓪᓗᓂᔾᔪᒃ 
ᐱᓇᓱᐊᕈᓯᐅᖅᑲᐅᔪᒥ ᐊᑐᖅᓯᒪᔭᖏᓐᓂᒃ. 
ᐅᓂᒃᑳᕆᔭᐅᑲᑕᒃᑑᑉ ᐃᓚᒋᓪᓗᓂᐅᒃ ᐅᓪᓗᓄᑦ ᑎᓴᒪᓄᑦ ᓯᓚ 
ᐱᔾᔪᑎᒋᓪᓗᒍ ᕿᑲᕆᐊᖃᓚᐅᕐᓂᖏᑦ ᐊᒻᒪᓗ 
ᑭᖑᕙᕆᐊᒐᓛᒍᑎᒋᓚᐅᖅᑕᖓ ᑕᐃᒪᐃᓐᓂᖓᓄᓪᓗ 
ᕿᒻᒥᑎᒃ ᐅᓯᓕᖅᓱᖅᖢᒋᑦ ᐊᓯᐊᓄᑦ ᓯᑭᑑᒃᑯᑦ 
ᑕᖕᒫᕆᐊᖃᓚᐅᖅᑐᑦ ᑭᖑᕙᓯᓕᕐᓂᑎᒃ ᐱᓪᓗᒍ.

ᖃᐅᒃᐸᕈᕐᒪᑦ ᐅᓐᓄᒃᑯᑦ 6 p.m. ᐱᙳᐊᕐᕕᐅᑉ ᓯᕗᕌ 
ᓯᑭᑑᓄᑦ ᑕᑕᑉᐳᖅ, ᕿᒧᒃᓯᖃᑕᐅᓚᐅᖅᑐᓪᓗ 
ᐃᑲᔪᖅᑎᒋᔭᖏᓪᓗ ᐃᓄᐃᓪᓗ ᑕᑯᔭᖅᑐᖅᓯᒪᔪᑦ ᐃᓄᒋᐊᒃᐳᑦ 
ᐱᙳᐊᕐᕕᖕᒥ, ᐃᓚᖏᓪᓗᑦᑕᐅᖅ ᐱᖃᑕᐅᓪᓗᑎᒃ ᐊᒻᒪᓗ 
ᑲᒪᔨᐅᒧᑦ ᕿᒧᒃᓯᐅᔾᔪᐊᕐᓂᕐᒥ, ᐃᒡᓗᓕᖕᒥᐅᑕᓕᒫᑲᓴᐃᓪᓗ. 
ᑖᓐᓇ ᐅᓐᓄᒃ ᐊᑐᖅᑕᐅᔪᖅ ᑕᒪᒃᑯᓂᖓ ᐊᑐᕐᓂᖃᖅᐳᖅ 
ᐅᖃᓪᓚᒃᑐᖃᖃᑦᑕᖅᖢᓂ, ᐸᐃᑉᐹᓂᒃ ᑐᓂᔭᐅᓪᓗᑎᒃ ᐊᒻᒪᓗ 
ᓲᖃᐃᒻᒪ ᓯᕿᕐᖑᔭᒃᑯᑦ ᖃᓄᑎᒋᐅᓚᐅᕐᒪᖔᑕ 
ᕿᒧᒃᓯᕐᓂᕆᔭᖏᑦ, ᑭᖑᓪᓕᖅᐹᖓᓐᓂᒃ ᓯᕗᓪᓕᖅᐹᖓᓐᓄᑦ. 
ᐊᑕᐅᓯᐅᓈᖅᑎᑕᐅᓪᓗᑎᒃ, ᕿᒧᒃᓯᖃᑕᐅᓚᐅᖅᑐᑦ ᐊᑎᖏᑦ 
ᑕᐃᒍᖅᑕᐅᕗᑦ, ᐱᒋᐊᕈᑕᐅᓪᓗᓂ ᐃᑲᕐᕋᓄᑦ 45-ᓄᑦ ᐊᒻᒪᓗ 
28 ᒥᓂᑦ 20 ᓴᑲᓐᓯᓄᑦ, ᕿᓚᒻᒥᐅᓂᖅᐹᖓᓐᓄᑦ 
ᓵᓚᒃᓴᖅᑐᒧᓪᓗ ᑎᑭᖢᒍ.

ᐅᔭᕋᒃ ᐃᖏᕐᕋᓪᓗᓂ 500 ᑭᓗᒦᑕᓂᒃ ᐃᑲᕐᕋᑦ 30,  
23 ᒥᓂᑦ, ᐊᒻᒪᓗ 20 ᓴᑲᓐᓯᓂᒃ, ᑎᓴᒪᒋᔭᐅᓪᓗᓂ 
ᕿᒧᒃᓯᐅᔾᔪᐊᖅᑐᓂ, ᓯᕗᓪᓕᕐᒥ 
ᑕᓪᓕᒪᒋᔭᐅᓚᐅᖅᓯᒪᓪᓗᓂ ᐊᒃᓱᓪᓕ ᖁᕝᕙᖅᐹᓪᓕᕐᒪᑦ 
ᐊᓕᐊᓇᐃᒍᓱᑦᑎᐊᖅᐳᖅ. ᓯᕗᓪᓕᐅᕌᕐᔪᒃᖢᑎᒃ ᓖ 
ᐃᓄᐊᕋᖅ ᒥᑦᑎᒪᑕᓕᖕᒥᐅᑕᖅ ᐊᒻᒪᓗ ᑕᐃᕙᑦ ᐆᔪᑯᓗᒃ, 
ᓯᕗᓪᓕᖅᐸᐅᓚᐅᕐᒪᑎᒃ ᐅᓪᓗᖓᑦᑕ ᓯᕗᓪᓕᖅᐹᖓᓐᓂᒃ. 

ᓵᓚᒃᓴᖃᑦᑕᖅᓯᒪᔪᕐᓗ ᔫᓇ ᖃᐅᓐᓇᖅ ᐱᖓᔪᒋᓕᖅᑕᖓᓐᓂ 
ᓵᓚᒃᓴᒃᑲᓐᓂᖅᖢᓂ ᐃᑲᕐᕋᖏᑦ ᐃᒪᓐᓇᐅᓪᓗᑎᒃ 28, 43 
ᒥᓂᑦ ᐊᒻᒪᓗ 55 ᓴᑲᓐᓯᑦ.

ᐊᓂᐅᕋᓚᐅᖅᑎᓐᓇᒋᑦ, ᓇᑎᖓᓗ 
ᓴᓗᒻᒪᖅᑕᐅᓚᐅᖅᑎᓐᓇᒍ ᐅᓐᓅᔪᖅ ᒧᒥᖅᑐᐊᓘᖅᑲᐅᕗᑦ, 
ᒧᒥᓚᐅᖅᑎᓐᓇᒋᓪᓗ ᑐᓴᖅᑎᑕᐅᓪᓗᑎᒃ ᐊᕐᕋᒎᓛᖅᑐᖅ 
2023ᒥ ᕿᒧᒃᓯᐅᔾᔪᐊᕐᓂᖅ ᐃᒡᓗᓕᖕᒥ ᐱᒋᐊᓛᕐᓂᖓᓂᒃ 
ᐃᒃᐱᐊᕐᔪᖕᒧᑦ. ᐅᔭᕋᒃ ᐅᖃᖅᖢᓂ ᖃᓄᐃᖏᒃᑯᓂ 
ᕿᒻᒥᖏᓪᓗ ᖃᓄᐃᖏᑉᐸᑕ, ᐱᖃᑕᐅᒃᑲᓐᓂᓛᕐᓂᖓᓂᒃ. 
ᐊᒻᒪᓗ, ᕿᒻᒥᖅᑖᕋᑖᒥᓂᒃ ᐃᓚᓯᒪᓕᕋᔭᖅᖢᓂ, 
ᕿᒧᒃᓯᖃᑕᐅᔭᕇᕋᒥ ᑐᓐᓂᖅᑯᓯᐊᕆᔭᒥᓂᒃ ᒨᓯᓯ 
ᐆᔪᑯᓗᖕᒥᑦ, ᑎᐅᕆ ᐅᔭᕋᐅᑉ ᐊᓈᓇᖓᓂᒃ ᖃᐅᔨᒪᓚᐅᕐᒪᑦ 
ᖃᓪᓗᓈᓂᓗ ᐋᓐᓂᐊᕕᖕᒦᖃᑎᒋᓂᑯᒋᓪᓗᓂᐅᒃ ᑎᐅᕆᐅᑉ 
ᐊᓈᓇᖓ. ᕿᒧᒃᓯᐅᔾᔪᐊᕆᐊᖅᑐᖃᑕᐅᓗᓂ ᓄᓇᓕᐅᑉ 
ᐊᓯᐊᓅᕆᐊᖃᓛᖏᑦᑐᖅ ᓄᓇᒋᔭᖓᓂ ᐱᒋᐊᓛᕐᒪᑕ ᐊᕐᕌᒍ.

ᐅᔭᕋᒃ ᑕᐃᒪᓐᓇ ᓱᓕ ᓯᕗᓪᓕᖅᐹᑦ ᑕᓪᓕᒪᑦ 
ᐃᓗᐊᓃᑦᑐᒪᓇᔭᖅᑐᒎᖅ, ᑭᓯᐊᓂ ᐱᒻᒪᕆᐅᒋᓂᖅᓴᕆᓪᓗᒍ, 
ᖃᒧᑏᖕᓃᑦᑐᓐᓇᕐᓂᓂ ᕿᒻᒥᖏᑦ ᕿᒧᒃᓯᐅᑎᒋᑎᓪᓗᓂᒋᑦ.

“ᕿᒻᒥᖃᕈᒪᓚᐅᕋᒪ ᐃᓕᖅᑯᓯᑐᖃᕗᑦ ᐊᑐᕈᒪᓪᓗᒍ 
ᐊᑐᖅᑕᐅᖏᓗᐊᕐᓂᖓᓄᑦ ᐳᐃᒍᕈᔪᒃᑕᐅᓯᒪᓕᕐᒪᑦ,” 
ᓇᓗᓇᐃᖅᖢᓂᐅᒃ ᖃᓄᐃᒻᒪᑦ ᕿᒻᒥᕐᖓᐅᑎᒋᓚᐅᖅᑕᓂ 
ᐊᕐᕕᓂᓖᑦ ᐱᒋᐊᕈᑎᒋᔪᒪᓕᓚᐅᕐᒪᖔᕐᒥᓂ. “ᐃᓕᑕᕋ 
ᕿᑐᕐᖓᓐᓄᑦ ᑐᓂᔪᒪᓪᓗᒍ, ᐱᖃᑎᒋᔭᓐᓄᓘᓐᓃᑦ.”

ᕿᑐᕐᖓᖏᑦ ᐊᕐᕌᒍᑭᓗᐊᕌᕐᔪᖕᒪᑕ ᓱᓕ  
ᐅᐱᕐᖓᒃᓵᒃᑯᑦ ᐊᓃᑦᑎᐊᕐᕕᒃᓴᐅᓕᕌᖓᑦ ᑭᓯᐊᓂ 
ᕿᒧᒃᓯᖃᑎᒋᔪᓐᓇᓲᕆᖕᒪᒋᑦ, ᓄᖅᑲᖓᔾᔪᑎᒋᓯᒪᖏᑕᖓ 
ᕿᒪᐃᕕᒋᑦᑎᐊᕈᒪᓪᓗᒋᑦ ᕿᖑᕚᕆᓂᐊᖅᑕᖏᑦ.

ᐅᑭᐅᖃᓕᖅᖢᓂ 36-ᓂᒃ, ᓄᓇᕗᒥᐅᑦ ᐃᓄᒋᐊᖕᓂᖏᑦ 
ᒪᒃᑯᒃᑑᑕᐅᖕᒪᑕ ᐊᕐᕌᒍᑦ ᖁᓕᑦ ᐅᖓᑖᓃᓕᖅᑐᖅ 
ᐊᖓᔪᒃᖠᐅᕌᕐᔪᒡᕕᒋᓪᓗᒋᑦ, ᑲᓇᑕᒥ ᒪᒃᑯᖕᓂᖅᐹᖑᖕᒪᑕ 
ᐊᒻᒪᓗ ᐊᒃᓱᕈᐊᕆᔭᖏᑦ ᑕᑯᒃᓴᐅᑦᑎᐊᖅᖢᑎᒃ. 
“ᐃᑲᔪᖅᓱᕐᓂᑦᑎᓐᓂᒃ ᑕᑯᒃᓴᐅᑎᑦᑏᓐᓇᕈᑦᑕ, 
ᐊᖏᒡᓕᒃᑲᓐᓂᕈᓐᓇᖅᑰᕐᒪᑦ ᒫᓂ,” ᐅᖃᖅᐳᖅ ᐅᔭᕋᒃ. 
ᒪᒃᑯᒃᑐᑦ ᑕᑯᓗᒋᑦ ᕿᒧᒃᓯᖃᕋᓱᓕᖅᐸᓪᓕᐊᔪᑦ, 
ᐊᐱᖅᓱᑲᑕᖃᑦᑕᖅᖢᑎᒃ ᕿᒧᒃᓯᓕᒪᔪᓂᒃ 
“ᐃᖅᑲᐃᓯᔾᔪᑎᒋᓲᕋ ᐱᒋᐊᓕᕋᑖᖅᖢᖓ 
ᑕᐃᒪᐃᓚᐅᕋᒪ,” ᐅᖃᖅᖢᓂ.

ᑭᓯᐊᓂ ᑕᐃᒪᐃᓚᐅᕐᒪᑐᑦ, ᕿᒧᒃᓯᖃᕋᓱᓕᖅᖢᓂ 
ᐃᓕᑦᑕᕆᐊᓕᑦ ᐱᔭᕆᐅᕈᑎᒋᔭᕆᐊᓕᓪᓗ 
ᐊᖏᔪᑲᓪᓚᐅᖕᒪᑦ ᖁᓅᒻᒥᕐᓇᖅᑕᖅᐸᒃᖢᓂᓗ – ᑖᓐᓇ 
ᕿᒧᒃᓯᖃᑦᑕᕆᐅᓕᓵᖅᑐᖅ ᑕᐃᒪᐃᓚᐅᕐᒪᑦᑕᐅᖅ 
ᐅᓐᓄᒃᑯᑦ ᓯᕗᓪᓕᖅᐹᖓᓐᓂ 2022 
ᕿᒧᒃᓯᐅᔾᔪᐊᖅᑎᓪᓗᒋᑦ ᐃᐲᖔᖅᑐᒥᒃ 
ᕿᒻᒥᖅᑕᖃᕐᓂᕐᒪᑦ, ᑖᔅᓱᒪ ᕿᒻᒥᖏᑦᑕ ᐊᓄᖏᓐᓂᒃ 
ᑕᒧᐊᓐᓂᖅᖢᓂ, ᑕᒪᓂᕐᕆᔪᐊᓘᓕᖅᖢᑎᒃ ᕿᒻᒥᖏᑦ 
ᐊᓄᖏᓪᓗ ᓯᑯᒥ. ᑕᐃᒪᐃᓐᓂᖓᓄᑦ 
ᕿᒧᒃᓯᐅᕐᔪᐊᖃᑕᐅᓂᕐᒥᓂ ᓄᖅᑲᕆᐊᖃᓕᓚᐅᖅᑐᖅ. 

ᓯᕿᕐᖑᔭᖅ ᐅᐊᔅᓯ ᐱᓪᓚᕆᒋᔭᐅᑎᓪᓗᒍ, ᐅᔭᕋᒃ 
ᑐᑭᓯᓯᒪᔭᒥᓂᒃ ᐅᖃᐅᔾᔨᓚᐅᖅᐳᖅ ᑖᔅᓱᒧᖓ ᓄᑲᕆᔭᒥᓄᑦ: 
“ᐱᕕᖃᕐᓂᐊᖅᑐᑎᑦ ᓱᓕ.”  

ᖁᓕᓂᑦ ᐅᓪᓗᓂᑦ ᓴᑲᓴᐅᑎᓚᐅᖅᑎᓪᓗᒋᑦ; 
ᑎᐅᕆ ᐅᔭᕋᒃ ᐃᕿᑦᑕᖓ ᐸᓂᖓ ᐱᔭᕇᕐᕕᖓᓂ. 
ᕿᑐᓐᖓᖏᑦ ᕿᒧᔅᓯᖃᑎᒋᔭᖏᑦ ᐅᐱᕐᖔᒃᑯᑦ 
ᓂᓪᓚᓱᓗᐊᕈᓐᓃᑎᓪᓗᒍ, ᐊᑐᖅᑐᓂ 
ᐊᐅᓪᓛᖅᓯᒪᓂᕐᒧᑦ ᑐᓂᓗᒋᑦ ᖃᐅᔨᒪᓂᖓ 
ᑭᖑᕚᐱᕆᓂᐊᖅᑕᖏᓐᓄᑦ.

Nunavut25-IN_Feature-Dogsled.indd   41Nunavut25-IN_Feature-Dogsled.indd   41 2025-02-06   11:24 AM2025-02-06   11:24 AM



42 ᓄᓇᕗᑦ25

ᐃ
ᐅ
ᕙ
ᓂ
 ᒪ

ᑉᐱ
ᒐᕐ

ᒥ:
 ᓯ

ᕗ
ᕌᓂ

 ᑭ
ᐅ
ᕆ
 ᕼ

ᐊ
ᑦᓴ
ᓐ;
 ᐊ

ᑭᖓ
ᓂ
; 
ᑳᑐ

ᕆ
ᓐ 

ᑕ
ᒃᐹ

ᓂ
; 
ᑐ
ᓄ
ᐊ
ᓂ
; 
ᑎ
ᐊ
ᓇ
ᔅ 
ᐹ
ᑐ
ᓴᓐ

ᐊᑎᖃᖅᑎᑕᐅᓂᖓ: ᐃᓪᓗᕋᓛᖅ 
ᖃᓂᒋᔭᖓᓃᑦᑐᖅ ᑲᖏᕐᖠᓂᖅ, 
ᓄᓇᕗᑦ, ᓄᓇᐅᔪᖅ ᓴᐃᓕᓂᕐᒧᑦ 
— ᐊᒻᒪ ᐃᓚᒌᓄᑦ ᑲᑎᓐᓂᐅᔪᓄᑦ

ᐳᔾᔫᑦ ᑯᓱᒐᖅ ᐃᓪᓗᕋᓛᕋ ᑕᓕᖅᐱᐊᓃᑦᑐᖅ ᐃᒪᐅᑉ ᑭᓪᓕᖓᓂ, ᐃᓗᐊᓂ ᑲᖏᖅᑐᒥ 
ᐊᑭᓪᓗᐊᓂ ᓄᓇᓕᖓᓄ ᑲᖏᕐᖠᓂᖅ. ᓄᓇᕗᑦ ᐊᑯᓂᐅᓂᖃᐸᓗᑦᑐᖅ 25 ᒥᓂᑦ 
ᐅᒥᐊᒃᑯᑦ ᐊᐅᔭᒃᑯᑦ ᐅᕝᕙᓘᓐᓃᑦ 90 ᒥᓂᑦ ᐱᓲᑎᒃᑯᑦ ᐊᓄᕆᓗᐊᖅᑎᓪᓗᒍ 
ᐊᐅᓪᓚᕐᕕᒋᓗᒍ ᐃᒫᒍᑦ. ᐅᐱᕐᖓᓵᒃᑯᑦ, ᖃᒧᑕᐅᔭᒃᑰᓕᕋᐃᒐᑦᑕ, ᐃᒻᒪᖃ 45 ᒥᓂᑦ. 
ᓄᓇᒦᑦᑐᓂ ᕿᑲᑦᑎᐊᓇᖅᑐᖅ. ᐃᖃᓗᒐᓱᐊᖅᑐᒍᑦ, ᒪᓐᓂᑕᖅᑐᒍᑦ ᐅᕝᕙᓘᓐᓃᑦ 
ᓄᓂᕙᑦᑐᒍᑦ. ᐅᕝᕙᓘᓐᓃᑦ ᑲᖑᕋᓱᐊᖅᑐᑕ ᐅᕝᕙᓘᓐᓃᑦ ᑐᑦᑐᒐᓱᐊᖅᑐᑕ. 
ᑖᒃᑯᐊᓕᒫᑦ ᐃᖅᑲᓇᐃᔭᕐᓂᓪᓚᕆᐅᖏᑦᑐᑦ. ᐅᕙᒍᑦ ᓄᖅᑲᖓᕕᒋᔭᑦᑎᓐᓂ; 
ᐃᓱᒪᐃᓐᓇᖅᑭᕕᕗᑦ. ᐅᐃᕐᖓᔅᓵᑐᖃᐅᓕᖅᑎᓪᓗᒍ, ᑐᑦᑐᓂᑦ ᓂᒃᑯᔅᓰᕕᐅᔪᖅ. 
ᓂᕿᓄᑦ ᓂᒃᑯᔅᓰᕕᖃᖅᑐᒍᑦ ᐃᓪᓗᕋᓛᒥᑦ ᐊᑖᑕᑦᑎᐊᒪ ᓴᓇᓚᐅᖅᓯᒪᔭᖓ ᐃᒪᖃ 
30 ᐊᕐᕌᒎᓕᖅᑐᑦ, ᐊᒻᒪ ᓱᓕ ᒪᑭᑕᔪᖅ. 

ᐊᑖᑕᒪ ᓴᓇᓚᐅᖅᑕᖓ ᐃᓪᓗᕋᓛᖅ ᖃᓂᒋᔭᖓᓂ 37 ᐊᕐᕌᒎᓕᖅᑐᑦ, ᐊᒻᒪ 
ᓯᕗᓪᓕᖅᐹᖑᓚᐅᖅᑐᒍᑦ ᐃᓪᓗᕋᓛᒥᑦ ᓇᓐᓂᖓᓂ ᐅᕙᒍᑦ ᐃᓚᒋᖑᓪᓗᑕ 
— ᐊᖏᔪᖅᑳᒃᑲ, ᐅᕙᖓ ᐊᒻᒪ ᐱᖓᓱᑦ ᓇᔭᒃᑲ. ᑭᖑᓂᐊᒍᑦ ᐊᑖᑕᑦᑎᐊᑯᒃᑲ 
ᐃᓪᓗᕋᓛᓕᐅᖅᑕᐅᖅᑐᑦ, ᐊᒻᒪ ᐊᑦᑕᒐ ᐊᒻᒪ ᐊᒃᑲᒐ, ᐊᒻᒪᓗᒃᑲᓐᓂ, ᐊᑦᑕᒐ ᐊᒻᒪ 
ᐊᒃᑲᒐ. ᐊᒻᒪ ᐅᕙᖓ ᐃᓪᓗᕋᓛᓕᐅᖅᑐᖓ. ᐊᒻᒪ ᐃᓪᓐᓗᕋ ᐊᒻᒪ ᐅᑯᐊᑯᓗᒐ 
ᐃᓪᓗᕋᓛᓕᐅᓚᐅᖅᑐᑦ. ᒫᓐᓇ, ᑕᓪᓕᒪᓂ ᐃᓪᓗᕋᓛᖃᖅᑐᒍᑦ ᒥᑭᔪᒥ 
ᓇᒦᓐᓂᖓᓂ. ᐅᔪᕈᒃᑲᑕᐃᕙᑦᑕᖓ ᓄᓇᓕᐅᔪᖅ ᕕᓕᔅ! 

ᐅᖃᐅᓯᖅ ᐊᑐᖃᑦᑕᖅᑕᕗᑦ ᐅᖃᐅᓯᕆᓪᓗᒍ ᑖᓐᓇ ᓄᓇᐅᔪᖅ ᑲᔾᔮᕐᓄᖅ. 
ᐃᓱᒪᒋᔭᕋ ᖃᓂᓛᕆᔭᖓ  ᖃᓪᓗᓈᑎᑐᑦ “ᑲᔾᔮᓇᖅᑐᖅ.” ᓴᐃᓕᓇᖅᑐᖅ, 
ᐱᐅᔫᓪᓗᓂ. ᑲᔾᔮᕐᓄᖅ ᐊᒥᓱᓂᑦ ᑐᑭᖃᖅᑐᖅ ᑲᑎᑦᑎᒍᓐᓇᖅᑕᑎᑦ ᖃᓪᓗᓈᑎᑐᑦ, 
ᑭᓯᐊᓂ ᐃᓄᒃᑎᑐᑦ ᐊᑕᐅᓯᑐᐃᓐᓇᖅ ᐅᖃᐅᓯᖅ ᑖᒃᑯᓄᖓ ᐃᑉᐱᓐᓂᐊᓕᒫᖑᔪᓄᑦ. 
ᐃᓪᓗᕋᓛᖅ ᓴᐃᓕᓇᖅᑐᒦᑦᑐᖅ ᐅᕙᓐᓄᑦ. ᑕᕝᕙᓂ ᐃᓕᓐᓂᐊᑎᑦᑎᕕᔪᓐᓇᖅᑕᕗᑦ 
ᐱᖅᑯᓯᓂᑦ ᓱᕈᓯᑦᑎᓐᓄᑦ. ᐃᑲᔪᕐᓂᖃᖅᑐᖅ ᐅᕙᒍᑦ ᐅᖃᐅᓯᖓᓂᒥ ᐊᒻᒪ 
ᐱᖅᑯᓯᓅᖅᑐᒋᑦ. ᒪᒥᓴᕐᕕᐅᔪᖅ ᓄᓇᖓ. ᐱᐅᔪᒻᒪᕆᒃ ᖃᓄᐃᖏᑎᐊᓂᕐᒧᑦ.

ᓴᖅᑭᖅᑎᑕᐅᓂᖓ ᑲᓇᑕ

ᐳᔾᔫᑦ ᑯᓱᒐᖅ ᐱᑕᖃᖅᑎᑦᑎᓚᐅᖅᑐᖅ ᐃᓄᒃᑎᑐᑦ ᐅᖃᐅᓯᕐᒥ 

ᐊᒥᐊᓖᑦ ᑕᑯᔅᓴᐅᑎᑕᐅᔪᑦ ᐊᒻᒪ ᖃᐅᔨᓴᖅᑕᐅᓂᖏᑦ 

ᕙᓯᑭᕝᕚ 2024 ᐱᐅᕆᔅ ᐊᐅᔭᒃᑯᑦ ᐱᓐᖑᐊᕕᒃᔪᐊᑎᓪᓗᒋᑦ. 

ᐳᔾᔫᑦ ᐅᖃᖅᑎᐅᓚᐅᖅᑐᖅ ᕼᐊᑭᖅᑐᓂᑦ 2010 ᕚᓐᑰᕗ 

ᐅᑭᐅᒃᑯᑦ ᐱᓐᖑᐊᕕᒃᔪᐊᑎᓪᓗᒋᑦ, 2022 ᐸᐃᔨᖕ ᐅᑭᐅᒃᑯᑦ 

ᐱᓐᖑᐊᕕᒃᔪᐊᑎᓪᓗᒋᑦ ᐊᒻᒪ 2023 ᐅᑭᐅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᕐᔪᐊᑎᓪᓗᒋᑦ ᐅᐊᓐᓇᖓᓂ ᐃᐅᐴᑕ. 

ᓄᓇᕗᒐ

ᖁᕕᐊᓱᒍᑕᐅᓂᖓ ᓄᓇᕗᑦ

ᓄᓇᕗᑦ 25

ᖃᑯᖅᑕᖅ ᐱᐅᔪᒻᒪᕆᒃ 
ᑳᑐᕋᓐ ᑕᒃᐹᓂ ᐊᔾᔨᓕᐅᕆᔪᖅ ᐅᑭᐅᑕᖅᑐᒥ 
ᓴᐳᑎᓂ, ᐳᕙᓪᓚᖓᔪᑦ ᐊᐅᓚᖃᑦᑕᖅᑐᑦ ᐊᐅᔭᒃᑯᑦ 
ᐊᓄᕋᔮᖅᑎᓪᓗᒍ. ᓴᓇᖑᐊᖅᑎ ᐊᔾᔨᓕᐅᓚᐅᖅᑕᖓ 
ᐊᐃᐸᕆᓪᓗᓂᐅᑦ ᐊᓈᓇᖓ ᓂᐊᖁᓐᖒᑎᐅᑉ 
ᖃᖅᑲᖓᓂ, ᖃᓂᒋᔭᖓᓂ ᐃᖃᓗᐃᑦ. ᐊᓈᓇᖓ 
ᑕᑯᑎᓯᒪᔭᖓ ᓄᓇᖓ ᐃᓅᕕᒋᓚᐅᖅᑕᖓ ᐊᒻᒪ 
ᐱᕈᖅᓴᕕᒋᓚᐅᖅᑕᖓᓂ. 

ᑕᑯᒃᑲᓂᕐᓗᒋᑦ ᑳᑐᕋᓐ ᑕᒃᐹᓂᐅᑉ ᐃᖅᑲᓇᐃᔮᖏᑦ 
ᐅᕙᓂ katherinetakpannie.ca

